СТЕНОГРАФСКИ БЕЛЕШКИ
од Првото продолжение на Триесеттата седница на Собранието на Република Македонија, одржана на

17 мај 2012 година
Седницата се одржа во Собранието на Република Македонија, сала 1, со почеток во 12,43 часот. 

Седницата ја отвори и на неа претседаваше господин Трајко Вељаноски, претседател на Собранието на Република Македонија.
Трајко Вељаноски: Дами и господа пратеници,
Продолжуваме со работа по Триесеттата седница на Собранието на Република Македонија.
Пратениците: Љубисав Иванов Ѕинго, Радмила Шекеринска, Ирфан Деари, Рафет Муминовиќ, Ермира Мехмети, Али Ахмети, Иван Стоиљковиќ, Ристо Манчев, Мендух Тачи, Арбен Џафери, ме известија дека се спречени да присуствуваат на седницата.

Точка 1 - Предлог за пристапување кон измена на Уствот на Република Македонија поднесен од пратениците Радмила Шекеринска, Гордан Георгиев, Наташа Савова, Игор Ивановски, Тања Томиќ, Ана Павловска Данева, Оливер Спасовски, Горан Минчев, Благоја Стојановски, Самка Ибраимоски, Драгиша Милетиќ, Марјанчо Николов, Маринела Тушева, Емилијан Станковиќ, Билјана Казанџиска, Миле Андонов, Голубчо Ангелов, Станка Анастасова, Андреј Петров, Панче Орцев, Горан Сугарески, Цветанка Иванова, Саве Марачков, Светлана Мазгалоска Вучетиќ, Борче Ставров, Јани Макрадули, Весна Бендевска, Митре Велјаноски, Ердоган Сарач, Дивна Јофковска Ефтимоска, Менде Диневски, Стојко Пауновски, Тито Петковски, Горан Мисовски, Соња Мираковска, Николче Ацевски, Рејхан Дурмиши, Фијат Цаноски, Ленче Николовска, Мевмет Џемајлоски, Сафет Бишевац и Ивон Величковски.

Продолжуваме со претресот по Предлогот за пристапување кон измена на Уставот на Република Македонија. 

Следен за збор е госпоѓа Авировиќ Владанка, но жалам нема тука ни овластен преставник, ниту заменик овластен преставник.

Ги замолувам да влезт.

Колеги ве молам, за тишина малку. 

Ќе почекаме малку да дојде овластен претствник на предлагачот. Да почекаме малку. 5 минути.

Нека дојде овластениот претставник, па потоа ќе добиете процедурално.

Продолжуваме со работа. 

Следен пријавен за збор и има збор госпоѓа Авировиќ Владанка. 

Повелете госпоѓо Авировиќ.

Владанка Авировиќ: Благодарам претседтеле. 

Најнапред пред да почнам со моето излагање укажувам на еден факт што предлагачите не наоѓаат за сходно да бидат присутни во салата кога се работи за еден вака важен предлог кој што е од нивна страна и тоа само укажува на несериозноста на овој предлог и на незаинтересираноста на колегите од опозицијата, бидејќи предлагаат еден така важен документ, промена на Устав на Република Македонија, а не се присутни во салата кога се дебатира. 

Најнапред моето излагање би го поделила на три дела. Тоа е во врска, прво со самиот предлог, потоа врз што базира приватизацијата и кои се нејзините ефекти зошто баш сега после 20 и кусур години се отвора ова прашање и се сака да се стави во Уставот негова безвременска важност и нај на крај сакам да потсетам на неизвршените работи кои што ги имаа можноста не ги завршија колегите од опозицијата, пред се мислам на СДСМ, заради тоа што од осамостојувањето па до моментот додека треше приватизацијата, имаа можност, имаа на располагање институции, беа во толкво мнозинство, што можеа за се да одлучат. Ги имаа сите механизми на ревизија кои можа да ги употребат во повеќе наврати, меѓутоа такво нешто не беше направено. Иако сето тоа стоеше на располагање долг временски период, такво нешто апсолутно не се направи. Од таму, обидот со измена на Уствот кој што е непримерен во ниту една земја во светот на ваков начин да се пријде за да се задскрие едно темно петно што го имаа опозицијата, пред се мислам на СДСМ  кој што во изминтиот период дефакто го направи. Со ништо не може да се затвори, заради последиците што ги остави самиот начин на приватизација и негативните ефекти кои што се случија во текот на приватизацијата и после. 

Предложената измена на уставниот член и тука мислам дека госпоѓата Данева вчера во едно кратко излагање си зема преголем товар врз себе, од аспект на стручност, бидејќи мислам дека не е и професор по Уставно право, меѓутоа, колегите кои што даваат коментар во врска со овој предлог се негтивни. И во тој поглед носи голема одговорност заради тоа што знае однапред дека оваа промена е непримерна. Дека оваа промена не оди на никого во прилог. Дека ова промена не оди во прилог пред се на граѓаните. Дека оваа промена не оди ни во нивни прилог. Обрзложението кое што е дадено и кое што вчера се кажа дека е направено од врвни експерти, е апсолутно неиздржано, дури и ние кои што не сме пратеници правници, тоа го воочувме со прво читање. 

Втора работа на која што не се осврнуваат е што понатаму одког ќе се измени, еве и да се измени овој член, што понатаму. Ќе се формира, каква е поставеност и замислат на ова, дали ќе се формира комисија над државна институција, дали тоа некојка институција ќе го проверува кои закони ќе се опфатат со оваа измена. Дали ќе има временска рамка, со оглед на тоа што процесот на приватизација опфати нд 1700 фирми, банки, штедилици, се што беше во државна спственост. Кој тоа ќе го сработи после 20 и кусур години,  кога прво многу од тие претпријатија не постојат. Многу од тој капитал е изнесен надвор. Многу од тие фирми во кои што работеа илјадници работници или се починати или се сега во пензија и нив не ги интересира тоа. Што е змислата и колкав е тој обем на работа што сакаат да го напрват сега. Сакајќи да изнудат во Парламентот, дека парламентарното мнозинство всушност не сака да има ревизија на таа приватизација, а ние и денеска имаме механизми каде што секоја пора од институциите може да влезе во оние што постојат, во оние што не се завршени стечајни постапки. И СДСМ имаше огромна можност и во текот на приватизацијата но и после тоа 2002-2006 да го затвори овој проблем. Меѓутоа, повеќе борбата за капиталот беше  интересен феномен, отколку ревизијата и луѓето кои настрадаа во таа приватизација. И тоа не може со ништо да се избрише. Вие во образложението не можете апсолутно да се снајдете во таа работа, па на краиштата кажувате викате вака, за мене како економист несфатливо. Што се однесува за деталата за кој веќе настапила застареост, веќе 20 и кусур години, овој амандман не содржи дефинитиви решениеја, ама отпосле ќе ги правиме тие дефинитивни решенија, туку остава можност доколку, праксата, значи не знаете дали имало пракса од вакво нешто и толкувањта што не сте ги добиле на Европскиот суд за човекови права, тоа го овозможи, а што ако не го овозможи, одиме на претпоставки. 

Со Кривичниот законик да се овозможи примена на Уставниот амандман и врз неа. Значи добро знаете дека има и апсолутна и релативна застареост на повеќе од 90% на оваа приватизација. И за што сега ја предлгате оваа измена на Уставот. Со претпоставки да се оди на нешто? Не може. Ние можеме нешто да направиме што е конкретно возможно и објективно, ама со вакво образложение да се излезе, да се образложува, од еден професор на Правен факултет, да се обидуваме ние, пратениците да се вовлекуваме во ваква ситуација каде што се користи секој инструмент за политизирање и евентуално ослободување од вина е не ќе моќи. Не може. Не може зошто многу причини кои што во меѓувреме се случилја го оневозможуваат тоа. Апсолутната застреност на предметите. Што ќе правиме почитувани колеги со фактот и преминувам на вториот дел од моето излагање, процесот на приватизацијата и ефектите од приватизција, кој што почна 1989 година по Сојузен закон. Што ќе правиме со фактот дека 33,5% веќе беа приватизирани според тогашиот популарен закон на Анте Марковиќ така се викаше. Што ќе правиме кога се формира Република Македонија како независна држава што го призна како процес на приватизација овој закон на Анте Марковиќ. Во тој период се изврши ревизија на таквата приватизација, се контатира дека таквата приватизација е спроведена добро, и се продолжи со ов закон, тн., Закон за трансформација на општествениот капитал, прв закон од низата 20-тина закони која ја третираат оваа материја на приватизирање на општествениот капитал. Бидејќи не сакам да бидам погрешо разбрана, се обидувам со обични зборови да кажам. Сега и тој дел на Капиталот од 33,5%, ќе го повторо ревидираме, ќе се отвори можост, иако веќе сме констатирале дека со ревизијата е утврдено дека е се извршено како што треба и дефакто многу од тие приватизирани претпријатија се изврши ревизија. И има документација за тоа. Како вие сег ќе се навртите или пак можеби нема да важи за тоа, треба да дадете во образложението за кои сегменти ќе важи тоа отворање на Уставот. Зошто тоа е апсолутна застареост 20 и кусур години. Како ќе го третирате вие тоа. Кој, Устав тоа во светот го дозволува, заради кои причини. Затоа што во тој процес повеќето од луѓето кои што ги приватизираа се претставници на СДСМ па сакате да ја скинете одговорноста, за таквите начини на приватизација. Основната причина лежи во тоа. Тоа е основната причина. 

Значи, овој закон за трансформација на општествениот капитал да не заборавиме се донсе 1993 година. Потоа дојде уште еден нов закон 1995 година, Закон за преструктуирање на дел од претпријатијата кои во своето работење искажуваат загуби. И да н ги заборавиме тие факти каде што започна Светската банка со повеќе аранжамни со ФЕСЕЛ 1, ФЕСЕЛ 2, потоа подоцна многу се обидуваше за тие загубари да најде излез, да им надомести штате на луѓето кои излегуваат од тие претпријатија со општествен капитал. Па потоа 1996 година Законот за трансформација на претпријатијата и задругите со општествен капитал кои стопанисуваат со земјоделско земјиште. Па 1996 година Законот за приватизација на државен капитал уште една измена, каде што се дадоа дополнителни попусти за откуп на државниот капитал. 

1995 година, пред да се донесат уште низа закони, ќе ви ги кажам кои се, вкупниот ефект од таа приватизација беше 61 милион марки. Тоа беше еден неуспешен тренд на приватизација и се гледаше дека не ќе можеме да ја завршиме и затоа-потоа се денамизираше оваа работа, пред се од Светска банка која што има голема улога, така останатите големи светски банки и се посегна по еден брз модел на приватизација на општествениот капитал каде што 1999 година, 90% од капиталот веќе го имавме приватизирано.Вчера господинот Изет ги даде бројките, тие се едни единствени, користени се и јас ги користам истите и да не биде забуна, овие бројки, документи се дадени во Светска банка, Државен завод за статистика, Агенција за приватизација, Министерство за финансии,  Управа а јавни приходи и Јавно обвинителство и други институции покрај овие, меѓутоа овие податоци се и ден денеска јасни, видливи, употребливи и непроменливи. Не можеме да ги промениме. Фактички тоа што настанало кој може да го промени. Може ли ние капиталот изнесен надвор да го вратиме назад. Може ли приватизираните банки сега да го промениме сопственикот, кои се продадени на странски инвеститори, на стрнски банки. Не. Дали  може да ја загрозиме сопственоста на оние што се денес сопственици? Не. Дали може да ги вратиме луѓето кои што беа брутално избркани на улица без никакви заштитни механизми кои што беа на располагање на тогашната Влада. Не. Знаете колку податоците на Светска банка, знаете колку има за тие четири години зголемување на невработеноста 150 илјади луѓе. Многу мал дел од нив беа зафатени со ФЕСЕЛ аражманите. Другите останаа на улица. А понатаму бројката се зголеми, знаете не е таа конечната бројка. Јас кажав до моментот додека 89% од капиталот беше приватизиран. 

Понатаму, заради лошото предвидување плани​рање на економскиот раст, стравичните  негатив​ни ефекти, економски, стратифити​ка​цијата  на населението од среден слој на богати низок отиде. Значи, сите тие фактори кои што се случија со ништо денеска не може да ги промениме. Ако се направи анализа на тие закони кои тогаш се донесоа, сега по 20 години ќе се констатира декамоделите на приватизација во други земји со ваучери како во Полска и Чешка имаат далеку подобри перформанси и резултати, економски развој, БДП, процент на вработеност отколку ние. Кај нас со ваквиот модел на трансформација наопштествениот капитал во рацете на инсајдерите, значи менацерите дојде целокупниот општествен капитал така речи, прво со зафаќањето на тие 33,5%, а потоа останатите 66,5% исто така со помош на интерни акции, па тука се вклучи подоцна и синдикатот, па се постигна една спогодба со која се овозможи на работниците на рати да ги купуваат останатите акции, низа на закони, 20-ина закони се донесоа, ама капиталот остана во мал број раце. И денес се видливи тие луѓе. И ние сакаме сега со измена Устав, не тие луѓе што се сопственици, да ги именуваме затоа што се знаат, туку негативните ефекти од приватизацијата да се распоредат на сите. Не може така кога се знае дека приватизацијата ја заврши скоро 90% и за тоа постојат сијасет документи и меѓуанродни и домашни, но да  не се навраќаме на тој факт, значи ги заврши СДСМ. Тоа е факт и не може да се бега од него. Бегање нема, нешто може нешто не може да се избегне.
Погледнете го 1995 година финасискиот ефект од уплатени средства, 61 милион марки, 30 милиони евра ефект од приватизација. Боже мили! Тука има прецизни податоци, од 1204 фирми во тој период само за четири години 914 се приватизирани и тоа најпрофитабилните, најдобрите, а останатите паднаа во рацете на банкарите бидејќи беа најголеми доверители и ите пак си отидоа на свое место и се формира еден конгломерат од неколку луѓе каде штоцелокупното стопанство отиде во нивни раце, што е и денес видливо. Нема промена па ние сега да дискутираме и да кажеме чекајте, имало и други. Кога 90% се отидени во едни раце, за тие 10% Устав да менуваме? А прашање е и за тие 10% дали е тоа. Сега се наметнува прашањето дали ќе се успее со вакво отворање на Устав да се испере она што не може да се испере. Фактички знаете ли податокот од 1999 година што укажува? Уништени се 674 фирми, фабрики и комбинати од кои 154 најголеми. Отпуштени се 198 364  работници од своите работни места. Го снемува, не постои капиталот во рамките на државата4,6 милијарди германски марки,огромен износ. Да не ги заборавиме штедилниците, Лавци, Алфа Собрание, ТАТ, ќе се навратам подоцна и на нив. Криминален октопод кој што го промовираше тогашниот премиер, богата партиска олигархија. Видливи 15 транзициски милионери, а илјадници изманеи стечајци кои вие сега сакате да ги втурнете и да речете срамота, овие не им даваат никакви права, а отиодоа во стечај тогаш кога бевте на власт. Банкротиран здравствен систем, да не го заборавиме и него, во тој момент 80 милиони евра долг на здравствениот систем според официјалните податоци. 

Стапка на невработеност - толку е стравична оваа состојба, толку е девастантна за работнците, што е грев да зборуваме и да ги спомнуваме. 1989-1990 година 16,9% невработени како наследство од СФРЈ. Еве сега како во проценти тие 200 илјади се движат, 1989 година 15%, но 1992 година кога почна процесот на приватизација, во 1993 година 27%, во 1994 година 31,87%, ви читам податоци од Светска банка, да не биде забуна од Светска банка.  1996 година 34,5%, 1997 година 37%, 1998 година 39,8%. Ете тоа е тежината на таа приватизација, не дека сакате Уставот да го смените, овие бројки, ова што се случи во економијата на Република Македонија тоа не може да се промени. И ден денес ние ги трпиме тие последици не можеме да се одлепиме од таа бројка на невработени. На армија луѓе кои се создадоа како на онаа машина шапилографот. Не се предивидоа тие ефекти и да бидам коректна, не беше само приватизацијата, меѓутоа во најголем процент учествуваше таа во формирање на ваквите услови, имаше и надворешни ефекти кои што влијаеа. Се изгуби пазарот, ама не се предвиде и кога професорите на Економски факултет ќе кажат дефектна транзиција, со полно право тоа го кажуваат затоа што не се обмисли системот какви последици негативни ќе остави врз македонското стопанство. Тие тогаш тоа го објавија и кажаа ова што се прави со оглед на тоа што Македонија ги изгуби пазарите, со оглед на тоа  што треба да се бараат нови пазари, со оглед на тоа што сакаме да извршиме трансформација на општествениот капитал. Со оглед на тоа што немаме формирано берза, со оглед на општата ситуација, во земјоделие во сите сфери, после независноста, ќе се создаде еден вакум и за Република Македонија е од есенцијално значење да се одбере прав модел на приватизација каде што работниците, граѓаните нема да трпат штетни последици затоа што имавме ние примери на земји во транзиција во југоисточна Европа каде процесот на трансформација веќе беше почнат и место да ги изучиме тие примери и да ги примениме тие што се помалку болни зошто трансформацијата од почеток се знаеше дека ќе биде болно. Ама да ги одбереме правите модели кои што ќе бидат помалце болни Чешка, Полска, Словенија, ние одбравме модел каде што недефинираните работи во законите си ги искористија тајкуните или блиските луѓе до власта, си ги земаа фабриките и кажете сега. Вие можете се да кажувате, ама после 20 годни иреверзибилно го изгуби целокупното стопанство. Еден Металки завот Тито кој што ја опслужуваше цела  Југославија не успеа да најде нов пазар, ниту некој се потруди да му помогне. Дури има и судски случај како се трошеа тие пари, како се префрлаа, каде отидоа. Ќе се заврши и тој процес, ќе видиме како отидоа, тенковски делови, не знам што. Процеси од карактер на уништување на домашната економисија имате колку сакате, не Годел, нема град во Македонија каде што не се зафати овој болен октопод на уништување со кој не можеше да се спречи со никаков закон. И вие сега сакате македонското стопанство  да биде живо, здраво, да има раст, како ќе има раст. Која фабрика остана жива? Која фабрика се трансформира, се преструктуира, работниците кои што беа со договорите врзани дека ќе останат повеќе од пет години никој тоа не го направи, ги испуштија дома. Се ревидираше таков договор. Бевте во ситуација, имавте толкаво мнозинство се да се ревидира, ама после трансформацијата 2002-2006 се живо да го ревидирате и ОКТИ и се што сакате можете да ревидирате. Не го направивте. Во Јавното обвинителство и денес постојат предмети кои што заради застареност се чуваат, застареа тие предмети, работниците попусто, има некои ентузијасти и ден денеска што бараат на суд правдина, Славија на пример, да не ги читаме ги знаеме сите. Некој од Јавното обвинителство тогаш превзема некакви конкретни чекори. Некој употреби мерки за поништување на договорите за приватизација заради непочитување на менаџерскиот тим. Некој се вклучи во оценка на приватизацијата, па на работниците им даде право заради тоа што беа констатирани бројни неправилности на присилна девалвација на вредноста на акциите и на присилно купување, ако не ќе бидат отпуштени од работа. А им ги купија акциите по опасни дисконти, безвредни, во фамилиите сите имаме такви, сите, вклучително и мене, каде што ако не ги продадеш ќе ги изгубиш и тие што ти се една четвртина од пари. Некој се ангажира, ги засука ракавите, а стоеа механизми, Министерство за финансии имаше со закон беше задолжена да ги следи, Министерство за економија, Управата за јавни приходи, секојдневно да ревидира што се случува на терен. Јавно обвинителство, знаете колкави примери еклатантни влегоа во Јавното обвинителство, каде беше правобранителството на Република Македонија за заштита на општествениот капитал тогаш. Даде некоја сугестија луѓе во таа и таа фабрика неправилно се работи. Не. Дали работниците преку Синдикатот си ги добија своите права? Дали некој тогаш се освести кога излегоа на улица и викаа дека немаат работа? Или некој спиеше мирно. Не се случи ништо потресно што би можело да се освестат луѓето кои беа на власт да се спречи и одлив на капитал и злоупотреба на функционерите кои што беа и злоупотреба на менаџерите, а оние кои што имаа акции и се спроведе наводно таа трансформација немоќни, немоќни да си ги добијат своите права, немаше врата на која да чукнат, се беше блендирано, затворено. И сега сакате со една измена на Устав да ги истераме сите тие работи. Не, не може тоа да се испере. Фактите кои што ги имаме на располагање почитувани колеги не ви дозволуваат да направите такво нешто. Никој нема право да направи такво нешто. 
Да не заборавиме зошто им успеа тоа на менаџерите, значи тоа мора и граѓаните да го знаат, зошто им успеа на менаџерите да ги земат во свои раце фабриките, банките како најголеми доверители со енормни камати, никој не ги запре тие банки да имаат огромни каматни услови во договори, зашто се гушеше стопанството, тие мораа да земаат кредити, ама лихварски и после банките станаа најголеми доверители, си ги присвоија. И ден денес имаме милион примери од таква работа и тоа влезе во трансформацијата на капиталот. И таквите удели со 10% од вредноста, па дисконти до бесвест, па потценета вредност од страна на доверители. И сега ние сакаме да вратиме после 20 години, тој проценител што ја извршил проценката дали тоа било во ред. Кој после 20 години ќе ви каже дали една фирма вреди толку колку што е таа проценка извршена, а дефактно во безцење и од таа проценка 10% од капиталот само да се вложи, а после се на отплата. 
Трансформацијата во стечај, масовни стечаи, никој ништо не превзема. Да рече, чекајте бе луѓе масовно се оди во банкрот, целокупното стопанство пропаѓа, некој да рече стоп. Трансформација беше и за претпријатие во стечај, по предлог на најголемиот доверител она што ви го кажував за банките, претпријатието може времено да ја прекине стечајната постапка и да преземе активности за трансформација на пример, конверзија на долговите во влогови, програма за финансиска консолидација, итн, а практично тоа значи со обични зборови банките да си ја земат во сопственост фирмата која отишла во стечај, бидејќи тоа било трансформација по закон. Законот тогаш така викал. Масовно користење на институтот проценка на претпријатието и потценување на вредноста било во 90% од случаите на фирмите. Претходната завршна сметка со проценката била за една година 25% намалување, втората година 50%, третата година 75%, со 98% дисконт. Ајде оди сега и разбери колкаво потценување на вредноста на капиталот било тоа, за да може некој да си го купи и тоа купување од редовното работење, а не од џеб да си извадиш пари, од џеб никако, никој да не извади. Да не зборувам за некомпатибилност на законите, Закон за трговски друштва донесен во 1996 година. До 1999 година работевме по Закон за претпријатија од бивша Југославија, а трансформација е извршена и најголем проблем на луѓето се трансформираните претпријатија такви какви што биле што не можеа да се регистрираат во судовите, не беа усогласени со Законот за трговски друштва што беше донесен во 1996 година, а дури во 1999 година стапи во сила. Во меѓувреме важеше Законот за претпријатија од поранешна Југославија за општествен капитал. Тие што сакаа да купуваат странски инвестиции да не стане збор. Како сега, по стар закон работиме, а имаме новоформирани претпријатија, не може да се регистрираат во суд. После тоа настанаа низа проблеми каде што се изгуби дел од капиталот, токму врз основа на задоцнување во донесување на Закон за трговски друштва и негова примена, па оди ти во судовите, кога ќе дојдеа луѓето не знаеа кој капитал е чиј. И тоа го имаше, па се даваа рокови, се пролонгираа за 30 дена. Генерално 89% од капиталот од 1999-та година беше завршен. И што ќе зборуваме сега, за кои застарени предмени сакаме да го отвориме Уставот, кога тогаш има апсолутна застареност на сите овие случаи. Да ги гониме луѓето не можеме, ќе си отидат во Стразбург и ќе речат кои се овие, што прават во Македонија, има апсолутна застареност на предметите. И вие сакате да отвориме. Што да отвориме? Со апсолутна застареност на предмети? Кога најголем број на приватизации се изврши до 1999 година, а после останаа 26 фирми уште. Кога 26 фирми и тоа е се статистички, Светска банка, од ИБРД, од Завод за статистика, од Агенцијата за приватизација, од Управата за јавни приходи се тоа е напишано. Купувачите на акции, замислете феномен, и така како што ги купија не можеа да си ги регистрираат во судовите заради доцнење, со судските регистрации за имот раководеа лица, доколку сопствената перспектива не ја познаваа, во истото претпријатие не беше можно да учествувааат, истото претпријатие го доведоа во уште потешка ситуација, не даваа да се регистрира. Затоа не требаше да се зафатите со овој проблем, не ви оди во прилог, бидејќи сумарните податоци ви укажуваат на ова.

Заклучоците се многу тешки и многу често се наведува дека Република Македонија од приватизација ги оствари ефектите кои се многу ниски и многу незадоволителни, таква ни е оценката. На прв поглед таа констатација е прифатлива затоа што според остварените средства во 1999 година, дефинитивно 438,3 милиони марки е проценетата вредност на капиталот на претпријатијата што се продаваа, излегува дека Република Македонија на плати само 11% од продадениот капитал. Тоа е факт. Вкупниот износ на директниот финансиски ефект за државата до крајот на 1999 година изнесување 438 милиони марки, меѓутоа вкупниот ефект за општеството не се мери само преку директниот финансиски ефект на државата. Вкупните ефекти се мерат и по други параметри.

Повеќе пати во јавноста се кажува дека преку приватизацијата државата доби само 62,5 милиони марки во готово. Тие резултати се катастрофални. Луѓето нека судат што од тие документирани изјави на институциите ќе ги искористат. Тоа доведе и до макро и до микро ефекти на приватизацијата. Трансформацијата на претпријатијата, економскиот раст како директен ефект од приватизацијата еве го имам тука. Вели, Македонија, според извори на транзишен рипорд ИБРД од 2000 година, силно ги почувствува симптомите на т.н. транзициска рецесија разгледувано според основните индикатори на техничките перформанси на системот или најсинтетичкиот индикатор БДП, во Македонија се изразито неповолни. Транзициските промени одземаа речиси половина од БДП или 44%. Тоа го констатира Европска банка за развој за Република Македонија, го читам нејзиниот извештај. Просечна стапка на раст во периодот на транзиција 1994-1998 година изнесува минус 8%, а се велеше дека со приватизацијата ние ќе почувствуваме позитивни ефекти. Само за споредба со другите земји што одеа во транзиција контракцијата на БДП просечно изнесуваше 20 до 30% а ние минус 8%. Со тоа се намали силината на извршување на сите институционални промени што се сакаше да се направат и ние доцниме, сите структурни реформи кои претставуваат основа за нов тип на општество што сакаме да градиме.  Споредено со другите земји стоиме најлошо, најлошо сме оценети. Доколку транзицијата во Република Македонија се следи преку критериумот на вработени, најголем шок доживеа Република Македонија баш преку овој критериум. Годишното намалување во овие 4 години на вработеноста, не зборуваме за зголемување на вработеноста, годишно ниво на намалување на вработеноста беше минус 6,5%. Значи масовно се отпуштаа вработените, што е еден од најголемите трендови во Европа, земјите од транзицијата и Југоисточна Европа, зборувам за период од 1998 година.

Сега да видиме според податоци на Економскиот факултет, еминентни професори учествуваат во вашиот Економски совет. Сивата економија достигна 45 до 50% и тоа го прифатија меѓународните институции. Оттаму е таа сива економија, не можат луѓето да се снајдат, приоѓаат на механизми за преживување. Сиромаштија во невидени рамки. Оттогаш не се опоравивме. Не е само да се отвори Уставот и сега ние да кажеме сега ние го менуваме овој член и со тоа сме завршиле работа. Ова што лежи на плеќите вас треба да ве загрижува.Кога почнуваме да ја разгледуваме приватизацијата како процес што сакате да ги промените контурите сега, не е само прашање на ефикасност, еднаквост, на нејзините дистрибутивни ефекти што се направија, на ефектите врз сиромаштијата. Најранливи и погодени беа најсиромашните, потоа инженери, високо образован кадар кои имаа добри плати, сите на улица, децата не можеа да си ги школуваат. Сите ние сме сведоци на тој призор. Имавме маргинализација на цели целни групи. Тогаш се јавија, не сега. Сега што заклучоци ќе донесеме ние за приватизацијата и што она што сакате да го исперете. Не може, тоа е едно со друго неспоиво. Сакав да ви ги читам табелите за економски раст, остварените минимални средства од приватизација, но кога нема елементарни согласности дека овој период заврши негативно и во најголема рамка го заврши СДСМ 90% и вие сега сакате нешто да промениме што тогаш се направило и што е непроменлива величина. Не може тоа. Оваа работа ми личи, сакала мајката невестата да ја продаде, ама да биде во ред сакала на пластична хирургија да ја носи, а невестата трудна до заби. Сега што ќе докажуваш ти овде, што може мајката да направи, ништо. Што можете сега вие со промена на Уставот да направите, ништо. Ништо од тоа завршило.

За да не биде тоа така како што го кажуваме ние, ќе ви го цитирам Таки Фити, еминентен професор. За тој процес на приватизација што вие го завршивте вели - анализите потврдуваат дека Република Македонија покажува добри резултати само во домен на намалување на феноменот на мекото буџетско ограничување и на буџетските дефицити, како и на почетните резултати за формирање на македонска берза. Според сите други резултати, вели тој Република Македонија стои лошо. Според социјалните ефекти тие се негативни, зголемена социјална стратификација на населението што само по себе говори дека е прекинат процесот на одржлив економски развој на земјата со што се намали социјалната сигурност и квалитет на живеење на обичните граѓани, посебно влошена состојба во делот на населението кое настојува својата егзистенција да ја обезбеди во неформалниот сектор, опаѓање на реалните плати, пораст на сиромаштијата. Не е само негова таа анализа, многу економисти тоа го кажаа. Да не заборавиме дека овде во Парламентот најголемите банкарски афери што се отворија, да не ги заборавиме штедилниците бидејќи беа предмет на дебата на собраниски тела и на Собрание, отворете ја 59-та седница на Собранието и таму ќе прочитате на кој начин се справувавте со настанатите проблеми и октоподи кои ја тресеа Република Македонија. На таа седница на која имаше излагање премиерот, тој рече дека ќе ги гони до смрт сите кои учествуваа во Штедилницата ТАТ, рече дека сите министри, сите пратеници ќе потпишат изјава, ќе ја дадат на Јавното обвинителство ако случајно биле вмешани во аферата ТАТ, но сите биле умешани, така речи сите. Сите штедачи си земале кредити, а никој не знаел дека таа штедилница пропаѓа, милиони евра. Сите документи собрани на купче од  Министерството за внатрешни работи и ден денес случајот нерасветлен. Сега вие ќе кажете дај да го отвориме Уставот да констатираме кој грешел, кој не грешел ама на собраниска седница тоа било констатирано, сите механизми се отворија за да се расчисти, ама не се отворило бидејќи внатре се видело дека се вмешани многу видни луѓе, први луѓе во Владата, први луѓе во СДСМ. Некој вчера ја спомна Македонска банка. Македонска банка е купена за 60 илјади марки, а долгот тогаш бил 166 милиони марки. Еден од четворицата што ја купија Македонска банка е Велија Рамковски, тој се јавува и во сите други случаи, ама тогаш бил СДСМ на власт, тука е белјата. И понатаму продолжувањето на овие афери не прекинува затоа што Агенцијата за санација на банки пак им помогнала на тие што ја купиле таа банка, а замислете Народна банка дознала после две години дека е настаната промена во капиталот. Не ја известиле, што е кривично дело. Мислите дека се изврши нешто, се корегира некоја политика, не. Сега ние сакаме овде да образлагаме промена на Устав за да се докажува нешто. Што да докажуваме? Не може да се докаже ништо. Вината што сакате да ја префрлите дека ние нема да го подржиме ова видливо е дека е на ваша страна, со ништо не можете вие да направите позитивни трендови за намалување на ефектите од штетите што сте ги направиле. Ефектот од штетата ќе остане како печат, толку видлив што и да направите само ја зголемувате болката на луѓето што останаа на улица и кој од тие луѓе сега го интересира што ние сакаме да видиме пред 20 години што некој направил. Тоа не ги интересира тие што немаат пари во џеб. После 20 години ќе му кажувате дека Газела некој ја купил спротивно на законот или кои штедилници ги одземале парите, а тие јадници уште чекаат да им се наплати односно да си наплатат милиони евра од штедните влогови. Што сакате вие сега да направите? Граѓаните не се на ваша страна за оваа приватизација, добро го знаат тој податок, ама исто така долготрајните последици што ги трпат го оставија токму печатот на ваквата коруптивна транзициска, да кажам можеби и со некој потежок збор, транзиција која доведе до егзодус на македонското население, на високообразованиот кадар. Не ги зафати воопшто тие елементи, а толку видливо, толку голем беше тој бран, неповратно, деца млади што си отидоа надвор. Никогаш Македонија не се одлепи од таа состојба. Се обидуваме во повеќе наврати да ја подобриме, но без ефекти, затоа што има нова светска криза. Во меѓувреме не сакам да зборувам за кредитите кои постојано се земаа, тоа ќе го оставам за некое друго време.

Подобрување на билансите на земјата каде во тој момент требаше државата да добие пари од приватизацијата, но бидејќи не ги доби постојано се задолжуваше за да го пополни буџетот. Тоа е најголемиот геноцид врз Македонскиот народ, економски геноцид на Македонскиот народ кој никогаш не може да се заборави. Благодарам. 

Светлана Јакимовска: Благодарам. 

За реплика е пријавена госпоѓа Ана Павловска Данева, повелете.

Ана Павловска Данева: Ви благодарам почитувана потпретседателке.

Тешко е да се направи резиме на говорот на пратеничката Авировиќ, тешко е да се разбере концептот или содржина на тој говор, дури  тешко е да се разберат вулгарните анегдоти кои беа изнесени, па заради тоа ќе се обидам сосема накратко да искористам она што можеби ми е професионална деформација, а тоа е својата просветителска улога не кон госпоѓа Авировиќ, туку кон граѓаните што следеа барем дел од нејзиниот говор на  почетокот, колку што ги држеше вниманието.

Најпрво околу стручниот товар на предлагачот, т.е. мислевте на мене стручниот  товар за  предлагање на, како што вели госпоѓа Авировиќ, не примерен предлог на уставен амандман. Би сакал да им укажам на граѓаните што ја следат седницата и на сите  оние што се заинтересирани дека предлог амандман за уставна измена не постои ни во светот ни во теорија  ни во пракса примерен или непримерен. Тие вообичаено ги делиме на целиходен или нецелисходен, политички оправдан или политички неопрадван. 

Понатаму, беше споменато дека сега се наоѓаме на првото читање. Сакам  да укажам дека никакво прво читање не сме имале до сега бидејќи до сега амандманот не е ни поднесен. Се наоѓаме во фаза на разгледување на иницијатива за дополнување на Уставот на Република Македонија и сеуште  сме во таа фаза на иницијатива,тоа е прва фаза, ако ја усвоите ќе одиме  и на поднесување на амандман на негово прво читање.

Сосема на крај, беа споменати професори по Уставно право или не, веројатно јас бев запрашана дали сум професор по Уставно право и кој тоа предлага вакви уставни решенија сакам да констатирам дека предлогот на уставен амандман на Уставот на Република Хрватска во 2010 година кој  е веќе усвоен и се применува е поднесен и подржан од страна на професор доктор Јосифовиќ. Тој е професор по меѓународно казнено право, наш колега, одлично соработуваме двата правни факултети, актуелен претседател на државата, претседател на Република Хрватска тој го предложи и тој работеше на него и тој е усвоен во Хрватска. Од тука почитувани колеги, почитувани граѓани не постои примерен, непримерен предлог на промена на Устав. Постои само или не постои политичка волја за да се средат работите односно се она што го кажуваше госпоѓа Авировиќ коруптивни  дејствија, криминалци, прозивавте луѓе со име и презиме или без име и презиме можеби ќе се согласам со целиот ваш говор во тој дел и оттука ве повикувам ајде сите  тие луѓе заедно да ги изнесеме пред лицето на правдата. 

Светлана Јакимовска: Благодарам.

Контра реплика госпоѓа Авировиќ Владанка, повелете.

Владанка Авировиќ: Прво за аманднамот, следете си ги колегите, или едицирајте  ги, вчера господинот Игор Ивановски кажа за амандман, не јас. 

Второ вие не наидувате на потврда на вашата заложба, прво кај вашите колеги. Прво проверете си го  овие измени, таму каде што треба. Тие ќе ви одговорат не. Тоа за Хрватска немојте да им продавате магла на луѓето. Хрватскиот амандман знаете што е - не застаревају казнива дела ратног профитерства, као ни казнива дела из процеса претворбе починење  у време домовинског рата и мирне реинтеграцие  ратног стања и непосредне угрожености  независности и територијалне  целовитости државе прописане законом. Тоа во Уставот на Хрватска. Значи немојте баби и жаби. Вие сега ни кажувате нас, сте биле професор по право па сега ние одма јадицава ќе се ја лапнеме и така е. Е, не е така. Овој пат не е така.

Светлана Јакимовска: Благодарам.

За реплика е пријавен господинот Драгиша Милетиќ, повелете.

Драгиша Милетиќ: Благодарам почитувана потпретседателке. 

Прво веднаш имам една замерка, не значи дека човек ако излезе на говорница дека треба да се изживува и по пет часа да зборува. Нешто ако има човек нешто  да каже може концизно во 15 до 20 минути се што сака да каже, а не  да тераме и 15 дена. 

Е сега вака госпоѓо Авировиќ јас да ви кажам. многу е смешно да му се соли памет на доктор на правни науки. Тоа исто би било како јас на  вас да ви солам памет за економија или вие мене да ми солите памет за овие скопската ергела, за коњите, златни, сиви, не знам и јас какви се. Само едно да ви кажам, со аранжманот ФЕСАЛ 2, колку луѓе останаа без работа, 35 илјади. Мене конкретно ме интересира затоа што работев во  Кожара Гоце Делчев, бев еден од претседателите на акционери. И сега на вас што ви смета за овој предлог иницијатива за промена на Устав, што ви смета за  едноставно се откријат сите тие кои се огрешија по закон, дали се од СДС воопшто не е битно, ама еве, значи СДС вчера смогна сили за да  се покрене тој закон. што е проблем д се прифати тоа. Од што се плашите,  едноставно не можам да ве сфатам вие кажувате дека веќе имате  законска регулатива. Не е доволно тоа. По име и презиме секој ретроативно да се врати. Тоа е пљачка вие немате докази. Има и докази има и живи сведоци, има и архива, има се. Општа пљачка. Не учествувале само поединци. Верувајте има луѓе кои возат  џипови  од 100 илјади евра, возат стан од 100 м2 на тркала, луѓе. и вас не ви смета тоа. Вие браните Устав и вчера ви кажав како со кој образ браните Уставот, а што направивте за хашките случаи. Не го браните Уставот, браните поединци, ги браните своите газди, ги браните своите шефови и тоа е срамно  и ќе ве  казни народот.  Навистина е греота. И немојте овде  веќе со  збор,  овој жаргон веќе со фолирање и со мачкање очи. Прочитани сте, срамота е. 

Светлана Јакимовска: Благодарам.

Само момент госпоѓо Авировиќ, не кажавте до кого ја упатувате забелешката, ако е до мене ви смисол на говорите, морам да ви укажам дека Деловникот не ја ограничува дискусијата, така да ако е до мене  јас ја отфрлам забелешката. Не укажувавте до кого, а јас велам ако е до мене не ја прифаќам бидејќи Деловникот регулира процедурата во однос  дискусија кога е отпочната односно е покрената иницијатива за измена на Уставот. Благодарам.

Контра реплика госпоѓа Авировиќ Владанка, повелете.

Владанка Авировиќ: Подобро да не се јавевте за дискусија, знаете зошто. Прво во вашите редови прашајте кои возила возат вашите колешки. Прашајте ги какви возила возат, немојте овде да се обраќате. 

Второ Кожара, немојте овде да поставувате прашање, јавниот обвинител  го држеше предметот во фиоки, го прогласи за застарено. Ете ви го одговорот. Имаше по Устав загарантирано. Уставот на Република Македонија  не е крив, што јавниот обвинител во тоа време назначен од СДСМ го чуваше во фиока тој предмет додека не се доведе до состојба на застареност и вие сега сакате да кажете дека овде не треба да ги отвараме. Па вие сакате  да ги отворите, ама на најтранспаретен начин, на невозможен начин.  Тие сите се знаат, се е веќе познато . Сакате да ја исперете лагата.  Таа љага што се накалемила на вас не може. Вие не припаѓате секогаш на оваа страна. Не знам зошто се јавивте срамота.

Светлана Јакимовска: Благодарам.

За реплика е пријавен господинот Ибраимовски Самка, повелете.

Самка Ибраимовски: Благодарам почитувана потпретседателке.

Се додека вака дискутираме нема оправување колешке Авировиќ. По вашето вие како што рековте е  застарено дело поминале многу годин, ние сега овде  треба да ви испееме песната на групата Индекси Предај се срце изгубиле смо бој и пренесе на народот изгубили смо бој по вашата логика. Има една поговорка вика - надежта треба да ја бараш и кога ја нема. Не се работи тука за застареност како што викате вие, заборавивте дека ова е Собрание. Тука се носат закони, тука се изменуваат закони и тука се може да се направи само ако се сака. Се фаќате нон стоп околу Пивара Фершпед. Дај Боже на сите фирми да бидат како Пивара и Фершпед сега ќе работеа како што работат тие две фирми, државата ќе имаше приходи како што има приходи.

Благодарение на тие фирми уште стотина други фирми работат а вие се фаќате за  нешто што нема логика. Функционираат фирмите,  приходи иам во државата, даноци плаќаат, вработени има, плати земаат.

Рековте проценители погрешни приоцени дале. Вие рековте банки. Токму за тоа е предлогот да се измени, знаете ли вие колку банки изедоа фирми. Камата, камата на камата, казнена камата и икс други работи  и ајде земи ја фирмата. Каде  го има тоа. На сето тоа треба да има ревизија. Сите банки што ги земале сите фирми се треба тоа да се врати назад. Проценител грешел, ќе одговара ако згрешил проценителот. Судија, па вие знаете колку судии има што донеле погрешни одлуки. Погрешни одлуки донеле при забуна меѓу лева и десна страна, една група друга група, судијата за регистрација на фирмата носи одлука  регистрирана личност која не е пободна и веднаш ете ти проблем и ред други  работи.

Еве ви пример во Тетово. Фирма Интер маркет во Тетово. Ја регистрира човек што не работел во фирмата, бил акциоенер, ги купил акциите со парите од фирмата. Ги купил, докажано, судски потврдено, излегува од фирмата оди во платен промет за зема завршната сметка, препишува се што сака, ја трансформира, му одобруваат  трансформација, ја продава, еве тоа е денеска тука присутно. Одете видете што е со таа фирма во Тетово. Сето тоа треба да се врати назад и банките да ги вратат тие фирми што ги земале. Се се може, ова е законодавен дом, тука се носат закони, тука се менуваат законите. Се е менливо, само треба да се има желба колеги.

Ако сакате да ја оправиме државата, да ги вратиме фирмите на народот, и тие што се оштетени треба ова да се прифати да не бегаме од одговорност.

Светлана Јакимовска: Благодарам.

Контра реплика госпоѓа Авировиќ Владанка, повелете.

Владанка Авировиќ: Благодарам.

Вие сакате да направите нешто, ама не можете. 1702 фирми почитуван колега имаат апсолутна застареност. Знаете што значи тоа. Знаете ли што значи тоа?  10 години се чуваат документи, потоа тие документи немаат обврска да ги чуваат. Ајде сега вие како ќе ја докажете невиноста или виновноста кога тие документи немаат обврска по закон да ги чуваат. Вие свесни ли сте за тоа. Знаете ли за таа сосојба? 10 години е апсолутна застареност. Како ќе докажате вие? Ајде да одиме  сега на вториот дел. Како ќе докажете нешто што веќе не постои. постои во вашите глави ама не постои во материјални докази барем за толку знам.

Светлана Јакимовска: Благодарам.

За реплика е пријавена госпоѓица  Тања Томиќ, повелете.

Тања Томиќ: Благодарам почитувана потпретседателке.

Почитувана колешке, навистина ме изненадивте со дискусијата бидејќи не можам да сфатам дали вие имате амнезија или мислите дека луѓето имаат амнезија. СДСМ е на власт 10  години. ВМРО ДПМНЕ е на власт 10 години. Вие сте на власт 20 години почитувана колешке. Вашата партија е во сите коалициони влади од основањето на Република Македонија до денес. Овие 20 милиони марки загуби во Министерството за здравство ги направи ваш кадар како тогашен министер за здравство 1998 гидина. За приватизациите и начинот на кој што ќе се спроведуваат имаат гласано и вашите пратеници. да не говорам дека до вас седи и е член на вашата партија и пратеник од вашите редови господинот Љубисав Иванов Ѕинго кој што е  најголемиот феудалец во Македонија. Цело Кратово не може да мрдне или да направи било што без него. И вие сега  најдовте да делите правда и да се грижите за граѓаните фиктивно.

Реалната состојба е дека СДСМ  и опозицијата денеска ви нуди начин и решение на кое што ќе се отвората сите прицеси од основањето на Република Македонија до денес и ќе се разгледаат начините на кои се направени приватизациите. Секој кој на нелегелен начин се стекнал со голем дел на имот ќе може за тоа  да биде казнет.

Во однос на тоа кој колку фирми затворил навистина не гледам како  воопшто го отворате прашањето бидејќи до  сега од сите пропаднати фирми на 80% се во времето  на владеењето на Југохром и Саса и Готекс и Годел и Злетово топилница и ФАС 11 Октомври. Злетово рудници, Фринко фрижидери и да не го читам целиот список, 80% се направени лошите приватизации во времето на владеењето на ВМРО ДПМНЕ. се разбира сите 100% се направени во време на владеење на СП бидејќи вие континуирано се составен дел од владеачките мнозинства.

Заради тоа покажете малку доблест, прифатете го законското решение и да видиме кој е тој што вистински правел криминал и да го казниме и по можност и да му го земеме тоа што го украл од граѓаните на Република Македонија.

Светлана Јакимовска: Благодарам.

Контра реплика госпоѓа Авировиќ Владанка, повелете.

Владанка Авировиќ: Прво, јас  не ви замерувам што не ја познавате материјата. Млади сте не ја знаете. 

1995 до 1998 година 89% капиталот е трансформиран.

2002 година до 2006 година само 26 останаа 2000 година загубари, ништо повеќе. Значи 1995-1998 година 90% од капиталот што е предмет на дискусија во оваа е приватизиран во времето на СДСМ. Каков проблем имате вие госпоѓо  Томиќ, имате некој приблем на едукација? Не, немате. Немојте да зборувате за господинот Ѕинго. Знаете ли  11 фабрика направил човекот, а знаете ли колку гласачи имате во Кратово. 13, со две коли или со едно шаторче. Толку добивте гласови, 13.

Значи, како да ви објаснам кои се оди кои бакрачи госпоѓо Томиќ. Ајде прејдете си на темиет што ги знаете, било за локална самоуправа за нешто што е поинтересно. За овие немојте.

(реакција на пратениците во салата)

Светлана Јакимовска: Објавувам пауза.

Продолжуваме со работа во 15,00 часот. 

(По пауза)

Светлана Јакимовска: Продолжуваме со работа. 

Има збор господинот Сугаревски Горан, повелете. 

Горан Сугаревски: Благодарам почитуана потпретседателке. 

Почитувани колеги пратеници од власта, за жал и оваа дебата покажува дека не сакате да водите вистинск битка со криминалот и корупцијата во Република Македонија. И оваа дебата уште еднаш покажува дека она што го зборувавте изминатив 10-тина години, апсолуто е само борб за оцрнување на политичкиот конкурент, или поточно опозицијата, без притоа да учествувате во некакво барање, дебата, нормално и носење на прописи со кој што ќе се овозможи еднаш конечно да се расчисти привтизацијата во Република Македонија. 

Со предложените изменувања на Уставот или иницијативата пококретно еве и правнички да го искажеме тоа на Уставот на Република Македонија бараме да се создаде можност за повратно дејство на законите со кој што ќе се уреди кривичното гонење и ивршувње на казни за дела порзани со продажбата на претпријатијата со општествен и државен капитал во Република Македонија. Со ова ќе се овозможи целосно расчистувње на сите овие сомневања кои што висат околу евентуално криминално постапување во текот на целокупниот процес на приватизација и едновремено казнувње на можните сторители на тешки кривични дела во текот  на продажбата на претпријатијта со општесетвен и државен капитал. Она што опозицијата го предлага прво иницијатива, а доколку таа иницијатива се усвои што нема да се усвои, внесување на одредби во Уставот со кои што нормално нема да биде нарушен и тоа јас очекувам наредниот дискутант после мене, како истакнат правник да го потврди, бидејќи апсолутно немаме никакво нарушувње на принципот и законитост бидејќи не се предлага икаква измена во делот на описот на кривичните дела како и видот и висината на казната. 

Предложената иницијатива која што ја нуди СДСМ ќе беде основ за продолжување на роковите за  застарување на кривично гонење извршувње на казни за тешки кривични дела направени во приватизацијата, а нема да биде основа за ретроактивно воведување на нови кривичи дела или на ови санкции. Што власта во моментот ни зобрува. Во немање на доволно аргументи, во недостиг на политичка волја и желба за сериозна борба со криминалот и корупцијата, за целосно расветлување на приватизацијата зборувате дека она што опозицијата го предлага, замислете не е правно, не е издржано и сега како да ни нудите некакви предлози кои што никако да дојдат во ова Собрнаие дека ќе предлгате некаков закон за конфискување на имот, ама тоа го зборувате кога опозицијата ќе предложи ваква дебата. Тоа не го зборувате во една нормална собраниска процедура каде што нормално секој предлог легитимен треба да дојде во ова Собраниет. Паралелно на ова во истиот овој процес вие предлгата закон за лустрација кое што за жал ниту опозицијата учествуваше во неговата изработка, едноставно отворате ново поле со кое што ќе сакате да расчистите не со службите, односно со луѓето кои што работеле со службите, туку со лицта кои што поинаку разислуваат од вас. Како што претходно кажв, бидејќи вие, ама низ ова дебата, не низ друга дебата предлагате дека ќе предложите. Конкретно Павле Трајанов предложи дека ќе предлагал закон за конфискување на имот, СДСМ во некоклу наврати тоа колегите пратеници го кажаа дека е спремна и да отвори таква дебата и да дебатира по таквите предлози и да гласа за такви измени, нормално доколку се уставно и законски издржани. Вториот изговор, денеска имаме и во средствата за информирање во весниците можеме да прочитаме дека вашиот изговор дека доколку се отворела дебата, или се отворел Уставот за кои што вие ни кажувате тука бајќи, дека бил некој огромен процес, дека дел од политичките парии од Албанците ќе побарале измена на Уставот во делот на нивните права. Кој ги спречув да побараат, ако сакаат измена на Уставот. Тука се ДУИ, тука е ДПА, можат да го побараат тоа и да го отворат, можат да поднесесат иницијатива до ова Собрание, можат да поднесат одредби доколку до првата постапка таа иницијатива, значи апсолуто никој не ги спречува. Така што во немање на доволно аргументи прво, во немање на политичка волја и желба за да настане таква евентуална промена со која што конечно ќе се стави крај на она што постојано вие, ама не низ аругменти, туку апсолутно низ една друга дебата која што се обидувате да ја наметнете надвор од ова Собрание на прес конференции итн., се со цел уште еднаш да кажам одгрлување на СДСМ, тоа вие за жал не сакате овде во ова Собрание да го направите. И затоа банален е изговорот дека други политички партии ќе барале некакви измеји на Уставот, можат тоа да го направат. Што е многу битно? Во текот на дебатата се спомнува моделот во Хрватска, односно во законот кој што е донесен во Хрватска во делот на ревизија и на приватизацијата. Еве го тој закон. Ние од опозицијата внимателно го  читавме. И што е многу интересно? Не повеќе, прочитајте го членот 2, немој да ја изигрувате македонскта јавност со тоа што ќе кажете дека тоа се правело во Хрватска, бидејќи имало војна и дека од тоа што имало воени профитери заради тоа бил донесен овој закон. Апсолутно никаква врска нема ниту војната, ниту она што покасно е донесео во Република Хрватска. Ако го погледнеме таму членот 2, ќе видиме дека согласно со носењето на тој закон таму им се дава простор на тамошните органи да извршат испитување на документи, да извршат испитување на исправи, да ги видат извештаите, да ги видат сите надворешни контроли и внатрешни ревизии кои што се правени. Понтму, книговодствено, финансиски сите постапки како и сите други норално евиденции кои што се вршени се со цел да се утврдат правата, обврските и одговорностите на сите оние лица кои што биле учесници во текот на таа приватизција. Ама вие  велите, овде не е тоа така, овде во Република Македонија е невозможно тоа да се напрви. Зошто е невозможно? Дали еден од пратениците овде излегоа двајца пратеници од социјалистичка партија ни одржаа говори, а тие беа во најголем дел во текот на приватизацијата учесници тогаш без притоа да ни кажат што во делот на иницијативата која што СДСМ ја дава е неправичнички. Нека излезе еден пратеник и нека ни каже, да, не е правнички ова, заради ова и ова. Ама вие велите, тоа не е правно издржано и тука завршува. Еве, Благородна Дулиќ сега е после мене да излезе тука на говорница и таа да ни каже што е правно неиздржано во нашиот предлог. Затоа што ние не бараме никаква измена на  опис на кривични дела, ние не бараме никаков дел на барање на нови санкции, или зголемување на видот на санкциите. Тоа не го бараме. Бараме сосема нешто друго. Оваа ракавица која што СДСМ ви ја фрла, две години ја фрла и Црвенковски излезе во неколку наврати и Игор излезе на прес конференции и Јани и другите, кои што ги држеа тие прес конференции и јасно ви кажаа и пред лидерски средби, дека СДСМ е спремна, ама за секоја фирма во Република Македонија која што  е приватизирана, органите кои што се платени за тоа Министерството за внатрешни работи во делот на стопански криминал, јавното обвинителство, и судството тоа да го испитаат, да го проверат и врз база на тоа да се види дали некаде има кршење на законите во делот на тој закон за приватизација. Неприфаќањето на овие иницијативи кои што ние постојано ви ги даваме зборува за она што виде дека во изминатите 6, 7, 9 години, не знам колку вие само постојано бидејќи во овие 6 години на делот на приватизацијата се однесувате како вие да сте уште опозиција, а вие сте 7 години на власт. Го правите исклучиво само заради добивање на политички поени и оцрнување а политичките опоненти во Република Македонија. Клучно е дека доколку оваа иницијтива за измена на Уставот се прифати, ќе видиме, односно оние органи кои што се за тоа и платени ќе треба да се спрват со она силно вештачко уиштување на фирмите од страна на ВМРО ДПМНЕ во периодот 1998 - 2002 година. Исто така, јас го кажав она дека со 90% дисконт тоа е правено. Игор ме корегира, кажа со 99% дисконт.Мислам дека тоа е страшна рабоа. 

И второ, продажбата од страна на Владата на ВМРО ДПМНЕ на многу блиски луѓе во тој период кога тоа е правено. За време на тоа владеење приватизирани се и загубени се значителни капацитети на Алумина, Кожара, ЧИК Куманово, 30 Јули и многу други фирми за кои што некој праша овде како биле однесени во стечај. Ако го гледаме периодот на 2002 година, односно пред одржувањето на парламентарните избори во 2002 година, гледаме фрапантни подтоци. Фрапантните податоци велат вака, дека на македонската берза тогаш и вистинска жетва се случува. За кеш пари се купени 8 пакети на акции од 4 до 64% од вкупната вредност на фирмите. Конкретен случај е со прилепски неметали. Во еден пакет 53,22% со тој контролен пакет, тогаш е за вршена работата во тоа матно време пред парламентарните избори 2002 година. Истиот ден кога тоа е случено со плаќање во кеш, со државни обврзници од старо штедење и во дел нормално тука е и денационализцијата се купени уште 4 фирми и 1 контролен пакет на Макстом, прилепска фирма од 53,22% претпоставувам дека колегите пратеници од Прилеп добро ја знаат оваа фирма. Сега таа фирма одамна не постои, бидејќи она што требало било багатела, се собрало, се зело. Подоцна оваа фирма заминува во стечај бидејќи голем дел на доверителите нормално си ги побарале своите работи. Од поголемите фирми во овој дел со оваа одлука биле опфатени Алумина Скоје, Винојуг Гевгелија, 11 Октомври, Еурофут-Прилеп, со дисконти поголеми од 90%. Ако го погледнеме периодот од 1998 до 2002 година кога ВМРО ДПМНЕ беше на власт, ќе видиме еден куп фирми кои во тоа време се целосно обезвреднети и купени, или пуште и во стечај. Тоа тука е спремно во евентуална реплика сум спремен да разговараме и по тие фирми. Еурофут Прилеп и нематели се класичен пример за тоа. А можам да ви набројам уште повеќе. Од 4-те моментални загубари во Република Македонија два се од Прилеп тутунски комбинат Прилеп и Еурокомпозит Прилеп. Истото она што ВМРО ДПМНЕ го прави денес за нивно целосно обезвреднување и нормално за некој да стане газда без банка, така елиме ние во Прилеп, истото се случува и во овој период. Ако го земем периодот од 1998 до 2002 година иако тутунски комбинт Прилеп до тогаш работи со позитива. Првиот пат при најголемо производство на цигари во тој период почнува наглото задолжување на Комбинатот. Никој не знае како може при најголемо производство на цигари Комбинатот да зема дополнитело кредити. Инфраструктурата истата, нема апсолутно ништо, фирмата почнува да ги прави  најголемите загуби кои што за жал и до ден денеска не се вратени. Во изминатиот период ние и за периодот 1998 година и за периодот 2002-2006 година за таа фирма овде имаме изнесено еден куп документи. Што е уште потрагично. Пред две години од истово ова место на премиерот Груевски му поставив прашање зошто го толерира овој криминал што се случува таму. Не сте го санкционирале тој период, Зошто не го санкционирате овој затоа што ние имаме основани сомневање дека има премногу соминителни зделки таму. Господинот премиер од ова негово место ми одговори да, и ние имаме основани сознанија дека имаме такви дела, и треба да влезат истражни органи таму, каде што ќе ги проверат тие дела. Од тогаш помина две години, ниту органи некакви влегоа таму, ниту проверија тие сомнителни зделки, за кои што и самиот премиер беше уверен дека такви зделки има или барем така ми одговори дека информациите што доаѓаат до него се многу слични на оние кои што јас од ова место ги зборувам. Што е симптоматично во целта приказна. Симтоматично е што санкционирани се луѓе кои што биле директори во периодот од 2002 до 2006 година. Овие од 1998 до 2002 година, кои што биле во тоа време каде што отпочнуваат задолжувњата и каде што стравично големи задолжувања се имаат направено во тутунскиот комбинат, влакно не им фали, уште полоша ситуација е што во периодот од 2006 до денес, таму се сменети три директори и кои што не само што во тој период и по завршни сметки што ги имаат сите во Република Македонија, тоа е дека не загубив само во последниве неколку години има преку 60 милиони евра загуби. Тие велат да нема, апсолутно се е чисто. Па овде изнесовме и до ден денес фктури кои јасно покажуваат дека и во моментов тутунски комбинат Прилеп работи под страшни силни загуби. Никој замислете не одговра, не сака да одговара. Нешто да продваш да те чини 8 евра, ти да го продаваш за 5 евра. Јас не знам, вие повикувате да, тие дела не се застарени во Република Македонија. Кој да ги гони. Има платени органи во оваа држава кои што треба да ги гонат. Не може пратеничката група на СДСМ да очекуваме дека секојдневно кривичи пријави треба а поднсеува а за тие кривични пријави никој да не се произнесува и да ги отфрлаат. Има легитимни органи во оваа држава. прво Министерството за внатрешни работи има оддел за стопански криминал кој што може да влезе. Тука е УЈП, тука е царината, значи има државни органи платени за таа работа кои што можат да влезат по службена должност, уредно тоа сето да го испитаат и врз база на она што опозицијат ви го зборува да го проверат. Ние сите документи за таа фирма кои што ги имаме изнесено се јасни, чисти како солза. И, замислете не и тие директори поминуваат само со некаква морална одговорност, со тоа што ќе биле разрешени. Зошто се тие разрешени заради недомаќинско работење и нема втора причина. Е, ако има недомаќинско работење, тогаш во таква ситуација постапуваат другите органи. Орган за кривично гонење, Јавно обвинителство на Република Македонија, која што за жал нема пријави соодветни кои што треба да ги добијат од овие претходни органи кои што ги наведов се со цел да постапат по тие дела и нормално овие луѓе кои што го прекршиле законот тоа да го направат. Меѓутоа очигледно е дека целта е сосема поинаква. Жално од се, што во таа фирма државата стана газда. Работниците ба таму доминантни сопственици, сега државата во преку 90% станува газда. Фирмата е церлосно обезвреднета и на крај она што не само кулуарите, туку цел Прилеп што го зборува и дека еден ден таму ќе стане газда доминантен сопственик или близок човек на ВМРО ДПМНЕ. И заради тоа, ние не можеме да велиме да, ако 55% беа акциите на вработените, сега вработените немаат ни 10% и нивните акции од фантастични 3-4 илјади денари, нивните акции не вредат ни 90 денари повеќе на пазарот на македонската берза. Е, тоа го прави ВМРО ДПМНЕ, а во очите на јавноста се обидуваат да ни кажат дека ние сме многу чесни, ние ништо не правиме, се што правеше СДСМ правеше изминтиве 20 години. Кои се тие изминти 20 години кога повеќе од 10-11 години ВМРО ДПМНЕ е на власт. Или сега новиве реформатори од 2006 година велат, а ние немаме врска со периодот од 98 до 2002 година, меѓутоа, мислм дека колегата Јани Макрдули она што го прочита е јасно се гледа кои се биле по управни одбори во тој временски период. Сега се министри во Владата на Република Македонија. Е заради тоа мислам дека со самото нереагирање во вакви фирми Мислам дека уште оставате простор за овие сомнителни зделки во матново, бидејќи ВМРО ДПМНЕ мајстор за дејствување во матно, да продолжи со ваков тип. Бидејќи овие фирми што се останати како 4 загубари тие не се приватизирани. Државата сега ги национализира и врз бза на таа национализација по едно евра, мислм ни едно евра нема да ги продаде. Овие фирми кои што некој вели ајде ништо вели Груевски со ФЕСЕЛ аранжманот, колку, се тие, многу малку се тие, 35 илјади луѓе се. Мислам дека колешката Авировиќ овде праша дали знаете колку фирми се појдени под стечај. Знаете во кој период најмногу фири? Проверете го овој податок, што се појдени под стечај. Во периодот пред изборите во 2002 година, тогаш се најголем дел на фирми појдени во стечај. Е не може 4 години тие се влечкале па дури во 2002 завршиле во стечај. Кој ги однесол тие фирми во стечај. Кој од овие вработени од овие фирми 50-тици фирми само во Прилеп. Се кој што завршиле во стечај. Кој е винове за таа работа? СДСМ е виновна? Во 2002 пред изборите што овие фирми отишле во стечај. Затоа нас, основната цел ни е, дајте овие луѓе кои што вие одејќи на терен им велите а, бе, СДСМ тоа го направи, СДСМ е крива за приватизацијата. Кажете им, тие треба, овие луѓе што се на улица сега да знаат во кој временски период, како е дојдена ситуацијата, таква ситуација да тие фирми пропаднат и завршат во стечај. Или  пак да бидат обезвреднети и купени зпошто за што. Е тоа е она што ВМРО ДПМНЕ сака со оваа дебата свесно да го прикрие и од понеделник повторно да си почне со старата прикаска, Бранко е крив, СДСМ е крива за приватизацијата. Не. Изјаснете се овде, затоа што при секоја прес конференција при секој ваш настап кога ќе утврдите оваа иницијатива за измена на Уставот ќе бидете потсетени, дека ВМРО ДПМНЕ не сака борба против корупцијата и против криминалот во Република Македонија. Дека ВМРО ДПМНЕ по ниеден основ нема да може да се избегне од тоа што го правел во периодот кога бил на власт во 90-тите години. Обавезо потсетувани ќе бидете. Ве уверувам во ова. Затоа што не може постојано да ја префрлате топката, да зборувате за период пред 10-12 години, ама кога ќе ви одговара вас со некакви споредбени показатели, бројки и не знам што, ама во периодот кога за вас не одговара, кој е тој велат овде сега пред 20 што ќе се сети. Кажав, има и сведоци, има и документи. Затоа закон се донесува во Хрватска за ревизија на приватизацијата, точно да се видат сите документи и извештаи, се да се види, постапувањата во внатрешните ревизии, во надворешните контроли кои што се вршени. Сето тоа ќе се направи. Нашата цел е - вие госпоѓо Дулиќ добро знаете што е тоа, иницијатива за отворање на Уставот, во Уставот да биде вметната една одредба со која понатаму ќе се отвори Кривичниот закон, измена на Кривичниот закон и во тој Кривичен закон овие органи кои претходно ги наведов ќе си ја работат работата затоа што се платени. Тие се платени да постапуваат за она за кое некој се огрешил пред 5, 10, 15 години. Со таа одредба која ние ви ја даваме, нема ништо друго, тие дела нема така да застаруваат. До денес тоа важи, а не до 2006 година како што пишувате вие во Законот за лустрација, овие другите не се кодоши, а до 2006 година се сите. Така не, излезете овде и кажете, вас ве повикувам, вие сте правник и претседател на Законодавно-правната комисија, да излезете овде и да ни кажете јасно каде СДСМ постапува неправно во делот на она што значи предлагање иницијатива за измена на Уставот на Република Македонија. Нема таква работа, измислувате изговори овде за да ја замајувате македонската јавност. Не, овие луѓе овде се чисти како солза и затоа не можете да им кажувате, а во овие редови има луѓе кои не сакаат и молат бога да не се донесе. Тоа е разликата на онаа иницијатива што е чиста како солза, СДСМ само ви ја дал, ама не, вие сакате прес конференција. За жал, ќе бидете потсетувани дека вие сте директни виновници што Уставот нема да биде изменет и што тие луѓе ќе останат не тајкуни, не знам што друго не во Република Македонија ќе има, ама сега вмровски, а не од СДСМ. Благодарам. 
Светлана Јакимовска: Благодарам. 

За реплика е пријавен господинот Димитар Стевананџиев, повелете.

Димитар Стевананџиев: Благодарам. 

Почитувани колеги, опозиционери, социјалдемократи. 

Вашево политичко дејствување сигурно било, е и ќе биде предизвик за многу аналитичари, политиколози, психолози, но и писатели и литерати. Најлесно би му било на Достоевски кој како реалист лесно би ги осликал вашите политички профили. Но никако не смеел да ја заборави да ја напушти максимата „Злосторникот секогаш се враќа на местото на злосторот“. Но вие овие денови сакате злосторникот да го прикажете како жртва, во случајот и Дејвид Коперфилд би му позавидел на илузионистичките идеи на господинот Бранко Црвенковски. СДСМ го направи тој злостор, тоа злодело токму овде во овој Парламент во 1993 година со носењето на Законот за трансформација на претпријатијата со општествен капитал и повторно во 1996 година со Законот за приватизација на државниот капитал. Жртви на ова злодело беа 1700 фирми и околу 200 илјади нови невработени. Со ова 95% од државниот и општествен капитал беше распродаден односно приватизиран. Овие 200 илјади нови невработени лица ја променија социјалната состојба во државата, се уништи системот на морални вредности, ескалира криминалот, опадна наталитетот и демократскиот развој. Многу од овие лица трајно се иселија од Република Македонија. Парадокс е оној што ја создаде оваа ситуација да бара незастарливост на делата врзани со приватизацијата, знаејќи го правниот вакум кој што сами свесни сте го создале. Предлагачот е свесен дека тешко може да се најде докази и материјали за овие дела. СДСМ сака со оваа иницијатива да го тргне товарот од штетните криминални поведенија со дрското лажење на народот дека тоа е за конечно расчистување со минатото знаејќи дека тоа правно е неизводливо. Знаете како размислуваат жртвите од злосторот денес? Џабе е се, нашите судбини се уништени, нашиот работен век е предвремено завршен, нашите деца страдаат заради нивните олигарси. Вака размислуваат вработени во Црн Бор Прилеп, Олитекст, Ритекс, Центропромет, Димче Бањарот, Солидност, Ватара и уште многу многу други фирми. 

Колега Сугарески, прилепчани се остроумен народ, не забораваат лесно, но и не простуваат лесно. Не простуваат бидејќи ја уништивте нашата генерација, уништивте многу човечки судбини, оставивте многу гладни усти во интерес на неколку партиски моќници. 

Колега Сугарески, ни јас, ни вие не сме учестувале во приватизацијата, но имаме многу пријатели чии што роднини биле принудувани присилно да ги препишуваат акциите на другите. Благодарам. 

Светлана Јакимовска: Благодарам. 

За контра реплика е пријавен господинот Сугарески Горан, повелете.

Горан Сугарески: Благодарам. 

Колега, многу ми се допадна ова што на крајот го кажавте, дека не сме учествувале во приватизацијата. Супер. Сега дајте да гласаме овде да видиме кој се учестувал, кој што направил. Да видиме злосторот каде е направен. Иницијативата СДСМ што ви ја дава не е добра, кажате зошто ја отфрлате. Да видиме кои фирми, да знаат овие фирми како што се Димче Бањарот, Црн Бор и сите други прилепски фирми и Неметали, и Макстон, ограбена фирма прилепска, дајте да видиме кој го направил тоа. Значи ние фрливме ракавица тука, дајте кога ќе се изгласа ова, вашите органи, тие ќе влезат таму и ќе кажат да, приватизацијата, пропаѓањето на фирмите е поради СДСМ, поради ВМРО-ДПМНЕ или поради не знам некој друг тајкун. Само на тој начин, сето друго е исто како прес конференции да се држат. Затоа вие не сакате ова да се донесе, кога ќе се донесе ова нема да биде така, нема генерализација. Луѓето имаат име и презиме, овие ваму проверете ги и видете дали се виновници или не се. 

Светлана Јакимовска: Благодарам.

За реплика е пријавена госпоѓица Лашкоска Ане, повелете.

Ане Лапкоска: Благодарам потпретседателке.

Колега Сугарески, зарем мислите дека со ваквиот жесток начин на дебатирање, со вака нервозното дебатирање ќе не натерате нас граѓаните на Република Македонија или граѓаните на Прилеп да заборавиме што се случи со срамната приватизација на државните фирми и тоа под раководство на СДС. Или пак можеби самиот себе си сакавте да се убедите во ова што денес ни го говоревте тука. 

Зарем мислите дека со тоа што оваа точка ја поставувате на дневен ред на оваа седница во Собранието на Република Македонија ќе се амнестирате од периодот кога го уништивте македонското стопанство од периодот кога прилепското стопанство буквално го клекнавте на колена. 

Почитуван колега, не можете да се амнестирате од овој период бидејќи катастрофалната приватизација во Македонија се случи токму заради законите кои што во нашата држава ја донесе СДСМ. Закон за приватизација со кој што фирмите во Република Македонија беа продадени на тогашните раководители на фирмите, на тогашните директори на фирмите, такаречи беспари. Меѓутоа не смееме да заборавиме дека тие луѓе во тој период блиски до СДСМ и некои од нив сеуште денес се наидуваат во вашите редови. На ваков начин ги создадовте олигарсите во државата, а на сметка на тоа илјадници луѓе оставивте на улица.

Спомнавте некои прилепски фирми. Се знаеме одамна и вие сте од многу млад во политиката и сигурно добро се сеќавате кои се луѓето кои ги купија прилепските фирми, повторно ќе речам,  такаречено беспари, а за сметка на тоа пак илјадници, илјадници луѓе во Прилеп останаа на улица и до ден денес стопанството во Прилеп сеуште не може да застане на здрави нозе. Пролепчани не можат да заборават кој ги уништи Центропромет, ЗИК Прилеп, Биљана, Партизанка, Солидност, Димче Бањарот, Политекс, Ретекс, Микрон. Не можеме да заборавиме дека СДСМ го уништи стопанството во градот односно го уништи животот во градот.

Ќе ви поставам едно прашање. Одговорете ми зошто во време на СДСМ е донесен ваквиот закон со кој во Македонија над 200 илјади луѓе останаа без работа. Зошто дозволивте целото стопанство да го погребат луѓе блиски до вашата партија, а за сметка на тоа создадовте една голема група на богаташи. Благодарам. 

Светлана Јакимовска: Благодарам. 

За контра реплика е пријавен господинот Сугарески Горан, повелете.

Горан Сугарески: Благодарам.

Колешке и вие сама знаете дека никакви богаташи јас немам создадено. За да не биде паушално, еве ги податоците: АД Сладара 102 вработени во 2002 година оди во стечај. Овие луѓе треба да знаат како е дојдено до таа ситуација. АД Пелагонија транспорт 130 вработени - во 2002 година оди во стечај. АД Прилепски метали претходно и во дискусијата кажав - 80 вработени. Биљана Ватара ја изумив, 2002 година, чиста ситуација, Еурофут 30 вработени, Биљана Ватара имала 120 вработени. Не е работата по кој закон, работата е дали ... ВМРО-ДПМНЕ го има тој закон гласано. Проверете, има стенограми, проверете дали има или нема гласано. Добро, така е како што велите вие, но може вака? Дајте да го донесеме овој закон, оваа измена на Уставот со која јасно граѓаните во Република Македонија ќе знаат кој и каков криминал направил. Јас пак ќе кажам, овие луѓе кои го предлагаат тоа се чисти како солза. Затоа не можете еден збор да им кажете.

Светлана Јакимовска: Благодарам. 

Дозволете да не се дофрла од место, да тече расправата онака како што и доликува.

За реплика е пријавена госпоѓа Затуроска Лилјана, повелете.

Лилјана Затуроска: Благодарам. 

Почитуван колега, јас не сум правник и не би можела од правна гледна точка да дебатирам по однос на оваа ваша иницијатива, но како пратеник и како избрана од граѓаните на Република Македонија би сакала до вас да упатам неколку прашања.

Велите дека народот треба  да знае кој на криминален начин ги приватизирал претпријатијата со општествен капитал и оние кои што успеале тоа да го направат треба да се разобличат и да се изведат пред лицето на правдата. Тоа е добро почитуван колега и потполно се сложувам со вас и дека сите тие кои направиле буквално грабеж на општествениот капитал требаше да се изведат пред правдата. Но овде не ми е логично и не ми е јасно едно нешто и затоа сакам да го упатам тоа како прашање до вас. Зошто почитуван колега кога ги имавте сите алатки и сите инструменти во ваши раце тоа не го направивте. Имавте закон? Имавте. Имавте незастарени дела? Имавте. Па што чекавте почитуван колега, зошто тоа тогаш не го направивте, она што сега го барате. Сега најискрено и најотворено ве прашувам, зарем сметате дека некој ќе ви поверува на вашите трик идеи, зарем сметате дека некој ќе ви поверува дека вашите намери со интервенирање во Уставот на Република Македонија се добронамерни? Зарем покрај се што направивте во минатото, конкретно со оваа најматна приватизација, мислите дека ова е начинот преку кој ќе докажувате колку сте вие чисти и невини, колку сакате најкриминалната приватизација на општествниот капитал да ја откриете и да ја префрлите топката на кого - на тој што не е буквално вклучен во оваа матна приватизација.

Веќе два дена почитуван колега најладнокрвно без тронка совест од собраниската говорница говорите невистини и обвинувате како пратениците на ВМРО-ДПМНЕ, како Владата на ВМРО-ДПМНЕ биле неми и глуви на овие ваши конструктивни добронамерни барања и решенија. Кој парадокс почитувани колеги и почитувани граѓани на Република Македонија ни се случува денес во Собранието на Република Македонија. Оваа ваша иницијатива почитуван колега сте ја испратиле на погрешна адреса. Многу добро знаете на која адреса требаше да ја испратите оваа иницијатива, се знае на вашиот патрон, бидејќи колку и да сакате да го амнестирате, сепак тој е најповиканиот во ситуацијата, а не ВМРО-ДПМНЕ, бидејќи вашиот патрон господинот Црвенковски били глув и нем и си ја направил приватизацијата токму по негова мерка, по негов терк, а вие сте тие кои само ја спроведувате, вие сте тие кои дозволивте само грст ваши најблиски едноставно да си ги приграбат претпријатијата. Велам да ги приграбат затоа што не дале ни еден денар од својот џеб, а после како награда вработените ги избркавте на улица и направивте армија социјални случаи во државата.

Светлана Јакимовска: Благодарам. 

За контра реплика е пријавен господинот Сугарески Горан, повелете.

Горан Сугарески: Благодарам.

Почитувана колешке, за да се увериме во ова што вие го зборувате, дајте оваа иницијатива да ја изгласаме да видиме колку Црвенковски и друг се виновни во целава ситуација во која вие постојано го обвинувате во изминатите 10-15 години. Дајте изгласајте да видиме кој е виновен, да не излезат токму од овој ред таму луѓе. Не може да биде ниту блеф ниту трик. Опозицијата може јасно предлага сакате расчистување или не сакате расчистување. Кој да се амнестира, кого амнестираме ние? Вие ќе ги амнестирате сите оние со самото неизгласување да останат. Зошто? Јас велам дека и во овој ред има многу чесни луѓе, да, меѓутоа, за двајца- тројца овде и заради еден куп други кои не се во салава тука вие не смеете тоа да го направите. 

Светлана Јакимовска: Благодарам. 

За реплика е пријавен господинот Станковиќ Малиша, повелете.

Малиша Станковиќ: Благодарам. 

Колега, да се вратиме на дебатата, не се возбудувајте.

Почитуван колега, многу логично прашање се поставува и го постави претходната колешка. Вие кажувате случаи до 2002 година, од 2002 до 2006 година кога ги имавте сите механизми зошто не презедовте нешто. Јас не ве персонализирам вас лично како човек, бидејќи вчера еден колега се навреди за тоа, зборувам за вашата партија, за вашата владеачка структура. Од 2002 до 2006 година никакво преземање нема, а случаите сте ги знаеле,имате докази, имате сведоци, ништо не преземавте.

Понатаму, дали некогаш сте се запрашале зошто само во Хрватска има едно вакво решение, а никаде на друго место во светот. Да имаше друг пример до сга 30-40 пати ќе го споменевте на оваа говорница, ама нема и затоа онаа теза што вие ја кажувате дека сакате да повлечете паралела и не верувате во она кое ние го тврдиме дека тоа е заради воениот конфликт, не ви држи на вас вода, а камо ли на нас, тоа е причината. 

Понатаму, вие сами знаете и во вашата дискусија кажавте, делата за кои зборувавте, особено се задржавте на нив, биле пред изборите во 2002 година, до ден денес не се застарени. Дали е така? Така е, и вие тоа го кажавте. Ако е така зошто го менувате Уставот почитуван колега, немате потреба, еве за тие дела немате потреба, а буквално само на тие дела вие како опозиција се задржувате. За тие дела  немате потреба да го менувате Уставот, не се застарени. Но вие што велите? Не верувате во Министерство за внатрешни работи, не верувате во Јавното обвинителство, не верувате во судството. Еве дас кажеме од една друга гледна точка, ќе ја прифатиме иницијативата, поднесете амандман, ќе го изгласаме амандманот и ќе го промениме Уставот. Со тоа што ќе се косиме со членот 8, членот 18 и членот 54 став 4 од исиот Устав не е битно за вас, после ќе му мислиме, и после тоа ќе го смениме Кривничниот закон. Претпоставува дека нема да ја смените и онаа одредба за поповолност што стои. Ако не ја менувате таа одредба, повторно ќе ви се јави проблем, но и тоа не е битно. Ако го смениме и кривичниот закон и направиме како што барате, меѓутоа, останува фактот дека ќе го има истото тоа министерство истото обвинителство истото судство. Што сте добиле од ваша гледна точка? Не сте добиле ништо. Или вие верувате исклучително само на она што ви се сервира, само на вашите органи, само на вашата власт. Се друго не вреди. Ако мислите дека со ова ќе добиете само за да не ве плукаат наводно на прес конференции, почитуван колега од тоа нема бегање, немојте да го менувате Уставот за да се заштитите на прес конференции, глупаво е тоа.

Светлана Јакимовска: Благодарам. 

За контра реплика е пријавен господинот Сугарески Горан, повелете.

Горан Сугарески: Благодарам.

Сам кажавте колега дека периодот пред 2002 година не е застарен, така? Кој треба сега да ги испита тие работи, опозицијата? Овие луѓе овде кои доаѓаат како претставници на министерства, инспекторати и друго не е нивна работа тоа да го проверат? Кој треба да го покрене? По службена должност не можат да го покренат. Еве слушаат, на шепот, на глас, на допир, на што. Еве, опозицијата зборува дали органите Министерство за внатрешни работи, Обвинителство, судство, тоа треба да го спроведат. За тоа се тие. Ние ова го поднесуваме за целосно расветлување. Вие знаете, колку и да сакате вешто тоа да го правите, а се обидувате гледам, тоа е добро да го правите, но не можете да избегнете дека оваа инцијатива е добра. Дали се сака и дали се има политичка волја да се прифати е сосема друго. Очиглено не се сака, два дена се обидуваме на секој начин тоа да ви го кажеме, но за жал вие нема да го прифатите.

Светлана Јакимовска: Благодарам. 

Има збор госпоѓа Благородна Дулиќ, повелете.

Благородна Дулиќ: Благодарам. 

Почитувани колеги, почитувани граѓани, расправаме по иницијатива на Устав. Секој граѓанин знае дека Уставот е највисок акт во секоја држава па и во нашата. Приоѓаме кон измена на Устав, така ни беше речено, со претходна консултација на експерти по Уставно право кои кажале дека може да се пристапи кон ваква измена на Уставот. Меѓутоа јас синоќа во подоцнежните часови што поишува во образложението на иницијативата. Таму не пишува ништо, освен желбата да се престане да се зборува за криминалната приватизација и судските органи да се произнесат за тоа кој крадел кој не крадел, кој е крив, а кој не. Дали е тоа сериозна основа за измена на Уставот, при постоење на Устав кој пропишал ригорозни прописи за заштита на човековите права и владеење на правото во Република Македонија. Дали можеме во спротивност на тие основни начела ние да интервенираме во Устав на начин како што се предлага, како што е дадена иницијативата.
Во член 8 вели, темелни вредности на уставниот поредок на Република Македонија се владеењето на правото и почитување на општо прифатените норми на меѓународното право. Ако сте прочитале една одлука од Уставниот суд, прво на што се темели одлуката на Уставниот суд е повреда на владеење на правото. Што значи тоа? Владеење на правото значи да имаш правна сигурност во едно општество во кое живееш, да се знаат правилата на игра, да се знаат законите и нивната важност во просторот, во времето. За тоа има напишано многу книги и од правници и од професори по Уставно право особено од страна на кривичарите заради тоа што и во граѓанските предмети многу значи заштита на правото, меѓутоа кај кривичното право се задира во она што е најсуштествено за човекот а тоа е слободата. Ти да му ја одземеш на некого слободата треба строго да се држиш по правилата на Уставот, Кривичниот законик и Законот за кривична постапка кој го носиме со 2/3 мнозинство. При таква положба колеги не попусто во самиот Устав е пропишано дека во Република Македонија законите мора да бидат во согласност со Уставот, а сите други прописи со Уставот и за законите. Секој е должен да го почитуван Уставот и законите, пред се Уставот, а законите треба да се усогласени со Уставот. Сега со оваа иницијатива се поставува прашање дали го почитуваме Уставот.

Во член 14 е пропишано дека никој не може да биде казнет за дело кое пред да биде сторено не било утврдено со закон или со друг пропис како казниво дело и за кое не била предвидена казна. Образложение од иницијаторите е дека не се задира во опис на кривично дело, во квалификација на кривично дело и во казната, туку само се пропишува дека односните дела извршени во време на приватизацијата не застареваат. Застаревањето е составен дел на битието на делото кое пружа посебна заштита на граѓаните кои се потенцијални извршители на кривични дела или се под сомнение дека сториле кривично дело.

Можеме ли застареноста да ја издвоиме од описот и казната од причини што се пропишува дека за гонење настапува застареност на гонењето во определени услови во зависност со тежината на запретената казна. Најдолг рок на застареност е 30 години за оние кривични дела за кои е пропишана казна доживотен затвор. За односните евентуално сторени кривични дела по криминалната реализација на Законот за приватизацијата на претпријатијата со општествен капитал, настапила застареност за гонење. Сега се поставува прашање која правна сигурност ние имаме тие мртви дела, да кажам, да ги оживуваме. Која правна сигурност ние им пружаме на граѓаните кога велиме точно е дека за одделно дејание настанала застареност за гонење, меѓутоа ние со највисокиот акт на Републиката предвидуваме дека тоа повеќе не важи. Каква опасност тоа претставува колеги. Ако ние тоа го проголтаме, што значи дека вие кога ќе имате некое мнозинство некогаш и за прекршок можете да кажете за поминување и на црвено светло е многу опасна работа и после 20 години некој ќе ви тропне на врата и ќе каже ти си снимен на камера дека си поминал на црвено светло, одговарај. Тоа е многу опасна работа.

Колешката Бендевска вчера ни читаше одлука на Уставен суд на Хрватска каде вели - институтот застарелост е комбинација на материјална и процесна одредба и во случај кога не настапила застареност пролонгирањето на рокот за застареност не е против уставно, ама овде настапила застареност. Значи Уставниот суд на Хрватска не можел да премине преку ова. Ќе ви прочитам што пишува во член 50, а главата носи наслов гаранциите на основните слободи и права,  вели - секој граѓанин може да се повика на заштита на слободите и правата утврдени со Уставот пред судовите и пред Уставот на Република Македонија во постапка заснована врз начелата на приоритет. За жал, пред Уставниот суд кај нас се уште не може да се обезбеди заштита, знаете од кои причини. Уставна тужба кај нас не е дозволена а секаде во другите држави е дозволена затоа што се уште немаме ниту уставен закон за спроведување на Уставот, ниту закон за работа на Уставниот суд. Меѓутоа тоа не значи дека овие права не треба да се штитат. Сега интервенцијата се прави во член 52 тѕокму каде што е Главата  гаранции на основните слободи и права.

Основна гаранција, согласно став 4 од овој член е дека законите и другите прописи не можат да имаат повратно дејство освен по исклучок, во случаи кога тоа е поповолно за граѓаните. Тоа што е поповолно за граѓаните скандалозно се толкуваше пред Уставната комисија дека под граѓани се мисли на етноств, а не на поединци кои во својот живот ќе дојдат во ситуација врз нив да се применува некој закон за решавање на некој проблем било граѓански било кривичен, и тогаш мора да се води сметка при примена на материјалните прописи, а и на процесните, да се води сметка што е поповолно за односниот граѓанин, а не за сите граѓани. Тука се сака да се претстави дека оваа измена се прави во корист на сите граѓани во Република Македонија за да се справиме со криминалците кои краделе во тек на приватизацијата. Мислам тоа и во науката и во праксата е расчистено и таквото толкување во никој случај не може да се прифати, туку се цени спрема поединецот кога ќе дојде во одредена ситуација кој закон да се примени, да се примени поблагиот заради тоа што во меѓувреме се измениле односите, констелациите, сознанијата за битијата на одредени кривични дела на пример, па некое кривично дело може да се декриминизира. Автоматски тогаш и да е поведена постапка по некој претходен закон ќе се запре или одбие обвинението, зависи во која фаза се води постапката или ако дојде до намалување на казната  ќе се примени поблагата казна што била пропишана за односното противправно дејание.

Искуството за пристап на оваа измена се користи она што е направено во Хрватска. Во Хрватска колеги вие знаете дека се водеше војна, така наречена „Олуја“. Значи од страна на Саборот во Хрватска во Уставот е кажано - не застаревају казнена дела ратног профитерства као ни казнена дела низ процеса приватизације ...

(Од место пратениците од СДСМ дофрлаат дека нема превод и да не се чита на српскохрватски туку на македонски)

Светлана Јакимовска: Колеги ве молам да не се дискутира од место.

Бидејќи реагираат пратениците дека нема превод, ќе замолам од службите да се провери дали има причина односно ако има потреба да дадеме пауза.

Повелете продолжете госпоѓо Дулиќ, нема никаков проблем. Колегите мислеле дека има проблем, нема проблем, повелете продолжете.

Благородна Дулиќ: Јас мисла дека најдобро е во оригинал да се прочита, а ако некој не разбира јас после ќе го преведам и ќе ви поделам, така што нема никаква забуна. Меѓутоа граѓаните разбираат и ќе видат во што е работата.

Значи во член 31 став 4 е предвидено, вели - не застаревају казнена дела ...

Светлана Јакимовска: Госпоѓо Дулиќ, од нашата говорница во Собранието е дозволено да се говори онака како што е предвидено со Уставот и со Деловникот. Ќе ве замолам, она што сакате да го кажете потрудете се и преведете го.

Благородна Дулиќ: Значи не застареваат кривичните дела на военото прифитерство како и кривични дела од процесот на преобразба и приватизација извршени во време на татковинската војна и мирна реинтеграција, воена состојба и непосредна загрозеност на независноста на државата и територијалната целост на државата пропишана со закон или она што не застарува спрема меѓународното право, имовинската корист ќе се одземе.

Во иницијативата за измена на Уставот во оваа смисла се вели - со ова дополнување во уставниот текст воведен е институт на незастареност на наведените казнени дела, бидејќи тие се сметаат, како во јавноста, така и во стручните кругови исклучително тешки дела за кој е нужно праведно и оправдано да се ускрати примената на институтот на застареност, посебно имајќи ги во вид времето и околностите на извршување на истите пред предизвиканите последици. Мислам дека сега, колеги, потполно е јасно дека ова што го направија Хрватите го направија во врска со војната што се водеше каде се утврди дека многу средства од странство пристигаа во Хрватска, меѓутоа не доаѓаа онаму каде што беа наменети. Додека стасаа до целта, некој ваму, некој таму, вели вреќи пари нестанале, потоа им се одземаа имоти на поединци кои беа натерани да се иселат итн. Сигурно сте следеле, за тоа се водеа големи дебати во Хрватска.

И кај нас Уставот предвидува, во член 54 став 2 дека слободите и правата на човекот и граѓанинот можат да бидат ограничени за време на воена или вонредна состојба според одредбите на Уставот. Значи и ние имаме таква можност, меѓутоа фала ну на Бога, не сме имале војна.

Понатаму се вели - ограничувањето на слободите и правата не може да биде дискриминаторско по основ на пол, раса, боја на кожа, јазик, вера, национално или социјално потекло, имотна или општествена положба. И сега што сакате вие. Она што е застарело е застарело, меѓутоа сега да се гони она што останало, 10% дополнително се приватизирале. Нели се коси тоа со оваа уставна одредба, а вас тоа не ви смета.

Колеги, при ваква положба се поставува  прашање што сака да се постигне со дадената инцијатива и какви последици тоа ќе има во нашиот правен систем. Значи испитано е во напоредното право дека освен овој  исклучок во Хрватска во светот такво нешто не постои. А криминални приватизации се вршеа и во Бугарија и во  Чешка и во Полска и во сите бивши руски држави. Никому не му падна на памет вакво нешто, само на СДСМ. Значи вакво нешто, повторувам дека никаде во светот го нема, ретроактивни важење на закон. Згора на тоа во самото образложение на иницијативата велите дек немате решение за случаите на кои што настапила застареност на  гонење. Меѓутоа ако меѓународниот суд некогаш нешто ни укаже дека може и такво нешто, па еве  и да прошириме и на тие случаи. Па тоа е несериозно колеги, ги лажете граѓаните со надеж дека нешто може да се исправи она што е направено со криминалната приватизација. Дури некои луѓе велат, па зошто се спротивставувате на такво нешто, добро е решението. Не се свесни во каква  замка со ова се упаѓа колеги. Кога еднаш Пандорина кутија  ќе се отвори како можност да можеме наназад да го враќаме филмот тогаш ќе отиде се бестрага, ќе не однесе виорот. Колеги тоа е многу опасно, вие сами знаете, меѓутоа свесни сте дека не може тоа никако да помине, заради тоа што веќе стручната јавност се има произнесено. Не знам кои стручњаци вие сте ги консултирале, би било пожелно да се стави затоа што и ниеден професор по Уставно право нема да ви даде за право. Ни еден професор по Уставно право нема углед и својот образ да ги валка заради вас и да каже се е можно и да каже се е можно. Затоа постои  држава, затоа постои Устав кој пружа гаранции на сите граѓани и тие што се огрешиле и тие што не се огрешиле дека се има рок во кој што треба да се превземе па дури  и во граѓанските предмети. Само утврдување на право на сопственост не застарува. Се друго застарува, се друго има рокови, во кој рок треба да поднесе тужба ако не се губи правото, во кој рок може да се прекине застареност да се води спор, па еветуално да се прекине текот на застарувањето. Меѓутоа она што е застарено вие да го оживувате тоа никаде го нема. Сега колеги, ова се тешки дела, тешки по однос на последиците на работниците што работеле таму, што се збогатиле се збогатиле, туку што останаа луѓето без работа. Еве под претпоставка да почне некоја постапка да се води. Прво по важечките прописи сите книговодствени евиденции се веќе уништени. Тие на почетокот ги уништија, меѓутоа и по Законот за книговодство се пропишва кои документи со години треба да се држат во архивот за да се буквално послужат на некого за утврдување на некое право. За тоа збореше колешката Авировиќ.  И од што ќе утврдиме, фабриките се уништени, пропаднати, од Стаклара нема ни едно прозорче, од сите тие што пропаднале, сите тие што се заживеани, фала Богу што се заживеани, им честитам, затоа што вработуваат луѓе па работат во фабриката, без  оглед на тоа што се збогатија.  Тоа на некој друг  начин ќе утврдуваме како тоа  се збогатиле или да им се одземе нелегално стекнат имот.  Меѓутоа да ги лажете луѓето дека овие луѓе може да одговараат кривично и дека нивната вина ќе може да се утврди заради тоа што нема никаква документација, затоа што сите тие вештачења што се нарачани за обезвреднување на стопанските субјекти ги нема и да ги има самиот субјект и книговодствените евиденции ги нема. Како ќе се  спореди тоа. Виесте свесни за тоа дека тоа е трла баба лан и заради тоа всушност оваа седница ја користите како сите седници после вонредните парламентарни избори, да ја користите говорницата како трибина на СДСМ. Да говорите се и сешто, а не за она што е предмет на расправа. Ниту еден правен аргумент колеги не слушнавме за тоа дека вакво нешто во вакви услови може да се направи, ние сме тие изумителите, визиви цел свет што најдовме формула како ќе му застанеме на криминал кој што се случил пред 20 години, на имотен криминал. Па, и за убиство да е до сега е поминат рокот на гонење и  убиецот не може веќе да одговара. 

Се тоа колеги е сторено да има некоја правна сигурност дека човекот е суштество кое живее во одредено општество и е подложно на промени. Во одреден  период во животот може сешто да му се случи и  треба да одговара за тоа ако  е пропишано кривично дело и ако е определена казна. Меѓутоа во рокови утврдени со Уставот и со законите. Ако тоа не постои, тоа значи дека тие граѓани кои  што под одредени услови во многу случаи заради  тоа што беа доведени во некоја ситуација не се тие ломброзови типови што учевме дека со раѓање тој е криминалец. Таа теорија мислам дека веќе е надмината. Ломброзови типови нема, може нема да има типови сангвиничари кои се така понервозни па можат да извршат и некое кривично дело или алчни за пари па ќе направат нешто што не треба. Меѓутоа во секој случај не може тие луѓе да ги држите под постојана тензија и да кажете после 50 години ти си дошол овде, со направил такво нешто и ќе одговараш, затоа што со ваква интервенција во Уставот тоа може да се случи, значи не застаруваат, како кривични дела против човештвото што не застаруваат, врз основа на меѓународна конвенција која што сите ја прифатиле. Значи ние гледаме во фашистичка Германија што учествувале одредени лица на носилка ги  носат да одговараат пред непосредна негова смрт заради тоа што тие кривични дела не застаруваат. Ама тоа е  исклучок, знаете зошто е тоа. Меѓутоа ова кривични дела без оглед дали  се ивршени од ваши или наши тајкуни застаруваат. Застарува гонењето и нема никакво основ заради тоа што последицата ниту ќе биде да бидат осудени, ниту ќе може да се направи реставрација односно работниците да се вратат во фабриките  да работат затоа што тие веќе не постојат. Ниту може да се обесштетат парично, ниту ништо.  На крајот на краиштата секој поединец можел да води спор, меѓутоа сите тие се свесни дека само би се изложиле на трошок и малтретирање пред судовите, а  нема да ја постигнат целта, заради тоа што без оглед како претходно прашање колеги може да се утврди дали некои дејанија има во себе елементи на кривично дело без да се гони односниот сторител. Меѓутоа, луѓето се свесни дека тоа помина што  помина, тие што се обогатија се обогатија и сега Владата прави напори колеги да на друг начин да го реши проблемот односно да се обезбеди чесно заработување на луѓето за да можат да продолжат со  живот. 

Колеги, како и секогаш до сега и по многу безначајни работи целата пратеничка група на СДСМ  и  ЛДП се пријавува за дискусија, што мислам дека веќе е вообичаена пракса....

Седнете си колега на местото да ве гледам.

При таква ситуација за ова исклучително стручно прашање најмногу ќе дискутираат психолози, доктори, наставници, туристички работници итн. Правник што се беше пријавил овде колега за дискусија господинот Тито Петковски, кој го  исклучи. Тој не беше тука (дофорлување на некој од пратениците од место)  вие ги исклучивте точно. Меѓутоа колегата Макрадули тоа не го забележа, а тоа е прекршок. Тоа  не смее да се случи по Деловникот. Зошто? Затоа што е друго да се прочита односниот пратеник и да се каже не  е тука и го губи правото за дискусија, а вие ги притиснавте копчето и ги  исклучивте за да не се стори тоа. Затоа што чувството...

Светлана Јакимовска: Госпоѓо Дулиќ, оставете го тоа,  ќе го регулира  тоа оној кој што претседава со седницата, ќе ве замолам.

Благородна Дулиќ: Не јас не се мешав во процедурата. Јас сакам  друго да кажам.  тоа кажува дека колегата Тито Петковски видел и увидел дека не сака да се брука од оваа говорница, да брани нешто  што не може да го одбрани. Тоа е последицата и заради тоа  го стисна копчето за да избегне да се прочита неговото име дека се пријавил, меѓутоа немал три чисти да  се застане на говорница.

Второ  колеги, што сакам да кажам Дневник...

Што е е тоа дофралње од последните редови, нека дојде на прва клупа  па нека дофрлува, ќе го слушнам...

Светлана Јакимовска: Ќе ве замолам колеги уште еднаш, да не се дофрла од место.

Благородна Дулиќ: .... сигурно денешниот Дневник  сте го прочитале колеги, а таму пишува 20 илјади евра дневно одат во ветар од Собранието на Република Македонија заради тоа што се и сешто се дискутира, но не темата. Како и во конкретниов случај.... ќе престанам  колега кога вие ќе ми кажете точно. Вие се знаете, со туристичка школа се се знае. Значи, колеги да ви кажам при ваква ситуација, ова не ни е прв ден, или втор ден или вчерашниот ден што го губиме вака. губиме цели месеци и ги трошиме државните пари  и парите на граѓаните а не работиме ништо. Значи кога сите професори по Уставно право  велат дека ова не може да помине, вие што дискутирате. Дискутирате за тоа кое претпријатие, дали  се качил некој на балкон или од доле зборел или што кажал или кое претпријатие кој грабнал и како ги грабнал. Па тоа сите го знаеме, тоа е општо позната работа. меѓутоа имаме конкретна задача да пристапиме и да  одлучиме по иницијатива за измена на Устав, а за тоа никој ништо не зборува. Само тоа   дај еднаш да видиме судот нека  се произнесе кој е крив, кој е прав. Инаку престанете да зборувате веќе за тоа. Тоа ли се аргументи колеги? Еве колегата Ивон Величковски, тоа отворено кажа, рече или престанете или дајте да менуваме Устав. Па за тоа ли се менува Устав? Па се знае  Устав зошто се менвуа колеги и како може да се менува и што да се постигне. Да се постигне нешто  квалитет во живеењето на луѓето, а на обратно. Па за било кое дело, за било кој прекршок, или во сопственичките односи. после не знам која генерација може некој наследник да се јави да каже ова што ги дал и што го продал имотот на важи јас  имам право да водам спор. Која е сигурност е, застареност е таков институт кој  што е многу битен, меѓутоа мора да се каже и тоа во граѓанското право ако е некој нешто застарено а должникот ја исполни  обврската се смета дека тоа е натурална обврска по волја тој што е должен да ја исполни обврската. Меѓутоа присилно да се спроведе, не и пред судот,  судот не  пази по службена должност. 

Меѓутоа во кривичното право е сосема нешто друго, токму заради тоа што се заштитува едно друго добро, се заштитува слободата на граѓаните. Да не можеш ти во секој момент да ги грабнеш од улица и да кажеш пред 50 години си  направил нешто, ајде повели во затвор, а вие тоа сакате да ги  направите. Е тоа  е неизводливо. И затоа знаете дека немате  никакви аргументи за такво нешто и заради тоа по проблемот и по проблемитиката не зборувате. Еве ни колешката Данева не е тука, да евентуално се обрати, ме побие, да спротивствиме аргументи. Што вели колешката Бендевска да дебатираме,  значи ништо од тоа туку само кој што украл како украл од  што украл тоа  се сосема други теми кои што можеме да ги расправаме и да определиме некоја седница само за тоа.  Меѓутоа се знае што може  со тоа да се постигне и како може да се постигне. 

Од овие причините сметам, да не ви го  држам вниманието мислам дали сум доволно јасно во она што ги искажав, мислам  и говорам со јазик  за да може да ме разберат сите граѓаните на Република Македонија за што ние овде дискутираме со оглед на тоа што се она што се зборува, надвор од иницијативата не нуди решение за застарените и она што се повикува на пракса од други држави. Исто  така,  она што не е застарено може да се пролонгира рокот, меѓутоа не да не заастаре никогаш. А ова колеги што се прави од ваша страна, се знае зошто се прави заради тоа што прво пак ви е прилика и тоа со неограничени дискусии,  да зборувате за работи кои немаат врска со оваа тема што ја расправаме, да ја напаѓате фамилијата на Груевски, овој бил во Управниот одбор, оној бил  во Управниот одбор и што со тоа  добиваме, граѓаните се знаат  кој што направил и како направил во кое време направил и со кои последици. Меѓутоа заради тоа вие да  си ги кажете вашите емоции и перцепции да менува Устав, па тоа е многу високо, многу е важно  за сите нас, па и за вас. Тоа е работа со која не се игра. Тука нема играчка, тоа е играчка плачка. Според тоа, мислам дека сериозно ќе пристапите кон ова. Пријевни се економисти но правник веќе  понатаму не видов дека е пријавен за дискусија. За што ќе дискутирате, воопшто не ви забележувам што ќе се јавите за дискусија, меѓутоа водете сметка дека сепак треба да придонесете за проблемот кој што ние наметнат од ваша страна, а не да зборувате во моето место овие пропаднаа, во вашето место, оние пропаднаа, овие, или оние се криви, тоа никаде нема да не однесе и нема да го реши проблемот а никако пак заради тоа да пристапиме кон измена на Уставот на начин како што вие предлагате. 
Светлана Јакимовска: Благодарам. 

Процедурално има господинот Горан Мисовски, повелете. 

Горан Мисовски: Благодарам госпоѓо потпретседател. 

Колеги пратеници, премогу е сериозна темата, се однесуваме така како што тоа сега го направи колешката Дулиќ. Но мојата процедурална забелешка е до вас госпоѓо потпретседател заради јавноста, а и колешката Дулиќ треба да знае и да слуша тука, Тука е и координаторот на пратеничката група на ВМРО ДПМНЕ госпоѓа Бонева. Имаме договор на координација сите координатори по барање на пратенците од ВМРО ДПМНЕ, оној пратеник кој што било од какви причини нема да стигне да говори по редоследот по кој што е пријавен, координаторот на пратеничката група може да го одјави од дискусијата. Значи, тоа е договор кој што сме го постигнале на координациите. Тоа го кажувам зарди јавноста и заради вас. Тоа е заеднички договор со сите координатори. 

Втора работа, значи Тито Петковски ставот на НСДП го соопшти на Комисијата, а и во текот на вчерашната претпладневна сесија. Но, госпоѓо Дулиќ ви препорачувам треба да се слуша вниматело на седниците, не да се спие и да се конзумираат кондиторски производи. 

Светлана Јакимовска: Процедуралната забелешка што ја  упативте до мене, веројатно следевте дека јас интервенирав во текот на говорот. Така што не гледам причина дека треба да ви ја прифатам во овој момент. 

За реплика е пријавен господинот Горан Сугаревски, повелете. 

Горан Сугаревски:  Благодарам потпрестедателке. 

Почитувана колешке прашавте во делот на вашата дебата, дали има сериозна основа СДМ да поднесе еден ваков предлог или иницијатива. Има многу сериозна основа да поднсе ваков предлог. Меѓутоа, ние и ова го предложивме пред две години, не во ова Собрание, меѓутоа вашиот лидер експлицитно го одби и кажа тогаш како дел од овие репликиве сега дека е трик и блеф. Истите зборови тогаш ги употреби госпоѓо Дулиќ членот 54 од Уставот на Република Македонија е јасен. Не знам за што ни го читавте овде? Немојте да ги плашите граѓаните на Република Македонија. Тие членови и ставот 2 и ставот 3 кој што ни ги прочитавте овде немаат врска со ова што ние го предлгаме. И сега вие своевиден страв нудите дека нема право на сигурност. За што да немаат право на сигурност? Ако се донесе оваа измена и ако настане измена на Кривичниот законик ќе видиме колку криминалци има во ВМРО ДПМНЕ? Затоа ги плашиме граѓаните? Тогаш ќе видите вие точно со име и презиме. Секој проблем, секое кривично дело, ова е тешко кривично дело, кое што ние го предлагаме ако биде внесено, а нема да биде, има име и презиме. Точно ни СДСМ, ни ВМРО ДПМНЕ, име и презиме имаат тие. И ќе видиме кои се. Јас ќе се согласам со вас дека не може битието на кривичното дело и застреноста да биде одделена. Меѓутоа, ако тоа било пред две години, многу повеќе такви кривични дела тешки доколку ги имало, доколку овие органи утврдиле дека постојат такви. Ако утврдиле никому ништо, ама нема да може за тоа да го кажувате после инаку, дека било криминално, бидејќи вие кажавте дека секаде била криминална приватизацијата, ама на едно место само бил донесен овој закон. Зошто не ни ги прочитате членот 1 и членот 2 од Законот за приватизација во Хрватска каде што јасно вели која е целта на носењето на тој закон да се заштитат уставните вредости, правниот поредок и јавниот поредок. Тоа не ни го прочитавте. Членот 2, на кој начин ќе се реализира постапката за проверка на приватизацијата и тоа не ми го прочитавте. Читате други членви. И дека Хрватска била во војна. Тоа ни кажавте. Јасни и гласни се зошто ова се правело таму. Вие сакате вешто како што кажа и претходно колегата Малиша ова да го избегнете  правно. Вие сте свесни дека доколку сакате, доколку има политичка волја и желба дека оваа работа во Уставот по членот 52 во ставот 5 може да влезе нова одредба во која што јасно ќе стои какво повратно дејство ќе имаат овие одредби. Вие не сакате тоа да го нарпавите. Немате желба. Ќе излезат многу криминалци од ВМРО ДПМНЕ. То е основиот проблем, ќе излезат луѓе и многу ќе ми биде ќеф оваа истава дискусија која што ја имавте да ја имате и за Законот за лустрација. Да видам тогаш како ќе правдате ова за периодот од 2006 година да биде. 

Светлана Јакимовска: Контра реплика има госпоѓа Благородна Дулиќ, повелете. 

Благородна Дулиќ:  Колега, пред две години расправавте по ова прашање. Јас и тогаш реков дека Рената Дескоска ве застапуваше вас. Меѓутоа, и она решение за кривичните дела за кои што веќе настапила застареност. А од друга страна не прифативте да пристапиме кон регулирање на уставниот суд, неговата надлежност, заради тоа што се исплашивте да не настрадаат вашите инсталации внатре. 

Што се однесув до тоа што значи оваа интервенција во Уставот. Тоа значи отварање на врата и за други интервенции, за она што на вас не ви одговара и за она за што сакате да гоните и тоа ќе направи еден `ршум и таа несигурност е кај сите граѓани во Република Македонија. 

Светлана Јакимовска: За реплика е пријавен господинот Благоја Стојановски, повелете. 

Благоја Стојановски: Благодарам потпретседателке.

Колешке Дулиќ да ви кажам искрено ми беше забавно додека ве слушав. Вие тука зборувавте не знам колку време по прилично ни одржавте едно предавање по уставно право. И сега да ви кажам право јас не знам како да верувам во сериозноста на сето она што го кажавте, бидејќи јас колку што знам еден подолг период тука сте претседател на Законодавно-правна комисија на која што 30% од законите им падна на Уставен суд. И сега вие тука ни држите предавање за уставно право. И сега, како ова да го разберам јас, објаснете ми? 30% на вас ви паднаа законите на Уставен суд и ни држите предавање од уставно право. 

Друга работа колешке да ве прашм денеска во овој момент во ова Собрание има неколку закони во процедура кои што имаат ретроактивно важење. Дали го знаете тоа? Ќе ви кажам, Законот за градежно земјиште, Законот за железнички систем, лустрацијата се е тоа во склоп со Уставот? Некоклу закони има во процедура што се со ретроактивно значење, исклучиво ретроактивно значење. И сега ни кажувате за ретроактивно. Кажавте дека никаде во светот нема ретроактивно важење на законите. Не е точно. Кај нас има ретроактивно важење на законите. Погледнете ги законите што ги носиме. Само во овој момент во процедура имате два закони со ретроактивно значење. и сега што ни кажувате. Како да ви верувам, како на сериозноста на вашето образлагање како да ви верувам колешке Дулиќ, навистина не знам како да ви верувам. 30% од законите ви паднале на Уставен суд. И вие кажувате правници не дискутирале. А вие дека сте правник, 30% од законоите ви паднале на Уставен суд. Мислам дека нема никаква логика тука. Колешке Дулиќ, вие на крајот на краиштата како правник, како претседател на Законодавно-правна комисија излегувате на говорница и не знаете кој е службен јазик во Собраието на Република Македонија. И сега ни држите предавања за право, за уставно право, за закони итн. Колешке Дулиќ, мислам дека навистина треба прилично сериозно да пристапиме на оваа работа и мислам дека ова се приказни, кажувате приказни кои што веројатно можете на вашите внучиња да ги кажувате, а не овде во Собранието. 

И во однос на застареноста да ве прашам. Дали оние дела кои што не се застарени може да им се пролонгира нивната застареност, кој што се уште не се застарени? Може да се пролонгира? Има уставна пречка? Нема. 

Светлана Јакимовска: Контра реплика има госпоѓа Благородна Дулиќ, повелете. 

Благородна Дулиќ: Мене ми е драго што сум направила на колегата да не му биде здодевно. Инаку, да ви кажам дека ова што велиш за Уставниот суд законите што паѓале. Ниеден закон целосно не паѓал колеги. Тоа се се интервенции по иницијатива на еден пензионер, за жал така работи Уставниот суд, мислат дека работите ќе се исправат. Колку да се верува, што да се верува не ми верувајте на мене, прашајте ги професорите по уставно право па ќе видите дека сум во право за ова што сум го зборувала. Инаку, законите знаете дека се носат во Собрание. 

Светлана Јакимовска: Благодарам. 

За реплика е пријавен Јани Макрадули, повелете. 

Јани Макрадули:  Благодарам госпоѓо потпретседателке. 

Навистина сме сведоци на континуирано девалвирање на Парламентот од страна на пратеникот Благородна Дулиќ. Но, заради граѓаните ќе реплицирам прво, замислете ако е човек свесен што зборува, обвинува некој пензионер, а самиот е пензјионер. И тој пензионер што ги падна сите закони на Владата и на ова парламентрано мнозинство очигледно е постручен и попаметен од сите тие што ги предлагаат. Ама она што е најтрагично што во овој момент го слушаме е контрарепликата на пратеникот Благородна Дулиќ која што вели, е сега ќе видиме дали ќе паѓаат законите, што најдобро зборува за кредибилитетот на личностите што ги избра ова парламентарно мнозинство за судии во Уставниот суд. Значи, тие се избрани за да не и ги паѓаат законите на оваа Влада и на овој пратеник кој што ја води Законодавно-правна комисија заради тоа што е парламентарно мнозинство. Од друга страна кој ви дал за право да ги навредувате и оние што имаат завршено факултет за туризам и дека тие не смеат да зборуваат овде. Па тогаш Силван Бонева и Илија Димовски треба во сала да не ги пуштате по вашата логика. Ама тие се легитимно избраи пратеници, овде во Собранието ги избрале граѓаните. Зошто поседувањето на факултетска диплома треба да биде критериум за Благородна Дулиќ некој да биде пратеник. Јас мислам дека не треба, дека сите пратеници овде сме рамноправни. Не сме рамноправни во тоа што опозицијата работи, чита закони и дебатира, а вие од парламентарното  мнозинство молчите, седите во трговски центар и земате поголема плата од нас. 

Трето, ја имам вашата дискусија по повод носењето на Деловникот. Ако сакате нешто паметно да кажете, тоа можете да го кажете во 10 минути, рече тогаш пратеникот Благородна Дулиќ. Денес вие зборувавте 42 минути. Блгодарам. 

Светлана Јакимовска: Благодарам. 

Контра реплика има госпоѓа Благородна Дулиќ, повелете. 

Благородна Дулиќ:  Значи Србите велат држте лопова. Тој се најде да ни кажува нешто за морал и за однесување во Собранието. Па сите сме присутни и го знаеме неговото однесување и неговиот вокабулар. За составот на Уставен суд реков, се надевам дека ќе се изменат работите затоа што нема да се дозволи колеги патриотските сметки да бидат прогласени против уставни затоа што и тоа по службена должност. А сега гледаме во Хрватска што се случува за нашиот производ на Витаминка, Цедевита го направиле поскап од нивниот за да не може да се продава. Имаат ли Уставен суд? Што прават? А, што се однсеува до пратеник, јас реков оваа расправа е ислучиво стручна и по неа ниту јас не сум стручна да дискутирам по неа, а не некој туристички работник. 

Светлана Јакимовска: Благодарам. 

За реплика е пријавена госпоѓа Цветанка Иванова. 

Цветанка Иванова:  Благодарам потпретседателке. 

Почитувана колешке граѓаните кои што седат и ја гледаат оваа седница навистина се чудат што тоа вие браните, што брани парламетарното мнозинство? Ги брани оние кои што постојано ги напаѓа и ги става во врска со СДСМ, ги брани оние кои што се обогатиле од приватизацијата, ги брани оние кои што оставиле, еве, како што викате и како што викаме 200 илјади граѓани без работа и на улица. И сега сакате да се задскриете зад Уставост, зад законитост. Која е волјата на граѓаните во Република Македонија. Да престане ова препукување и еднаш да излезе вистината на виделина. И нема никаква уставна и законска забрана за вакво нешто. Нема, јас ви тврдам. Викате дека со ваквиот предлог се нарушувало владеењето на правото и правната држва. Кое е појако право? Правото на 200 илјади граѓани, или правото на 200 граѓани во Република Македонија кои што извршиле приватизација. Што мислите вие. Втората работа, се вика, се повикувате на Уставното начело дека никој не може да биде казнет за кривично дело кое што во време на сторувањето на кривично дело не било пропишано. Па пропишано е, колешке, го има, кривично дело злоупотреба во вршењето во стопанството. Го има тоа кривично дело само важат роковите за застареност кои што сме ги пропишале во Кривичниот законик. Зошто се повикувате дека немало никаде во светот вакво нешто да не застаруваат кривични дела. Прво, ќе ви кажам, дека кривичните дела за геноцид, кривичните дела против човештвото кои што се уредени со меѓународни правни акти на кои што сме ние потписици, не застаруваат. Ама вие не прашавте за хашките случаи дека се кривични дела против човештвото па ги поминавте со едно автентично толкување и тоа токму преку вас. И сега вие имате навистина право да ги повикувате правните експерти да кажат мислење за ваквите измени на Уставот кој што го бараат впрочем 200 илјади работници како што викате. Да ја видат вистината. Ние сме претставници на тие граѓани, на тие 200 илјади работници и ние треба да им го оствариме нивното барање. Навистина јас не гледам пречка. И кога се повикувате на Хрватска цитирајќи таму дека тоа било олуја, или бран, не знам што сакавте да кажете и се повикавте дека тоа било за исклучително тешки кривични дела. Зарем овие не се тешки кривични дела да оставите на улица 200 илјади граѓани? Граѓаните имаат право да знаат и ие имаме право и обврска да ги изнајдеме сите уставни и законски можности да им го овозможиме тоа. 

Светлана Јакимовска: Благодарам. 
Контра реплика госпоѓа Благородна Дулиќ, повелете. 

Благородна Дулиќ:  Не ми е едно јасно. Дали за реплика се јави Цветанка Иванова правник, или се јави за реплика Цветанка Иванова Домаќинка. Ве молам колеги. Вакво нешто да се искаже во реплика, ве молам, тоа веќе не примерно е. 

Светлана Јакимовска: Благодарам. 

Процедурално има господинот Игор Ивановски, повелете. 

Игор Ивановски:  Пријавен сум за реплика се надевам дека ќе ми остане редот. 

Госпоѓо потпретседател и од Благородна Дулиќ што е, многу е. Пред три минути бараше некои лопови, посочуваше некого. Сега некого го оквалификува во негативна смисла како домаќинка, а во оваа држава има огромен број домаќинки. Јас знам, дека на СДСМ му одговара кога граѓаните го слушаат ова, недолично и недостоинствено однесување на пратеник на ВМРО ДПМНЕ. Ама заради оваа сала и заради сите нас апелирам, знам не можете да ги прекинете пратениците да сугерирате да се чуваат до редот и до достоинството, бидејќи ова што го прави Дулиќ во континуитет на неколку седници ги надминува човечките граници, па вклучително иако е од Благородна Дулиќ апсолутно е премногу и недозволиво. Благодарам. 

Светлана Јакимовска: Благодарам. 

Неколку пати наназад е апелирано и од мене и од другите кои што претседавале со седницата, еве уште еднаш ќе упатам апел, до сите колеги пратеници за да го сочуваме достоинството на Парламентот. А она се кој што ќе изнесе на говорница сепак, првично ја сноси личната одговорност. Ве молам, сите пратеници да продолжиме да ја водиме расправата по оваа точка онака како што и доликува, онака како што е предвидено по Деловникот. 

За реплика е пријавен господинот Драгиша Милетиќ, повелете. 

Драгиша Милетиќ: Благодарам. 

Госпоѓо Дулиќ, прво да расчистиме нешто. Ги навредивте туристичките работници, но треба да знаете дека сум сликар, дизајнер и вајар или на хрватски кипар, ако ви е така полесно. Прво мора нешто да прочитате и да видите таму, па потоа да кажувате.

Она што ми е најважно, вие сте долгогодишен судија и тоа ве поставија за време на СДСМ, значи не беа оптоварени каква опција сте. Велите дека Уставот децидно мора да се почитува, но дали бевте вие таа Благородна Дулиќ што рековте за хашките случаи па грешеле луѓе, сега да им простиме. Дали има на земјината топка една држава, нека е племе не мора да е држава, да прости воен злочин, без оглед дали е извршен врз група на луѓе или поединци. Вие сега ми зборувате за Устав и вие како правник го толкувате само за да се избегне да не се казнат виновниците на оваа криминална приватизација. Вие први треба да станете и да кажете сите криминалци до еден мора да одговараат. За вас гледам и животи ништо не претставуваат, и 200 и нешто илјада работници едноставно луѓе што умираат секој ден. Од Кожара Гоце Делчев овеќе од 15 млади луѓе од мака умреа, ама до вас тоа не допира, добро сте фатирани вие, добро се фатирани и вашите синови, тоа не ве допира. Ама госпоѓо Дулиќ, тоа го допира народот. Па зошто не се одважите, кога се толку криминалци таму во СДСМ и тие „криминалци“ го предлагаат тој закон вие сега го оспорувате тој закон. Јасно е зошто, затоа што имате криминалци во вашите редови, па дури ајде да не бидам вулгарен изгледа и некои свои блиски луѓе ги штитите, ама џабе е, власта е променлива категорија, но образот никогаш не се измива со вакви настапи. Благодарам. 

Светлана Јакимовска: Благодарам. 

За контра реплика е пријавена госпоѓа Благородна Дулиќ, повелете.

Благородна Дулиќ: Благодарам. 

Колега Милетиќ, не сум присуствувала на ниедна ваша изложба, па  затоа не знам дека сте биле кипар. Меѓутоа, по ова вашиот настап е типично удбашки заради тоа ќе ве...

(Реакции)

Ќе објаснам. 

Светлана Јакимовска: Ќе ве замолам да продолжиме како што го упатив и апелот. Ќе ве замолам колеги.

Благородна Дулиќ:  Расправаме за хашките случаи, утврдивме дека Хаг ги врати и не сакаше да постапува. Ова Собрание гласаше и не можете на мене да ми ги припишете хашките случаи. А вие ако си имате мува на капа, тоа е ваша работа.

Светлана Јакимовска: Благодарам. 

За реплика е пријавен господинот Сарач Ердоган, повелете.

Ердоган Сарач: Благодарам.  

Почитувани колеги, и покрај тоа што имам посебна чест кон госпоѓата Дулиќ, но навистина не можам да ги разберам овие правници. Затоа апелирам до сите правници во земјата во својата струка да градат и морал. На пример, на Комисијата за уставни прашања слушнав од госпоѓата Дулиќ дека човек може да биде убиец, меѓутоа ако не се покрене постапка тој е невин. Добро, каде е моралот? Сега е истото прашање, не се доволни само законите и Уставот, нели така. јас не се согласувам убиецот да шета неказнет, тоа не е можно. Или можеби госпоѓа Силвана вели дека е направено злосторство, господинот Трајанов вели дека има криминална приватизација, но еве шанса да исправиме. Ако сакаме да видиме кои се злосторниците, а злосторник за нешто друго се кажува, не се кажува за приватизација, да го видиме тоа. Од тие причини треба да собереме храброст и вие и ние. Јас не сум бил дел од таа приватизација, не припаѓам на ниту една гарнитура, меѓутоа, ако постојано зборувате за некоја пресметка, еве шанса да се пресметаме еднаш за секогаш и да престанат овие работи. Логично е да прашам од што се плашите вие, зошто се плашите, штом не овозможувате со Устав, врз база на Устав да донесеме и други закони за да расчистиме со оваа криминална трансформација или приватизација. Вие велите ако владее правото, значи се загрозува владењето на правото. Не е точно, ако владее правото, тогаш зошто велите криминалци, олигарси, зошто викате злосторници. Ние зборуваме за правичноста, за владеењто на правото. Ако е правично, тогаш можеме да градиме демократски институции на системот, да го зајакнеме праведниот капитал, капацитет на Република Македонија, да бидеме правна држава и навистина да владее правото, да има еднаков аршин без разлика дали сме позиција или опозиција, Македонец, Албанец, Турчин, Влав, Србин и било кој. 

Од тие причини, најотворено тврдам, бидејќи и јас сум затечен и затоа сум дал потпис, не сум задоволен од таа трансформација и го почитувам Уставот. Ништо не е криминално, автентично, право е секој граѓанин на Република Македонија, особено опозицијата, да даде предлог за измена на Уставот. Ако имаме демократски капацитет, ако имаме политичка култура, на културно ниво треба да расправаме и да расчистиме со оваа работа. На крајот вие сте овде во Собранието на Република Македонија не дека сте правник, туку затоа што служите на политиката, затоа што сте политичар, па според тоа ова е највисок политичко правен акт на државата, затоа вреди да се разговара. 

Светлана Јакимовска: Благодарам. 

За контра реплика е пријавена госпоѓа Благородна Дулиќ, повелете.

Благородна Дулиќ: Благодарам.  
Колега Сарач, и јас вас ве почитувам и многу работи не ми се допаѓаат, меѓутоа, она што е напишано во Устав и закон додека постои треба да го почитуваме. Точно е дека и за убиство постои рок на застареност. Ви кажав, најдолг рок за застареност е 30 години, за оние кривични дела за кои е пропишана казна доживотен затвор, а зошто е така мислам дека објаснив во својот говор.

Светлана Јакимовска: Благодарам. 

За реплика е пријавена госпоѓа Бендевска Весна, повелете.

Весна Бендевска: Благодарам. 

Колешке Дулиќ, во вашите контра реплики ќе наведам само дел од зборовите што ги употребивте токму вие: лопови, удбаши, домаќинки, итн. Ако со навредите и дискредитациите ви е полесно да го оправдате вашиот став, се разбира во име на ВМРО-ДПМНЕ тогаш во ред, тогаш сеуште има надеж и вие госпоѓо истакнат правник, а не домаќинка, а не пензионерка, за мене сте пратеник со полн легитимитет. Дополнително, врвен правник, ама тоа ве прави двојно одговорна кога ќе гласате против овие измени на Уставот. Со задоволство сакам да дебатирам дека вие како основна причина зошто нема да ја подржите иницијативата е токму заради членот 8 од нашиот Устав, темелни вредности на нашиот Устав, меѓу кој е и заштита на човекови права и слободи. Директно прашање до вас: за чии слободи и права се бори толку виспрено Благородна Дулиќ, за слободите и правата на оние што со криминал стекнаа против правно и против законски огромен капитал, за тие права се борите? Очигледно е - да. Како за вас изгледа неприфатлива логиката за неможност за ретроактивно важење на законите. И ова не е ретроактивно, ние бараме да не застаруваат делата врзани со тежок криминал во процесот на приватизацијата. Тоа го бараме, вие тоа не го дозволувате. Па истата логика, ама во спротивен правец ја протежира вашиот координатор госпоѓа Бонева, бидејќи амнестијата е токму тоа, ќе разгледуваме минати дела на поединци кои се носители се разбира согласно устав на човекови права, ама прекришиле голем број човекови права и слободи. Ама за вас амнестијата и кога ќе падне на Уставен суд е прифатлива. Не е прифатливо за вас да говориме дека секој што навистина извршил криминал во приватизација треба да одговара.

Моето последно прашање до вас колешке Дулиќ, многу мислевте дека е виспрено кога на колегата му кажавте фаќајте го лоповот. Тогаш зошто Благородна Дулиќ со својот став се грижи да ги заштити сите лопови што направија криминал тежок милијарди евра во текот на процесот на приватизација. Благодарам. 

Светлана Јакимовска: Благодарам. 

За контра реплика е пријавена госпоѓа Благородна Дулиќ, повелете.

Благородна Дулиќ: Благодарам.  
Колешке Бендевска, се сеќавате вие кога бевте претседател на Анкетната комисија и посебно се залагавте за заштита и обезбедување на правата на затворениците кои се затворени за тежок криминал. Зошто се залагате за тоа? Затоа што се и тие луѓе, затоа што се и тие наши граѓани и  е потребно долично однесување и пристоен живот и во такви услови. Сега, префрлете ја топката и на сегашната ситуација па ќе раберете зошто ова што го предлагате не може да помине. Светлана Јакимовска: Благодарам. 

За реплика е пријавен господо Ивановски Игор, повелете.

Игор Ивановски: Благодарам.  

Дискусијата на колешката Благородна Дулиќ е типичен пример и потврда за партискиот на ВМРО-ДПМНЕ и нејзиниот личен страв од оваа уставна измена заради нејзината и поширока лична инволвираност во целиот процес на приватизацијата, како што тоа ќе го видимие за некој ден за стравот партиски и личен на Силвана Бонева од минатото кога ќе говоирме за Законот за лустрација, но за тоа понатаму.

Колешке Дулиќ, вие говорите за правна несигурност односно сигурност на стопанските субјекти. Пред два дена лично Благородна Дулиќ гласаше закон со кој што на двете пензиски друштва кои ги чуваат и оплодуваат парите на 260 илјади македонски пензионери им ги наруши односите на пазарот, им создаде целосна правна несигурност. Истата таа Благородна Дулиќ пред неколку месеци гласаше за  амнестија на хашките случаи и директно им ги наруши човековите права на роднините, на настраданите и учесниците, за жал, како жртви во овие хашки случаи бидејќи виновниците нема да бидат соодветно санкционирани. Таа Благородна Дулиќ сега држи лекции за уставно право. Ги жалам тие кои се дел од пресудите на Благородна Дулиќ како судија, Господ знае колку се оштетени. И да ве потсетам на едне факт, Благородна Дулиќ беше стопански судија во периодот на приватизацијата, одлучуваше, судеше и процесуираше дела поврзани со приватизацијата. Бидејќи ќе бидам целосно принципиелен и коректен и ова Собрание нема да го претворам во судница , на некое друго место ќе ги отвориме пресудите на Благородна Дулиќ за претпријатијата и фирмите со кои таа се обиде одредени менаџери да ги заштити, пријатели на нејзината  и пошироката партиска фамилија. И да сме ние сериозна држава, а не сме заради власта на ВМРО-ДПМНЕ, Благородна Дулиќ денес заради конфликт на интереси не треба да учествува во оваа дебата бидејќи нејзиниот син е учесник во приватизација на Националната платежна картичка и таа со гласањето против оваа уставна измена априори овозможува амнестија на овој случај со непроцесуирање и застарување. Госпоѓо Благородна Дулиќ, вие сте како еден вид политички судски шнајдер, законите си ги кроите како сакате. Разликата е што шнајдерите си ја вршат својата работа чесно и заработуваат од тоа, вие свесни ги правите законите онака да ви одговараат како вие сакате.

И конечно, кога барате некој да ги фати лоповот, ви даваме гаранција лоповие ќе бидат фатени. Затоа стравот ви е очигледно толку голем што денес се обидувате спротивно на справната логика и факти белото да го направите црно. Нема да ви успее. Благодарам.

Светлана Јакимовска: Благодарам. 

За контра реплика е пријавена госпоѓа Благородна Дулиќ, повелете.

Благородна Дулиќ: Благодарам.  
Типичен настап на колегата и воопшто не ме изненадува. Куп лаги, невистини, дискредитирање, а ништо во однос на дискусијата. Срамота колега! Па дајте нешто кажете во врска оваа ваша катастрофална иницијатива што сте ја поднеле. А знаете каде мајка најмногу ќе ја боли и ќе се фаќате за синот. Не еднаш ми се заканувавте дека ќе ме затворите, колега. Каде живееме ние? Кога ќе дојдеме на власт прво тебе ќе те затвориме па синот. Тоа ли сте вие? тоа сте вие социјалдемократите. И вашата дискусија тоа го покажа, нема врска ни со приватизација ни со ништо. Каков судија сум била тоа се знае. Вие во вашата струка што сте покажале колега? Ништо, сте останале на почетокот.

Светлана Јакимовска: Благодарам. 

За реплика е пријавен господинот Диневски Менде, повелете.

Менде Диневски: Благодарам.  

Се надевам почитувана колешке дека после во контра репликата нема да следи лична навреда кон мене, се надевам дека ќе спориме со аргументи и дозволете да кажам дел од нив. 

Со внимание го следев вашето излагање и почитувана колешке не слушнав ништо да кажете во врска со образложението кое ние го даваме и еве заради вас и јавноста ќе се обидам да одземам дел од мојата реплика со читање на дел од образложението.

Со предложените измени на Уставот на Република Македонија се предлага создавање на уставна можност за повратно дејство на законите со кои се уредува кривичното гонење и извршувањето на казните за делата поврзани со трансформацијата или продажбата на претпријатијата со општествен и државен капитал во Република Македонија. Со тоа ќе се овозможи расчистување на сомневањата околу криминалното постапување во текот на процесите на приватизацијата и казнувањето на сторителите на тешки кривични дела во текот на трансформацијата и продажбата на претпријатијата со општествен и државен капитал.

Почитувана колешке, никој не спори вие каков правник сте, но дозволете да спориме зошто во Собранието на Република Македонија Комисијата која вие ја раководите 30% во Извештајот на Европската комисија стои дека паднале законите на Уставен суд. Никој не  спори тука колку е стручен претседателот на Собранието, ама вчера на седницата, дневниот ред на Собранието надвор од Деловникот беа поставени точки на дневен ред.

Почитувана колешке не спорно ова за вас дали е правно издржано и дали има факти, за вас нешто друго е спорно како и во првиот случај, како и во вториот случај како и во денешниот случај. Пресудна  е политиката која ја води ВМРО-ДПМНЕ. Само од за вас разбирливи причини и стравот кој владее кај вас вие нема да ја поддржите оваа иницијатива затоа што сакате како што вие тврдите дека некој се обидува да ги лаже граѓаните со криминалната приватизација за која вие тврдите дека е криминална а тука не сакате да се отвори. Дајте да ја отвориме па конечно да се види кои се криминалците, а кои се чесните ама не вие тука во Собраниетоа на Република Македонија да сме судии, туку да им дозволиме на органите тоа што треба да го направат да го направат согласно закон. Затоа почитувана колешке вие немате проблем со фактите, вие имате проблем со политиката на ВМРО-ДПМНЕ.

И на крајот, кога се обидувате постојано да не навредувате со тоа кои пратеници во ова Собрание имаат или немаат право да зборуваат и како се ние сме се однесувале само ќе ви посочам дека вие и една ваша колешка денес го земаа целиот ден во расправа во Собранието на Република Македонија.

Светлана Јакимовска: Благодарам. 

За контра реплика е пријавена госпоѓа Благородна Дулиќ, повелете.

Благородна Дулиќ: Благодарам.  
Колега, и јас ви тврдам толку колку се моите можности  и капацитет како правник она што го зборував исклучиво како правник а не како политичар. А може да се случи некогаш да зборувам и како политичар, затоа сме тука, меѓутоа, во конкретниот случај е тоа. Дали вие сте навлегле и сте го разбрале тоа што јас го зборував не знам. Впрочем морам да ви кажам дека јас никогаш не би се впуштила да негирам нешто од вашата потесна специјалност односно од докторската фела.
Светлана Јакимовска: Благодарам. 

За реплика е пријавен господинот Горан Мисовски, повелете.

Горан Мисовски: Благодарам. 

Госпоѓо Дулиќ јас ќе гласам за уставните измени. Сакам да знам за сите типови на приватизација и криминална, дали била согласно законот, ама сакам да знам и за оние криминални кои биле спротивно на законот. Вие ноктите ги откорнавте да не убедите дека не постои документација, се е запалено се е изгорено. Нема траг. Има госпоѓо Дулиќ, сакам да знам за ОКТА, за Македонски телекомуникации но госпоѓо Дулиќ сакам да знам за криминалната приватизација спротивно на законот, за Националната  платежна картичка, зошто министерот за финансии спротивно на Законот за буџет финансирал Акционерско друштво Национална платежна картичка од Буџетот, од парите на граѓаните, што е спротивно на Законот за трговски друштва. Сакам да знам кој и зошто исплатил на Виста процесинг 185 милиони денари за хардвер, за софтвер и 25 милиони денари авансно спротивно на Законот за јавни набавки, што е кривично дело за набавка на посттерминалите или за банкомати. Сакам да знам дали некогаш ќе одговара некој во оваа држава затоа што надвор од Законот за јавни набавки на Виста процесинг некој исплатил 22% повеќе или 20 милиони денари плус од основниот договор на база на профактури без ЕЦД, без единствен царински документ со кој ќе се докаже дека посттерминалите или банкоматите влегле во Република Македонија. Затоа вие бегате од отворање на оваа тема. Затоа сакам на Јованче Ацевски да му пратам една порака, кој го сними спотот против Бранко Црвенковски, против СДСМ, затоа што бил жртва на криминалната транзиција. Јавно му порачувам да види во Собранието на Република Македонија кој тоа го спречува да се отвори процесот да видиме кој ја направил криминалната приватизација. Јас лично од мојата плата ќе му финансирам спот да им пратиме порака на сите оние транзициски работници кои останаа на маргините на општеството, Силвана Бонева, вие, Трајко Вељаноски и сите од пратеничката група на ВМРО-ДПМНЕ што грчевито се борите да го отвориме процесот, бидејќи има што да скриете, а вие госпоѓо Дулиќ најмногу. Благодарам. 

Светлана Јакимовска: Благодарам. 

За контра реплика се јави госпоѓа Дулиќ Благородна, повелете.

Благородна Дулиќ: Колега Мисовски ме радува што сте така загрижен и радознал да дознаете некои факти што сметате дека ќе ви ги зголемат сознанијата. Има начини тоа да се направи, да се осознаете со тие ваши согледувања за кои се сомнвате дека нешто било направено противзаконски. Меѓутоа, не со кршење на Уставот колега, ако можете да ме разберете што сакам да кажам.

Светлана Јакимовска: Благодарам. 

Има збор госпоѓа Светлана Мазгалоска Вучетиќ, повелете.

Светлана Мазгалоска Вучетиќ: Благодарам.

Почитувани пратеници, почитувани граѓани на Македонија, 

Во текот на изминатиот ден, како и денес слушнавме многу работи кои, на мое изненадување, навистина беа непристојни за овој собраниски дом. Пред се ние како пратеници мора да се грижиме за дигнитетот на нас како личности и воопшто на овој собраниски дом.

Почитувани колеги, мојата дискусија, бидејќи јас не сум правник и воопшто сите дискусии кои ги водам во овој Парламент а впрочем и вие колеги, ги водиме од аспект на функцијата пратеник, плус добивка е доколку некој од нас во одредена информација е и посоодветен и располага со повеќе знаење. Меѓутоа, граѓаните на Република Македонија кои не бираа и не избраа за оваа функција сакаат по одредени закони кои се предлагаат во ова Собрание, без разлика  дали е од позицијата или опозицијата да го слушнат и нашето мислење и придонесот по сите закони во ова Собрание.

Почитувани колеги, со овој предлог кој вчера и денес го разгледуваме сакаме да обезбедиме една уставна можност за да имаме повратно дејство на оние закони кои го уредуваат кривичното гонење во постапките за разрешување на трансформацијата на општествениот и државниот капитал. Тоа е единствената цел која се сака да се постигне со овој предлог и тоа посочената предлог измена се бара да биде направена во член 52 од законот. Меѓутоа да ни биде јасно на сите нас и на граѓаните на Република Македонија, со оваа измена е наведено дека законите и другите акти немаат повратно дејство. Тоа доволно од повеќе зборува дека не се однесува за повратно дејство на другите закони и го отстранува секој сомнеж во тој правец. Не гледам ништо лошо да се даде уставна можност да има повратно дејство на овие закони во однос на кривичното гонење особено во постапките на трансформација на општествениот и државниот имот и тоа да нема застареност. Тоа, за оние кои не следат, значи да нема застарување, да нема двојност во мислењето за се она што се зборува долго време во овој парламентарен дом и секаде за таа приватизација, за тие транзициони профитери, за различни, не би сакала да употребам некои епитети кои се слушнаа вчера и денес, се слушаат и надвор, се дава уставна можност да се отстранат сите сомневања кои водат во правец на приватизација на општествениот и државниот имот. Некои од колегите во своите дискусии вчера кажаа дека оваа измена што се предлага, или уставна можност се коси со темелните вредности на Република Македонија или со самиот Устав. Не гледам зошто тоа кога јасно и гласно во самиот Предлог закон, во самото образложение се вели дека другите закони и подзаконски акти не се менуваат и друго не се предлага измена на описот на кривичните дела, ниту пак на видот и висината на казната. Се дава една иницијатива на законски начин, согласно Уставот, највисокиот правен документ во Република Македонија  да се создадат услови за разрешување на долгогодишните дилеми кои владеат меѓу луѓето. Меѓутоа, јас сметам дека имаме точни податоци за тоа кога кои фирми пропаднале, колку луѓе останале невработени, иако тоа како регистар не постои. Почитувани колеги тоа постои во главите на граѓаните на Република Македонија. Тие точно го знаат тоа кои фирми кога и како се приватизирани и тоа е многу повеќе од податок, а токму со оваа иницијатива се дава уставна можност, тие дилеми што постојат кај граѓаните и каде голем дел се оштетени од таа приватизација да бидат и разрешени и тоа правно.

Согласно Уставот на Република Македонија, согласно меѓународните документи и компаративното право, всушност со продолжувањето на роковите во случајот на застарување на кривичното гонење особено во приватизацијата на општествениот капитал и државниот имот не се нарушува законитоста. Ние тука можеме да се обвинуваме меѓу себе, да кажеме дека овој е правник па тоа го толкува така, овој не е правник па не го толкува правнички, меѓутоа една е вистина дека оваа оницијатива има единствена правна аргументација, а таа е во правец на заштита на правото на сопственост и таа е во основата на оваа информација. Тука се разрешува секоја дилема дека не е таа правно аргументирана. Значи со оваа информација создаваме можност и тоа уставна, да се разрешат оние долгогодишни дилеми кои постојат во однос на приватизацијата, се дава можност да се разреши, без разлика во кои периоди се вршела таа приватизација, во кој период било кој бил на власт, значи можност кога не се заштитува баш никој, ни поединци, ни институции, ни фирми. Значи даваме законска можност за да нема злоупотреба. Исто така се дава можност да се спречи тој притисок постојано со етикетирањето на одредени личности и фирми, постојан притисок врз бизнисот, се создава една можност за законско решение. Кога толку многу не оптоварува приватизацијата зошто да не дадеме можност особено во интерес на оние граѓани кои беа жртви на таа приватизација и во интерес на нашите деца кои треба да продолжат да живеат во оваа држава. Меѓутоа, тука сакам да направам една паралела, зошто оваа информација за уставна измена претставува проблем бидејќи се навраќа во минатото. Ќе направам компарација. Зошто тогаш лустрацијата која е веќе во собраниска процедура е нешто поразлично. Треба да бидеме малку пообјективни и пореални спрема самите себе. Не може некои закони, кога ни одговара на нас, да бидат во интерес на граѓаните а некои да не бидат и не може во ова Собрание секогаш законите кои биле носени во некое минато време да не бидат доволно добри. Тоа значи дека и овие закони кои ги донесувавме во оваа година дена од работењето на овој парламентарен состав, значи не се меродавни бидејќи ги донесува мнозинството. На тоа така не можеме да гледаме, мора да гледаме на тоа дека кога се работи за Уставот и закон да имаме правилен пристап спрема тие работи. Во дискусиите од парламентарното мнозинство провејуваше приватизацијата од 90-тите години и приватизацијата од 1995 и 1996 година.

Почитувани колеги, кога веќе сакаме да зборуваме за приватизацијата, меѓутоа во интерес на граѓаните да кажеме приватизацијата започнала во 90-тите години, траеше еден извесен период и се уште трае. Сега малку и тука, ако не сме правници можеме и политички да зборуваме. Од 1990 до 1997 година владееше СДСМ, од 1998 до 2002 владееше ВМРО-ДПМНЕ, ги имаше сите механизми во свои раце и ако имало приватизација која не е како што треба, или е криминална како што тоа вие го викате, зошто со механизмите што ги имала власта не го решила тоа. Следеше еден период како што го викате владеење на СДСМ повторно од 2002 до 2006 година. Од 2006 година до денес колеги вие сте на власт. Зошто со механизмите на законот што ги нуди не се разрешуваат тие криминални или како што викате срамни приватизации. Очигледно е дека станува збор за штитење на одредени интереси. Постојано, откако сум јас во овој собраниски дом слушам обвинувања периодот на Бранко Црвенковски, потоа во текот на вчерашниот ден дојде на ред и периодот на Љубчо Георгиевски. Не беше така одамна кога вие бевте заедно со Љубчо Георгиевски. Не може сета тоа одеднаш да се амнестира и да се каже не важи. Каде беше во тој период Никола Груевски, или тој амнестиран, не беше во Република Македонија. Тој беше министер за финансии, беше потписник на Фелес 2 аранжманот. Или кога сакаме да говориме крив е некој друг, значи крив е Црвенковски, крив е Љубчо Георгиевски, никој друг не е крив. Не може за нешто што трае толку долг период како приватизацијата да биде виновен само еден. Виновниците треба да се побараат на повеќе адреси. Некој од колегите вчера рече еден период дел од политичарите од власта се сликаа пред куќите, даваа изјави како се тие транзициони профитери и ред други работи. Меѓутоа, одеднаш се свртува лентата и испаѓа дека се чесни и поштени луѓе, впрочем како што вели правото секој не е крив додека тоа не се докаже. Зошто даваме можност на оние дела кои се уште не се застарени да бидат докажани дека се направени. Еве ја можноста со оваа уставна измена тоа да се направи. Вчера во излагањето беше посочена, ќе ја земам за пример колешката Авировиќ, воопшто не е спорна приватизацијата на Силекс која што била направена во период на Анте Марковиќ. Во тој контекст тогаш не е ни спорна приватизацијата на Пивара и Свето Јаневски или имаме двојни аршини, па различни се тие приватизации. За да немаме такви двојни аршини дали е оваа приватизација или онаа приватизација е спорна дали оваа приватизација се случила во времето на СДСМ или во времето на ВМРО-ДПМНЕ точно, еве една законска можност, една почетна фаза со која што всушност ќе се направи, потоа ќе се надогради, ова е првата фаза да биде прифатена оваа иницијатива, да се покаже политичка волја дека ние сме спремни да го одработиме своето во овој парламентарен дом. Меѓутоа очигледно тука има поголема приказна од она што се пласира во јавноста. Постојано се создава слика која што всушност не соодветствува на реалната ситуација во Република Македонија. Постојано создаваме ситуации во кои некој друг е виновен, а тој некој друг е постојано некој изминат период. Јас кога ја започнав дискусијата напоменав кој до која година владееше, тоа е еден е многу тесно испреплетен простор и треба да се обрне внимание и за успешно владеење, не можеме да имаме неограничено убедување и создавање розова слика. Кога тогаш мора да излезат на виделина сите тие работи кои што се направени. Ако веќе сакаме да ги избегнеме тие работи кои што создаваат уште поголема конфуција и дополнителна политичка тензија во државата треба да дадеме можност да се прифати овој предлог и на тој начин да се разрешат дилемите кои беа тие што ја извршија приватизацијата. Каде е крупниот капитал во државата, со име и со презиме и да биде јасно еднаш засекогаш, да немаме дилема околу тоа кој како и што. Постојано се зборува да  се оди на тоа да обвини дека едно е да обвиниме некого, меѓутоа  треба и аргументирано да ги докажеме тоа, колку нешто за кое што збируваме не е аргументирано, нема вредност, не може тоа бесконечно да трае. Едно е да зборуваме, а друго е да правиме. Кога веќе зборуваме кажуваме Црвенковски остави толку фирми, Љубчо Георгиевски толку. Што не  кажеме колку фирми со потписот на Никола Груевски  се приватизираа, отидоа под стечај. Колку илјади вработени останаа без работа. ни  помалку ни повеќе околу 35 илјади вработени. И што сега ние правиме во собраниско дом, законски донесувајќи други закони уште повеќе ги намалуваме правата на овие луѓе кои останале без работа во текот на приватизацијата. Само да споменам Законот за минимална плата, технолошкиот вишок, социјалната заштита и ред други закони кои што ги донесовме и не се во интерес на овие луѓе. Напротив воопшто не им користат. Ако гледаме така со розовите наочари, тогаш да, им користат. Меѓутоа мораме да бидеме секогаш објективни. Во текот  и на денешниот и на вчерашниот ден се искажаа многу работи. Јас во мојата дискусија главно се осврнав на тоа дека всушност со оваа предлог информција се дава една уставна можност да постапките во  кривичното гонење особено во приватизацијата и трансформацијата на општествениот и државниот имот не застаруваат е главнат поента на оваа предлог информација. И не би сакала да узурпирам од времето, на крај би сакала да додадам уште неколку работи.

Постојано зборуваме за минатото, постојано се навраќаме на минатото. Меѓутоа за да градиме иднина мора да зборуваме за сегашноста, но пред тоа навистина почитувани колеги  мора да расчистиме со минатото, а оваа Предлог информација не е ништо друго, само уставна можност за расчистување со минатото и да можеме да градиме иднина и не заборавајте секогаш мора да зборуваме за сегашноста,  а не за нешто пред 20 години. Благодарам.

Светлана Јакимовска: Благодарам.

За реплика е пријавена госпоаѓа Анова Сузана, повелете.

Сузана Анова: Благодарам почитувана потпретседателке.

Почитувана колешке, морам да признам дека доста коректно се обидовте да говорите за процесот на приватизација. Но јас би сакала да ви посочам едно нешто што вие го заборавивте во своето говорење, а тоа  заборавивте да посочите кој го реализираше сето тоа за приватизирање на фирмите. Приватизацијата ја реализираше Агенцијата за приватизација, но Агенцијата за приватизација вршеше и надзор над спроведувањето. Ако тоа е во ред и е легитимно тогаш не знам  што не е. Потоа заборавивте да кажете дека во 2003 година  кога  се затвараше Агенцијата беа продадени акции  и  удели во  1700 претпријатија и при тоа беа инкасирани 2 милијарди и 300 милиони денари. знаете ли дека тие средства беа само 20%   од реалната вредност на претпријатијата и ако тоа не е криминално спроведување на законот не знам што е. 

Друго нешто што сакам да ви посочам. Вие говоревте дека  нема аргументи од наша страна и дека сите оние аргументи кои го посочуваат колегите не се спротивно на  нашата законска регулатива,  па еве само од тој аспект ќе ви кажам. вашиот предлог е во спротивно со низа норми содржани во Уставот и законите, особено во Кривичниот законик. Амандманот ви  е во спротивност со членот 8 алинеја 3 од Уставот на Република Македонија каде што стои дека една од темелните вредности на Уставниот поредок и владеењето на правото и создавање на правна сигурност за граѓаните. со вашиот предлог создавате правна несигурност спротивно на членот 14 од Уставот на Република Македонија, забрана за ретроактивно дејство на Законот. Оваа забрана гледана во една екстензивно толкување означува не само забрана за создавање на нови кривични дела или поострување на санкции, туку  и некоја друга активност со која граѓанинот би го ставиле во потешка положба  поради ретроактивното дејство во нормата.

Исто така, ги релативизирате основните гранци на човекиовите права и слободи член 50 и член 54  од Уставот на Република Македонија.

Исто така удирате атак на темелите на современото македонско казнено законодавство што е содржано во членот во Казнениот законик. Значи постојат многу правно издржани аргументи  што не одат во прилог на сето ова, а приватизацијата не можете сега да ја вратите затоа што создадовте закони, гледавте што се случуваше и не донесовте нови за да го  решите сето тоа.

Светлана Јакимовска: Благодарам.

Контра реплика има госпоѓа Светлана Мазгаловска Вучетиќ, повелете.

Светлана Мазгаловска Вучетиќ: Благодарам.

Почитувана колешке Анова,

Прво не е во ред да ги заплашувате граѓаните на Република Македонија. тие многу повеќе знаат и од вас и од мене бидејќи меѓу нив има правници кои знаат да ги толкуваат работите.

Прво основно со ова расчистување се прави на оние постапки на кривичното гонење да не застаруваат, да имаат ретроактивно дејство, додека јасно и гласно тука пишува дека сите други закони и подзаконски акти нема да важат ретроактивно. 

Второ  усогласувањето со меѓународните документи не  преставува повреда на начелото на законитост.

Многу убаво звучи од ваша уста вака прочитавме, волку должат, онолку должат. Јас барем сум коректна во моите дискусии, зборувам за она што е основно во ова и дека делата немаат аргументи бидејќи застаруваат.  Точно тоа се бара да не застаруваат за да може да се докаже кој е крив, а кој прав.

Светлана Јакимовска: Благодарам.

За реплика е пријавен господин Дарко Димитриевски, повелете.

Дарко Димитриевски: Благодарам почитувана потпретседателке.

Почитувана колешке, мојата реплика јас би ја поделил на два дела. Би сакал да ви укажам на некои работи во два дела. 

Првиот дел е тоа што навистина овој Предлог за  пристапување на измена на Уставот ми личи на еден ефтин обид на опозицијата за купување на политички поени кај граѓаните. Значи вие не можете со овој предлог за пристапување кон измената на Уставот да ја избришете меморијата на граѓаните и да се амнестирате од направена криминална приватизација. 

Понатаму, не можете да ги натерате граѓаните да заборават на фабриките што ги затворивте и што избркавте од работа илјадници работници на улица.

Понатаму не можете да ги натерате граѓаните со овој  предлог за пристапување кон измената на Уставот граѓаните да заборават   дека вие профитабилните фабрики им го дадовте на вашите менаџерски  тимови да се богатат на сметка на работниците. 

Вие сето ова го направивте легално со донесување на закони. значи вие приватизацијата ја легализиравте односно криминализиравте.

Сега поднесувате предлог за пристапување кон измената на Уставот со цел да се овозможи кривично гонење и извршување на казните на кривични дела поврзанио со  трансформацијата на претпријатија, со општествен, дрќжавен капитал. Тоа е првото што сакам да ви го кажам.

Вториот дел е тоа што цело време кажувавте а јас ќе ви кажам дека овој предлог за пристапување кон измената на Уставот не е иуздржан.

Прво со усвојувањето на овој предлог за пристапување кон измената на Уставот се удира на основните темелни вредности на Уставот, а тоа е владеењето на правото.

Втора се создава правна несигурност. Со ова ние можеме да дадеме една многу лоша порака до сите инвестотори што ќе сакаат да инвестираат во Република Македонија.

 Трето, мислам  дека е многу важно, застареноста е процес на  гаранција за заштита на граѓаните, а не обратно како што вие сега предлагате. Значи, застареноста е процес на гаранција за заштита на правата на  граѓаните. 

Четврто се нарушуваат основните слободи и  права на граѓанинот, а секако проблем тука ќе преставува и доказниот материјал.

Вие за време кога се правеше приватизацијата многу добро го искорисивте тој правен вакуум што тогаш постоеше и ги заштитивте тие што ги купија.

На крај би ви порачал да го повлечете овој неиздржан и нереален предлог за пристапување кон измената на Уставот на Република Македонија, затоа што ќе влеземе во еден нереален имиганирен свет. или народоски  кажано по свадба тапани. 

Трајко Вељаноски: Благодарам.

Контра реплика има госпоѓа Светлана Мазгаловска Вучетиќ, повелете.

Светлана Мазгаловска Вучетиќ: Благодарам.

Почитуван колега искажавте многу работи така да во оваа една минута не можам да ви одговорам на сите меѓутоа јас не сум била дел од приватизацијата. Зборувате како јас  да  сум ги приватизирала сите фирми, меѓутоа  сега точно со ова што се  ова што се воведува, со оваа предлог измена, не се, како што викате влегуваат граѓаните во имагиранен круг, туку се дава можност за нивна заштита, нема аргументи бидејќи делата застаруваат. Во колку делата нема да застаруваат, ќе има куп аргументи колега.  Викате дека е целосно неиздражано. Меѓутоа никој од дискутантите од колегите кои што дискутираа не кажа зошто  овој предлог не е  целосно издржан и зошто го воведовте граѓаните во имагиран свет. Напротив со оваа промена се создава уставна можност за заштита на граѓаните на Република Македонија, се дава можност точно да се знае кој да  направи таа приватизација.

Трајко Вељаноски: Благодарам.

Има збор господинот Пауновски Стојко, повелете.

Стојко Пауновски: Благодарам претседателе.

Почитувани колеги пратеници, ако гледаат олигарсите можат да здивнат изгледа оваа измена на Уставот и она  што вие го кажувате цело време олигарсите, олигарсите треба веќе да престанете да ги барате во редовите на СДСМ. Ама жално е  што овде се препукуваме како политички партии повторно за некој кој шти има име и презиме и кој што можеби направил злоуопотреба на некакво дело ние овде да се расправаме. И ако некој обичен граѓанин што не гледа и ако не не гледа сигурно ќе ја сфати онаа народната придржи ми го копилете за да и го кажам на онаа. Тоа денес може да го види народот на Република Македонија. па, не ли ние овде она што беше застарување, па нели се кажаа и 30 години застарува најголемото дело. Национализацијата беше 1945 година, па донесовме Закон за денационализација.

Ние денес почитувани колеги не бараме деприватизација. Бараме она што редовно вие ги нафрлувате на страната на СДСМ, она што се мисли дека е криминална приватизација да се оствари во една судска постапка без  меѓусебе и понатаму да се препукуваме. И едните  и другите биле и власт и опиозиција,. И едните и другите можеби имале во своите редови луѓе кои што приватизирале  и луѓе кои што приватизирајќи направиле казниво кривично дело. Токму тоа со оваа измена на Уставот, бараме законски, регулативно, низ судски органи да видиме кои се тие што направиле злоупотреба  при приватизација. Ние тоа го бараме, а верувајте и сите оние што правилно, поштено приоватизирале одредени претпријатија. Тие бараат да си ја тргнат лагата, односно она што мрља на нивните, да не речам имоти, затоа  што и тие се свесни по онаа турската арам гелде, арам гифте, арамот си е арам и тие сакаат да знаат како постап иле и како постапиле и дали постапиле законски. А не ние овде само да нафрлуваме одредени идеји кој повеќе во Република Македонија. дури овде беа  кажани колку милијарди биле приватизирани. Ајде помладите може не знаат, ама оние кои што учествувале и кои што знаат што е приватизацијата, знаат дека првата приватизација и трансформација на тој општествен капитал почна со Анте Марковиќ тогаш се даваа интерни акции. Првито закон за трансформација за самостојна Република Македонија беше донесен со гласање на сите пратеници во тогашното Собрание, 1993 година кога Кљусев беше премиер на Република Македонија.

Сите овие работи почитувани колеги од овде беа искажани рабноти дека биле донесени по криминален закон. знаете ли вие за оваа година колку криминални закони донесовте, ама ние не учествувавме и не гласавме за овие закони  и  ние можеме да збируваме за тиа закони што на таков начин го донесовме. Ама вие да зборувате за она што некој од вашиет редови тогаш гласал и вие сето тоа, она што се решавало на ваша страна да  не го прифаќате, а она што го направиле некои, кои што можеби биле блиски на СДСМ, ама сега се во вашите редови е тоа не може да се направи.

Има една работа, со тие интерни акции претходно една колешка даде репплика дека вие направивте приватизирање на толку  и толку имот. Знаете ли дека првите приватизации по интерни акции не се плаќаше пари. она што беше законски се даваа интерни акции и тоа само на оние кои што беа вработени во тие претпријатија. Имаше луѓе кои што можеби месец  дена пред тоа заминале пред пензија, па немаа ниту една интерна акција во претпријатија во кои што работеле и по 35 години. Велат законот беше таков. Имаше луѓе кои што работеа во државна администрација, тогашна админситрација кои што немаа никаде никакви интерни акции. Законот беше на сите оние кои што се во тие претпријатија да добијат соодветно на нивниот личен доход, тогаш соодветно интерни акции. Секој колку што имал личен доход тогаш соодветно  и интерни акции.

Работата е мора да ги почитуваме колеги, дел почна  по она што сакам да ви го кажам, а тоа е дека по истиот тој принцип, какви  што закони донесовме ние по тавки закони и Словенија трансформираше од општестгвениот капитал.

Верувате ли вие дека и ден  денес тој модел на приватизација, најголемиот број она што викаат државни претпријатија сеуште стојат тие акции. Ама кај нас што се случи. Дали како Македонци кога дојдеме до некаква коска и мислиме дека таа само за нас и почна она што значи уценување на вработените, лажење на тие вработени дека треба да му го дадат уредувачкиот пакет на одреден менаџер, почнување на земање на пари на благајна, па со тие пари купување на акции во тие претпријатија. Така настануваат газди.

На крај што се случи. Сите тие одредени во едните и во другите партии, на власт додека биле, почнаа да си  земаат и видоа дека можат дека можат лагодно  да ги вршат овие работи. така дојде до одлевање на она што беше на работниците да дојде и кај одредена група на луѓе. точно дека сите ние треба мнигу добро да го знаеме, барем оние што имале некаков допир со таа приватизација.

Сега да прескокнете еден период, кога СДСМ додека беше на власт имаше земено на име на СДСМ една фирма, а вие почитувани колеги од ВМРО ДПМНЕ имавте многу фирми 1998 година почнавте да ги приватизирате на име на ВМРО ДПМНЕ. Почнавте да ги земате акциите на многу претпријатија со присила да ви ги префрлаат на ВМРО ДПМНЕ. Ако некој сака, такви докази имам и ќе ви ги дадам. Тие докази биле и разгледувани. Печатот од ВМРО ДПМНЕ верувам дека сеуште не ви е променет. 

Почитуваи колеги жално е да зборувате за еден период да го заборавате периодот кога луѓе кои што сум ги знаел кои што возеа искршено фиќо, а кои што тогаш 1998-1999 година, секаде каде што имаше дали 15% пензискиот фонд, дали уште 32-3% од општествениот капитал секаде почитувани колеги вие стававте владин повереник. Е, тие владини повереници ваши почнаа со тие тн., олигарси да шуруваат и да соработуваат и онака можеби гладни луѓето, желни и за власт и за сласт и за пари, почнаа и тие самите да си црпат од она што беше општествен мед. И затоа сето она што го бараме овде, е да ја фрлиме мрљата и од ВМРО ДПМНЕ како политичка партија и од СДСМ. Сите тие имаат и име и презиме и за нивно добро е што побрзо и што порано да можат истите и да си завршат дека одредена работа ја завршиле законски и легално. Да не почнуваме фирми како и што ги привтизирате, како ги теравте под стечај па да ги купувате. Како тие фирми како владини повереници колегата од Гостивар замина, он го знае вашиот прв владин повереник и пратеник од Гостивар кој што Горни Полог, како владин повереник формира претпријатие Шарско јагне, за да преку него го исцрпи целокупниот капитал на Горни Полог, за да денеска тој што возеше виќо низ Гостивар, не знае колку капитал има и да живее само од кирии и закупнини. 

Исти ваш пратеник се обиде да ја земе и Медицинска пластика во Тетово. 

Почитувани колеги, вие мислевте дека со уништувањето на доказите од Заводот за платен промет, кој што на врат на нос, тогашниот министер за финансии сакаше да го уништи дека нема никакви докази. Она што го кажавте дека секој ги чува документите 10 години, можеби правните лица се должни да ги чуваат 10 години. Ама има документи кои што некаде останале. Има документи за кои што се почнало постапка. Има документи за кои што се водело 10 години постапка, за да на крај дадете едно судско известување дека е изминат рокот на застаре​ност на тоа дело. Е токму за тие дела, барем за оние што ги имам за кои што народот се сомнева, за кои што народот има докази, треба веќе еднаш да ги извадиме, а не ние овдека да се препукуваме. Знаете ли зошто нема ниту еден медиум на оние што ги викаме независни македонски телевизии да го пренесува ова. Затоа што вие оние што ги нарекувате олигарси, сите во Република Македонија си имаат сопствен медиум. Е па, ајде да ве видам сега вистината нека излезе на виделина, освен овде и ние заеднички ако ншто не преземеме. Она што се случуваше во Република Македонија посебно од 1999 до 2001 година потоа, тоа беше неприватизација тоа беше општа пљачка. Е тоа беше криминал. А, она што претходно беше, исто дури и колегата Изет ги спомена 4 милијарди евра, сфатете дека тоа беше, прво се вршеше проценка на општествениот капитал, па по таа проценка се делеа на сите вработени соодветни акции. Ама она што се случуваше после, со разни стечаи, со ликвидации со принудни управи на тие претпријатија, дојде да се деси тоа што се деси. Знаете ли Алумина како ја раскрчмивте и ја уништивте, па вие луѓе имавте на претпријатието ВМРО ДПМНЕ и директор кој што имаше име и презиме и со кого јас сум разговарал Сашо Андоновски. Човекот не знаеше да зборува па рече чичко Иле ме натера да бидам директор. И такви работи има. Е па дајте да ги отвориме тие работи овде и да престанеме меѓу себе да си се нафрламе и политички да се дискредитирме за некој кој што дошол од одреден капитал. Не можеме да бидеме неми сведоци на нападите кои што ги користите, пред медиумите кои што се сите ваши, да ја омаловажите СДСМ дека таа е иницијатор на она што значи криминал во приватизацијата. Секоја власт носи и добри и лоши одлуки. Ама нема власт која што не направила никаков проблем. И за тоа да кажувате за некакви работи, а вчера дури гледам дека и се тргате и од Љубчо Георгиевски. А од министерот за финансии во тогашната Влада, од тоа не се тргате. Тој може да биде премиер. 

Почитувани колеги многу добро треба да знаете и какви не само политички и антидржавни работи сте направиле со тие приватизации кои што ги правевте. Зарем би дозволила  некоја држава која што има интегритет да продаде најдобар дел од објекти каде што им е сместена Народна банка, каде што им е сместена Управа за приходи, Цетрален регистар, Клириншка куќа и да не набројувам уште кои државни институции. Вие тука ставивте да ви биде една банка во која што работел поранешниот министер за финансии и премиер. И многумина кога ќе ги запрашате низ Македонија оние барем што повеќе се разбираат, она што денес ни се случува и тоа треба да се разгледа. Доаѓа дека ние 45-та година пред тоа можеби сме биле во некаков вид феудализам, наеднаш станавме и влеговме во социјализам за да сега последниве години повторно сакаме да се вратиме во феудализам. Зарем не сакате да зборуваме за оние како ги направија парите за да ги купуваат цели комбинати, цели мелници, да отвораат разни болници и ред други работи. Зарем ние ќе аминуваме на сето она што ќе дојде како законско решение. Зарем ќе избегнете одговорност за ОКТА, зарем ќе избегнете одговорност за Национална платежна картичка каде што вложува државата 7 милиони марки за да ја  продадете 1,5 милион марки. Банка формиравте на име на ВМРО ДПМНЕ. На сите тогаш им беше јасно и се знаеше дека Македонска банка е формирана од ВМРО ДПМНЕ. Арно ама, ВМРО ДПМНЕ не знае да работи, само знае да троши. И таа банка ја уништивте откако видовте дека нема ни пари и работниците останаа на улица. Уништивте и многу други претпријатија. А она што го вршевте како приватизација со 90% дисконт е токму во времето на ВМРО ДПМНЕ од 1999 до 2001 продадовте се и сешто по 90% дисконт. Па вие знаете, за тоа беше суден и еден поранешен министер Бесник Фетаи. Ама тука морал да знае и министерот за финансии преку него оделе парите. Продадовте еден трговски капацитет во Тетово преку ноќ, она што беа акции на државата за 400 илјади евра, тогаш 800  илјди марки. Вршевте невиден притисок на се и сешто, дури и тутун без испратници и без фактури го изнесувавте во огромени количини од тетовскиот монопол, кој што и ден денеска веќе не може ни глава да дигне и ден за ден пропаѓа. И сега не сакаме да донсеме уставна промена со која делата за оние луѓе који што направиле криминална приватизација, оние кои што направиле нешто за што и самите треба да се срамат затоа што прво и прво не биле патриоти на оваа држава, не мислеле за оваа држава осим за себе, вие цело време се правдате со тоа што ссторил СДСМ. И без срам и перде не обвинувате сите нас овде. 

Јас еве ви се нудам и ако го донесеме законот и да ви помогнам за најголемиот број на претпријатија да ви ги дадам сите документи.Зарем не е она што се случуваше 2000 година со воведувањето на ДДВ-то. Кога одредени фирми им враќавте по 150 - 200 милиони денари и со тие пари купуваа се и сешто. Зарем тие случаеви не треба да се отворат. Зошто тие фирми после пропаднаа, зошто тие фирми се ликвидираа, зошто вратените пари повторно им се вратија на оние кои што претходно ги бараат. Кој е се тука поврзан. Кои се тие луѓето кои што ги поддржуваат сите овие луѓе. Сите овие работи можевме и треба да ги отвориме, ама ќе ги отвориме ако дадете поддршка, сето ова да се смени. Она што се случуваше вие дури како приватна, како приватна компанија се однесувавте ВМРО ДПМНЕ. Тогаш и ЕМО го купивте. За среќа беше вратен и осуетен преку фирмата Арарат од Никшиќ која што не постоеше. Имавте разни шеми за да дојдете до сите оние тутунски комбинти кои што ги земавте со оној кој што беше претседател на фудбалскиот клуб, инаку баџанак или не знам што беше, шурак на премиерот тогаш Георгивски. Зарем тогаш министерот за финансии не знаше ништо што се случува околу него. Или се што било пред 2006 сето тоа треба да се заборави. Е, арно ама и после 2006 ие имате огромни криминали. И сега сите овие закони кои што ги носите, а со кои овие лица кои од 2006 година до 2012 правеле одреден криминал. Вие мислите дека тоа со глсање повторно не може да се смени. Мислите дека законски ќе ги поддржите за да можат и понатаму да пљачкаат и да прават што сакаат од државата. Затоа почитувани колеги не можеме да имаме ддржава, затоа што сите оние кои што ќе им дадеме можност гледаат прво себе си да си удостојат, себеси да си го наполнат бродот, а за државата и за народот нека се расправаат двете партии, тие нека му ја мислат кога ќе дојдат на избори. Ние не сакаме повторно и понатаму да бидеме заложници на некој кој што има  име и презиме, на секои избори да ни се кажува дека тој и тој е ваш и таков и таков. 

Колега Димовски, реплицирај, па ќе ти докажам. Ти можеби тогаш си бил уште студент, а колку што знам и денес си студент. Според тоа, луѓе кои што нешто не создавале, не можат ни да знаат и безмилосно го трошат. Она што треба како држава да го направиме, посебно ние како парламентарци, ако има некој овде од нас олигарх и него ќе му помогнеме да не го гледаме во очите и да не мислиме дека човекот на криминален начин, на нелегален начин дошол до нешто што не било негово. Вие знаете што направивте, Југохром прво го уништивте, па го отеравте во стечај за да можете да го продадете. Па сега од 2000 луѓе кога повторно го пуштаме се фалите дека 300 вработени се вратија во Југохром. И тоа е успех. Приватизиравте каде што можевте. Да не зборуваме за оние случаи кои што ги знам, а тоа е Намата во Куманово, Боро Петрушевски во Куманово, па сите тие работи треба веќе еднаш да ги отвориме меѓусебно овде она што го кажа колешката Светлана. Дајте веќе да не се препукуваме за она што го правеле некои и некој си кои што не се овде денес меѓу нас и да фатиме да ги решаваме проблемите на граѓаните што се денес. А за да ги решиме проблемите, дајте еве, веќе еднаш можност да се докажеме и да покажеме, овие луѓе да не ги нарекуваме олигарси, туку ако се докаже дека правел правилно и законски си ги завшриле сите работи и на некриминален начин оние што станале газди да им помогнеме да станат уште поголеми газди, затоа што Македонија нема проблем со оние што ќе станат газди. Напротив, треба да имаме што повеќе газди, ама да мислат и на оние кои што треба да ги вработуваат, на оние на кои што им треба парче леб за да сите во една криза сите да бидеме заедно згрижени. За жал, тоа во Република Македонија не се случува. И затоа кога ќе кажеме да им се помогне на стечајците, ќе го отворите листот, вие ги створивте стечајците. Па споменуваа овде колегиве со ФЕСЕЛ 2 аранжманот како се создадени најголемиот број стечајци. Па вие ден денеска создавате уште стечајци. Ние не ги решивме сите стечајни работници. Ден денеска се создаваат технолошки вишоци. Знаете само каде нема стечајци и  технолошки вишоци и не примање на работа, само во државна администрација. Е, така се држите на власт со пари и со државна администрација. А за се друго најдобро е и најлесно, СДСМ е крив, СДСМ се тие кои што правеле криминални приватизации и сите оние други работи. Кажете ми еда фирма во Тетово која што е приватизирана и која што денес работи. Ако била приватизирана не значи да ги уништите. На почетокот кажав, Словенија истиот модел ден денеска го има. Словенија оди напред и е во Европската унија. Ама ни ниту можеме да се однесуваме така, а изгледа ниту сакаме да се однесуваме така. И она што ви го кажавме дека во Хрватска е донесена ваква измена на Уставот, донесен е ваков закон. Кога имаме во соседството, зошто ние да избегнуваме и зошто да не сакаме и да не излеземе во пресрет на она што се вика давање на мандат на инспекциските служби на органите за прогон, на судството да извршат наплатување на она што било криминално стекнато.Тогаш веќе ќе знаеме кои се, од којка провиниенција и кои луѓе им помогнале. Тогаш, ќе можеме да се напаѓаме овде кој на кого му помогнал да дојде до таквите работи. А овде само се надмудруваме и кажуваме работи кои што не треба никого едноставно од народот интересира. Затоа е потребно она што се бара од сите нас денес, оваа уставна одредба нека помине. Уставниот суд нека ја врати. Тогаш ќе разберат граѓаните дека и позицијата и опозицијата се за да се изврши едно декриминално однесување при процесот на приватизација. Во споротивен случај, немате ни право, ни мандат веќе да зборувате за олигарси и за приватизација и за сите други работи. Затоа што едно зборувате, друго работите на терен. Народот ќе слуша, ќе слуша и ќе се наслуша и на крај ќе сфати дека или едните или другите ја зборуваат вистината. За да бидеме заеднички барем во една работа, денес односно утре кога ќе заврши дебатата е моментот за да донесме предлог за измена на Уставот со тоа што ќе продолжиме да оже да се врши контрола на сите оние криминални приватизации. Треба да знаеме дека не се тие криминални приватизации. Сето она што го кажав на почетокот со денационализацијата, ова не е деприватизација, ова е само почеток на она што се вика криминална приватизација доколку ја има. Со тоа ќе докажеме дека сме застанале зад сите оние кои сакаат да инвестираат  во Република Македонија да бидат луѓе кои сакаат да гледаат во очи на развојот на Република Македонија. Ние денес сакаме да го постигнеме сосема спротивното.
(дофрлувања) 

Благодарам колеги за подршката, но колегата ќе зборува после па ќе видиме за што ќе зборува. Ако споменува имиња, нека ги споменува имињата ама многу е жално да споменуваме имиња на луѓе. Ќе ви кажам пример од Тетово, човек кој што сакал да ја извршите приватизацијата, проверката на приватизацијата во еден комбинат во Тетово. Тој човек ви даде 20 илјади евра 2006 година за да водите кампања. Ви ги даде сите документи, арно ама тој човек знаете што ми рече денес? Тие ми зедоа 20, а таму зеле можеби 200. Затоа немаме комплетно разоткривање на криминалот во приватизацијата. 

Уште еднаш на една колешка овде да и кажам. Овде имам од Основно јавно обвинителство од судот како ги земале парите кај нас за да купуваат акции, предмети што седум години се влечеле на суд за да после тоа судот донесе одлука дека делото е застарено. Заради ваквите предмети гласајте за да ги разоткриеме, ќе добиете пари во вашата каса додека вие владеете, а јас ви гарантирам дека ќе ви помогнам во сите  тие работи, ама ако гласате. Ако не, ние кога ќе дојдеме ќе мораме овие работи да ги вадиме. Се знаеме кои сме во Република Македонија сите, на борј да се изброиме, во еден ден ќе не избројат. А вие не можевте еден попис да направите! И кој знае кога ќе го правите, а парите ги потрошивте. Не е тоа криминал? Да, колега, политички затвореници има во Украина и во Република Македонија, продолжете само со таквите работи. Сите овие работи несвесно ги правите, ама утре, задутре можеби ќе плачете. Затоа последен пат кажувам гласајте за оваа уставна измена или во спротивно не велам затворете ја устата ама барем не зборувајте за приватизацијата, барем не зборувајте за олигарсите, затоа што ако предложите закон за конфискација на таквите имоти ние ќе ве подржиме, ако предложите и смртна казна за таквите луѓе и тука ќе ве поддржиме. Благодарам.

Трајко Вељаноски: Благодарам.
Колеги пратеници, пред да продолжиме понатаму, би ве замолил не се однесува за претходниот говорник туку воопшто за сите, ова е втор ден веќе, поминати се повеќе од 14 обврски но поради други обврски бев малку тука присутен но ја следев седницата и многу малку тука се зборуваше за Предлогот за пристаппување кон измена на Уставот. Ако Деловникот дал неограничено правно некој да зборува не значи дека треба да зборува надвор од темата и нешто што не е предмет  на точката. Не зборуовам за должината на говорот, не случајно во Деловникот е кажано дека е неограничено времето кога се однесува на расправа по еден вака значаен и највисок акт во една држава како што е Уставот, но би ве замолил сепак да се држиме до темата што е предмет на расправа.

Продолжуваме понатаму.

Прва за реплика е пријавена госпоѓа Карапетрова Светлана, повелете.

Светлана Карапетрова: Благодарам.

Ме чуди ова огромно лицемерство на колегата Стојко Пауновски и говорот негов така драматичен и замајување на јавноста. Само би сакала да потенцирам неколку работи.

Неколку пати ме прозива од говорница дека сум стечаен работник. Јас не се срамам од  тоа. Стечаен работник сум, ќе ви кажам добро и ќе објаснам зошто. Во фирмата во која работев до 1995 година со милион и двесте илјади денари позитивна сметка и со полни магацини за неполни неколку месеци по директива на СДСМ таа фирма требаше после под итно да оди под стечај. Директивата беше  толку голема што се што се најде се распродаваше, дневниот промет се криеше и дојде до пад и целосен пропаст на оваа фирма, со 250 вработени, високо образовани лица, стручни и способни да ја водат оваа фирма се оставија на улица. Сите овие работи беа катастрофални затоа што толку брзо се одвиваше што немаше простор за делување. Во рок од три месеци сите до еден отидоа под завод. Меѓутоа што беше трагедијата уште поголема, вработените од оваа фирма ги собраа документите, ги доставија до службите каде што треба да се реагира за настанатата ситуација. После неколку дена му ги вратија документите на соодветниот директор дека нема ништо таму што да се гледа, не е ништо битно.

Да ве прашам господине Стојко, на оваа агрокооперација којк беше директор. Треба да им шепнете на вашите колешки од Штип и Свети Николе кога им шепнувате за ситуациите во Тетово, да им шепнете во кое својство сте со тој директор и каква врска имате со тој директор. За награда тој истиот директор на мојата агрокооперација што пропадна доби награда да биде градоначалник. Штетата се направи, назад враќање нема. Се уништи една огромна фирма која беше квалитетна. И да биде уште пострашно и уште посмешно и уште потрагично, овој трагичен стечај да стане трагикомичен тука е и колегата Самка Ибраимовски тој беше назначен за стечаен управник за да ја оправи фирмата и да почне некако да работи, ништо не се направи од од ова. Ништо. Мене ми е жал, го ценам како стопанствени, меѓутоа во нашата фирма не успеа да направи. Затоа би ве замолила да внимавате што зборувате, овие луѓе и овие судбини што ги оставивте на улица не забораваат, тие казнуваат и ден денес ве казнуваат, ова е понашањето на СДС, ова е како тој ја разградуваше целото стопанство, целиот имот во државата. Не се заборава ова, тие луѓе паметат, ден денес ги среќавам. Тие се корисници на социјална помош, уништени семејства, уништени животни судбини. Затоа губите и не можете да се вратите назад и да го исперете срамот што го направивте.

Трајко Вељаноски: Благодарам. 

Господинот Пауновски Стојко има контра реплика, повелете.

Стојко Пауновски: Благодарам. 

Колешке Светлана, тетовчани многу добро ве знаат и вас и мене, тој што го споменавте градоначалник точно е татко на мојата сопруга, меѓутоа 1996 замина за градоначалник, ама ти пропадна со претпријатието 1999 година затоа што многу знаеше да работиш, како што многу добро знаеш да ги преставуваш граѓаните на град Тетово денеска тука. 

Колешке Светлана овде ги имам токму тие луѓе гласај за јас да им го видам нив позади решетки она што треба да го заслужат, а она што ти се служиш да го кажеш, овде се тие каса прими на твоите најблиски кои што ги земале парите. Не ме терај имињата да им ги кажувам сега. И онаш то треба да го знаеш, вие го затворивте за долг према Управата за јавни приходи, вие ја затворивте Медицинска пластика затоа што сакавте да ја земете на ВМРО-ДПМНЕ, вие го отворате и затворате Југохром и вие ќе ми кажувате за економијата во Тетово и за криминалот во Тетово. Срамота од особа која што земала плата од човек додека и давал плата до 1996 година. 

Трајко Вељаноски: Колеги ве молам, може ли да се сослушаме, не сме на натпревар овде, ве молам без оглед дали му се допаѓа некому некој став искажан овде, да не довикува од место. Сепак натпревар има на друго место да се држи, ова е сериозна институција и така да не се однесуваме. Ако сакате продолжете таму, да ви дадам реквизити и за навивање, а овде да продолжиме со работа.

Господинот Маџовски Диме има реплика, повелете.

Диме Маџовски: Благодарам. 

Почитуван колега Пауновски, во еден дел од вашиот говор се обидовте да го објасните процесот на приватизацијата, но во недостаток на аргументи за поткрепа на она што го зборувавте го употребувавте терминот законот беше таков. Да, тоа е точно, за се што говоревте единствено тие три зборчиња се точни, законот беше таков, ама тој закон го напишавте вие господине од СДСМ. 

Со цел правилно информирање на јавноста околу приватизацијата, ќе се обидам накратко да опишам и да дадам мое видување за постапката на приватизацијата. Прво, во 1994 година успеавте со фалсификувани избори да освоите апсолутно мнозинство овде во Парламентот. Имавте 117 пратеници, немаше опозиција, немаше кој да ја контролира штетната работа што ја вршевте. 

Второ, донесовте Закон за трансформација на општествениот и државен капитал кој многумина експерти од правото го оценуваат како штетен.

Трето, со цел да се заштитите од судските власти, од прогонот, преку ноќ сменивте повеќе од 600 судии на територијата на Република Македонија и процесот на криминалот можеше да започне. Така, во периодот на вашето владеење од 1994 до 1998 година успеавте да приватизирате повеќе од 93% од вкупните фирми и претпријатија во Република Македонија. Тоа се фактите господине Пауновски. Јас не ги измислив овие факти, тоа го говорат експерти познавачи на процесот на приватизацијата. 

Понатаму, кажавте дека имало проценка на општествениот капитал. Таа проценка господине Пауновски говори дека изнесува околу 6 милијарди марки. Меѓутоа, тука доаѓа повторно до израз криминалната приватизација. Од тие 6 милијарди марки успеавте да го девалвирате имотот и во државната каса да влезат само околу 62 милиони марки. 

Господине Пауновски, каде се повеќе од 5 милијарди пари, на кои сметки отидоа? во вашата контра реплика, бидејќи ве сметам за одговорен човек, одговорете каде отидоа 5-6 милијарди пари, во кои џебови се парите. 

Трајко Вељаноски: Благодарам. 

Господинот Пауновски Стојко има контра реплика, повелете.

Стојко Пауновски: Колега Маџовски, гласај и се ќе ти докажам. Еве се нудам, меѓутоа, зборуваш законите се такви. На почеток споменав дека тој закон го донесе не мнозинството, туку сите пратеници во Парламентот, кога премиер беше Никола Кљусев. 

И друга работа, 1998 година вие бевте во ВМРО. Што не сменивте некој закон тогаш или такви бевте гладни што гледавте само да фатите некоја коска, за да дојдете до неа за да ја оглодате и се што останало од тие 93% кои вие ги кажувате да ги доземете, така?

Колега Маџовски, тие 4-5 милијарди ви споменав на почетокот лошо ви го кажале законот, и 6 милијарди да се. Тука се работи за проценка на општествениот капитал што толку вредел, но најголемиот број акции се поделени како интерни акции на сите вработени. Тие акции не беа акции и да имаат депозити во банките, посебно во Македонската банка, на сите фирми им ги земавте за да ги однесете на ВМРО-ДПМНЕ и да купувате фирми. 

Трајко Вељаноски: Благодарам. 

Госпоѓа Пемова Весна има реплика, повелете.

Весна Пемова:  Благодарам. 

Почитуван колега, навистина не знам што сакате да докажуваме овде и на кого да докажуваме, бидејќи целата македонска јавност ја знае вистината. Тоа значи дека ниту имаме што да докажуваме, ниту имаме на кого да докажуваме.

Сакате преку оваа иницијатива за пристапување кон измена на Уставот на Република Македонија само да го тргнете товарот од вашите штетни и криминални поведенија, таа трага на нечесност од вашиот грб и со бројни лаги и невистини што ги кажавте во вашата дискусија, само да ја манипулирате јавноста која не следи. Меѓутоа, колку и да сакате да се прикажете како невини и чисти, не можете да го постигнете тоа, бидејќи 300 илјади работници и нивните фамилии сеуште паметат како го крчмевте меѓу себе општествениот имот и на колку безмилосен начин ги избркавте од работа. Вистината е тоа што токму вие што СДСМ и Бранко Црвенковски во 1993 година го донесовте Законот за трансформација на претпријатијата со општествен капитал и 1996 година Законот за приватизација на државниот капитал, со кој во Македонија се спроведе невиден грабеж на општествениот имот кога без пари им ги земавте фабриките на работниците, а нив ги избркавте на улица. Тој закон односно тие закони почитуван колега се причината што ја зацрнивте цела Македонија, ја погребавте македонската економија, со тие закони отпуштивте 300 илјади работници и со тие закони создадовте армија на стечајци. Тој закон е причината што од сите земји во централна и источна Европа Македонија се смета како една од земјите која спроведе најнеуспешна приватизација заедно со Романија. Но уште пострашно донесувањето на тој закон, тие закони почитуван колега е тоа што СДСМ упорно ги спроведуваше и покрај сите негативни последици што тие закони ги носеа, грабежот, уништувањето на економијата, армија на невработени и стечајци. Цели 6 години вие од СДСМ ги спроведувавте тие штетни закони со кои го довршивте и грабежот во Република Македонија. Со законот всушност направивте на легален начин грабеж во државата. 

Трајко Вељаноски: Благодарам. 

Господинот Пауновски Стојко има контра реплика, повелете.

Стојко Пауновски: Колешке, ако мислиш на мене, 6 години сум претседател на општинска организација Тетово и 6 години сте на власт. Зошто не дојдовте до мене па да ме казните мене. Сега барам да ги казниме сите оние кои направиле кривично дело при трансфорамција на општествениот капитал. Она што сакаме да го постигнеме, гледате како точно знаете, да ви го фрлиме костенот на ваша страна за да знаете дека и вие сте виновни, дека и вие сте тие кои ако не гласате за ова одговорноста ја сносите комплетно за приватизацијата, тие и само вие. ако мислите дека ги имате олигарсите, со ова што сме поднеле вакво законско решение едноставно пред вас се одрекуваме и пред македонската јавност од тие олигарси, тие се сега ваши, убаво да си ги носите, нека ви служат на чест и сигурно дека и понатаму ќе можат да владеат и тие и вие со Република Македонија, а народот слепо ќе го слуша она што вие му го ветувате. 

Трајко Вељаноски: Благодарам. 

Господинот Апостолов Ванчо има реплика, повелете.

Ванчо Апостолов: Колега Пауновски искрено кажано навистина го потценивте народот во Република Македонија. Вие сметате дека Македонскиот народ има кратко памтење. Колега тие знаат во периодот на транзиција кои им беа директори, кои беа менаџери, знаат по кој принцип дојдоа до тие акции.

Велите им беа поделени акциите. Точно, им беа поделени акциите на сите вработени и потоа им закинаа од нивните плати. Во мојата општина Неготино има неколку стопански субјекти каде што им закинувани по 100 марки од нивните лични доходи и со тоа ги купуваа акциите. Имаше луѓе кои и од дома носеа пари и потоа само за неколку години во Република Македонија околу 200 илјади луѓе беа избркани на улица. Тоа ли е поделба на акции. Во кое капиталистичко општество работникот го поистоветувате со акционерот. Значи ем акционери ем на улица. Тоа го нема никаде. Тоа е лицемерие од ваша страна и велите гласајте за да дојдеме до вистината. Луѓето добро ја знаат вистината, знаат како поминале. Ние бевме сведоци на таа приватизација, криминална транзиција. Затоа колега не треба ние на луѓето во Република Македонија да им кажуваме кои се тие што во тој период им биле менаџери. Тие самите си го знаат тоа. За тоа сега и од стручен аспект колешката Дулиќ за можноста односно неможноста за донесување на ваков закон. Не може да биде донесена измената заради правни пречки. Вие сакате да ја вратите од почеток цела состојба. И ние сакаме да ја вратиме но тоа не е можно. Вие само барате алиби пред претстојните локални избори, барате да бидат амнестирани вашите инвеститори. Затоа нема повеќе потреба да дискутираме за тоа. Македонскиот народ ја знае вистината. Благодарам. 

Трајко Вељаноски: Благодарам. 

Контра реплика има господинот Стојко Пауновски, повелете.

Стојко Пауновски: Колега благодарам за репликата.

Се она што кажавте, а бидејќи ја спомнавте колешката Дулиќ, таа добро знае дека со измена на 2-3 закони, за уставната промена што треба да гласате, може да се спроведе и ова. Затоа ако добро ја слушавте, како правник, бидејќи зборуваше работи кои јас ги знам, се кажуваше околу наоколу да не го каже вистинското дека може да се направи ако се сака. Инаку ние како ќе им се додворуваме на олигарсите, како велите вие, а носиме закон со кој сакаме да ги разоткриеме сите тие за кои вие велите дека се олигарси и кои на нелегален начин дошле до таа приватизација. Сега за тоа овде правиме политички маркетинг, како што велите вие. Ние тоа не го сакаме туку сакаме вистината да излезе на виделина.

Трајко Вељаноски: Благодарам. 

Реплика има господинот Драган Цуклев, повелете.

Драган Цуклев: Благодарам. 

Колега Пауновски и на врапчињата во Република Македонија им е јасен овој очигледен блеф на СДСМ со оваа предлог иницијатива за измена на Уставот.

Сакајќи да ја тргнете одговорноста за криминалната приватизација озаконета со закон, а која беше спроведена токму од СДСМ до 1998 година, предлагате промена на Уставот, демек сте за расчистување на криминалната приватизација. Сами знаете дека она што е стекнато со одреден важечки закон не може да се одземе со друг закон донесен после 10 или 15 години.

Зборувате тука за уцена на вработените, за лажење дека мора да го дадат управувачкиот пакет на менаџерските тимови. Под чија заштита колега Пауновски беа менаџерските тимови кога го вршеа овој притисок врз вработените.

Зборувате за лагодно однесување на менаџерските тим. Кој тоа ви го овозможуваше лагодно однесување, кој на проценителите им овозможуваше да ја намалуваат вредноста на општествениот капитал. Затоа колега тоа им го дозволуваше законот, а притисокот врз вработените го дозволуваше власта на СДСМ и оние кои имаа побарувања по основ на неисплатени плати со 2, 3, 4 години, побарувањата им беа претварани во удели без самите вработени да знаат затоа што беа уценувани дека ќе бидат избркани од работа и оние кои не потпишуваа беа избркани од работа. 

Колелга Пауновски, велите дека со овој закон ќе се расчисти криминалната приватизација, и сами знаете дека тоа не може да се врати, сами знаете дека постои Закон за сметководство според кој постојат одреден број години за чување на сметководствената документација, дека има закон за архивска граѓа, утврдено е колку години се чува финансиската и друга документација во овие претпријатија. Знаете дека во голем број на приватизирани претпријатија се случија пожари на архивите за секогаш да ја снема документацијата по која беа криминално приватизирани тие претпријатија и до ден денес подметнувачите на тие пожари не се откриени. Затоа со оваа иницијатива правите само блеф затоа што во таа доказна постапка никогаш не може да се откријат фактите за криминалот што беше спроведен во 1998 година.
Трајко Вељаноски: Благодарам. 

Контра реплика има господинот Стојко Пауновски, повелете.

Стојко Пауновски: Благодарам.

Аман бре колега, зарем она што го кажувате верувате во тоа. Зарем немаше документи за тоа што беше национализирано па да се врши денационализација. Колега, немој да се вадите на законите. Знаете кога беа палени документите, кога СДСМ во 2002 година дојде на власт вие тогаш преку ноќ ги палевте сите документи. Згора на тоа и пред година дена запаливте документи во Министерството за култура за да не се дојде до правилни документи. Вие ли ќе зборувате за правилност во работењето. Ние токму и тоа го бараме, ако се направи уставна измена може законски да се спроведе тоа. Така што не ја замајувајте јавноста и да не зборувате нешто што не ви оди во прилог дека не било законски, а тоа што се постапувало тогаш било законски. Законите што тогаш се носеле ги гласале сите во Собранието на Република Македонија, сите политички партии во тоа време.

Трајко Вељаноски: Благодарам. 

Реплика има господинот Илија Димовски, повелете.

Илија Димовски: Благодарам.

Прво ќе се обидам да укажам на некои груби грешки што ги направивте односно невистини што ги кажавте како на пример дека при носењето на Законот за трансформација на општествениот капитал премиер бил Кљусев. Тоа не е точно, премиер бил Бранко Црвенковски.  Датумот на започнување на собраниската постапка е 27 мај 1993 година, проверете си.

Второ, моделот на приватизација во Словенија и во Македонија благе везе немаат еден со друг. Кај нас Јане Миљовски во Собрание застапуваше принцип дека нашата ќе била платена приватизација, а во Словенија применуваа ваучерски принцип на приватизација, но за тоа понатаму во говорот ќе кажам.

Еднаш ќе излезете малку нервозно и се ќе почне да се дознава. 

Прашавте што сум правел јас во 1994, 1995 и 1996 година. Јас си бев средношколец, си учев, по натпревари си одев итн.

Господине Стојко вие сте биле инспектор во Управата за јавни приходи, вие сте праќани во инспекција во фирмата каде вашиот дедо бил фактор, во Агрокоперација, не сте нашле никаков криминал, а фирмата пропаднала. Тоа е вистината господине Пауновски, вашиот дедо градоначалник, ама неговото зетче пратеник дојде. Така се пробивате во СДСМ. Затоа тоа што сакате да ставите знак еднаквост помеѓу СДСМ и ВМРО-ДПМНЕ не оди. Вие сте биле инспектор да барате криминал во фирмата каде вашиот дедо бил директор, не сте нашле, а фирмата пропаднала. Ајде тоа објаснете ми го. Благодарам. 
Трајко Вељаноски: Благодарам. 

Контра реплика има господинот Стојко Пауновски, повелете.

Стојко Пауновски: Колега Димовски ви спомнав и треба да знаете, Агрокоперација немаше никакви акции во тоа време и не беше општествено претпријатие. Се работи за колешката што го спомнуваше ЗИК, тогаш ги припоија и тука немаше акции. Ако сакаш да знаеш ниту мојот дедо има акции и во 1996 година ги остави како најјако претпријатие во Тетово. Кога замина градоначалник вие во 1998, 1999 година прво го зедовте ЗИК Вардар Брвеница на име на ВМРО-ДПМНЕ, па кога почнавте да ги префрлате фирмите што беа на ВМРО-ДПМНЕ на одредени лица, му падна на еден од Брвеница тој да ја води таа фирма и ден денес го малтретираат, секоја година му го собираат кајмакот со рекет, од тоа што му го дале како приватизиран објект. Колега многу работи не ги знаете и затоа тие што ви ги кажувале да ви ги кажат како треба.

Инаку вие кога сте биле студент, еве го вашиот анкетен лист. Проверете го мојот, и проверете го вашиот ќе ви биде многу јасно кои и како дошле до одредени имоти.

Трајко Вељаноски: Благодарам. 

Реплика има господинот Јордан Пачков, повелете.

Јордан Пачков: Благодарам.

Почитуван колега не ви бил реплицирал но едноставно во вашиот говор искористивте многу можности, не да испровоцирате, едноставно да ја кажете вистината за начинот на приватизацијата односно промените што ги направило СДСМ од една страна односно ВМРО-ДПМНЕ од друга страна.

Тутунскиот комбинат Боро Петрушевски Папучар од Куманово што морам да признам дека е рак рана на кумановската економија. Кога работеше овој комбинат, Куманово се хранеше од него. Но, ми дадовте шанса да направам една теза која мора да ја прифатите, а тоа е како Владата на Република Македонија ги решава овие проблеми, а како ги решавале некои други влади, да не кажам и Владата на СДСМ, затоа што оваа Влада на ВМРО-ДПМНЕ се дрзна да му застане на пат на најголемиот „виновник“ кој доведе ова претпријатие да отиде под стечај. Вие сами знаете дека Тутунскиот комбинат сега е повторно сопственост на Владата на Република Македонија.

Сега ме информираа по телефон, во петокот на 12 мај оваа година е одржано Акционерско собрание каде се сменети сите претходни директори, 99% од Одборот на директори од страната на Бајруш Сејдиу и сега имаат свои акционерски директори, што значи дека крајот на оваа голгота за кумановското стопанство ќе престане благодарение на оваа Влада. Затоа уште еднаш ве молам, кога зборуваме нека биде тоа поткрепено со факти затоа што мене многу повеќе ме интересира судбината на овој комбинат отколку вас. Благодарам.

Трајко Вељаноски: Благодарам. 

Контра реплика има господинот Стојко Пауновски, повелете.

Стојко Пауновски: Благодарам. 

Колега Пачков ако се движите низ чаршијата во Куманова прашајте ги во 2003 година кој тоа од рацете на ВМРО-ДПМНЕ успеа да им го земе Боро Петрушевски и да го врати во државна сопственост, како и многу други претпријатија. Тогаш ќе ви биде се јасно.

Бидејќи се задржавте само на Тутунскиот комбинат Боро Петрушевски само за тоа и ќе ви реплицирам.

Инаку за време на ВМРО-ДПМНЕ Тутунскиот комбинат од Тетово тотално беше опљачкан и од тогаш ние немаме тутунски комбинат.

Трајко Вељаноски: Благодарам. 

Реплика има господинот Александар Николовски, повелете.

Александар Николовски: Благодарам.

Иронијата во оваа дебата продолжува, а тоа е колегите од СДСМ кои на најбандитски начин во цела Источна Европа ја приватизираа Република Македонија сега да се прикажуваат како борци против криминалот, навистина е една интересна дискусија. Сакам да кажам неколку работи и тоа:

Првата работа, причината поради која вие тоа го поднесувате е да си ги измиете рацете и тоа да изгледа вака, откако ќе се промени Уставот и откако нема да има случаи заради тоа што се правени по закон донесен во ова Собрание, ама тие што го носеле не мислеле што гласаат, ќе излезе Бранко и ќе рече, еве на пример нашиот носител на ИЕ, Стојко Пауновски е чист. Ќе излезе дедому по жена на Стојко Пауновски и ќе каже и јас сум чист и зетми е чист, или ќе излегуваат и ќе кажуваат каде се случаите и зошто не ги спроведувате.

Втората причина зошто го поднесувате тоа е, се обидувате да го измиете гревот од вас. 90% од приватизацијата во 1998 година беше завршена и останаа уште 10%, ама само една приватизација во време на ВМРО-ДПМНЕ е десет пати поголема од сите приватизации во СДСМ.

Понатаму, за комуналните приватизации, ние расчистивме во нашите редови во 2004 година, ги избркавме тие што правеа бандитски работи, ама вие како власт не ги осудивте затоа што се договоривте со нив овде да ви гласаат закони и сега со нив сте во коалиција. Бранко и Љубчо се во коалиција и на следни локални избори ќе излезете заедно, како што во моментот сте во Охрид, во Струмица, Куманово и други градови и така победувате.

На крај, во 90-тите години Станое Глишиќ бил директор на Агрокоперација и оставил 250 луѓе без работа, тоа сите во Тетово го знаат, како што знаат дека родителите на Александар Николоски во Охрид и едниот и другиот останаа без работа избркани во вакви постапки од луѓе кои ги приватизираа фирмите, а кои беа високи функционери на СДСМ, т.н. деца на Лазо Колишевски и тоа ќе продолжат да го зборуваат луѓето и во годините што доаѓаат. Знаат исто така дека моите чесно почнале еден дуќан да работат во 1996 година и се уште истиот го работат, бидејќи без криминал не се прават од еден десет, како што направиле во вашиот случај. Тоа се разликите господине Пауновски меѓу нас и вас и за тоа се сведоци 2 милиони луѓе.

Трајко Вељаноски: Благодарам. 

Контра реплика има господинот Стојко Пауновски, повелете.

Стојко Пауновски: Благодарам.

Колега Александар, во мене и во овие овде гледаш криминалци што не можат да победат на избори. Колега Александар, 1999 година колешката од редот од Тетово отидоа во стечај. Во 1996 година ги оставија со куп пари и со куп капитал. И на крај вие во 1999 година го зедовте прво на ВМРО-ДПМНЕ па го продадовте на физички лица. Колега Александар, не во Куманово, не во Штип, не во Битола, низ цела Македонија, а за Охрид ќе ви кажам. Само прашајте го Синдикатот во 2003 година и тогашните вработени во ЕМО кој тоа од рацете на ВМРО-ДПМНЕ им го земе ЕМО Охрид и го врати на државата. Што се случувало после, ниту знам, ниту ме интересира. Ама отсекогаш барем она што го зборувате бидејќи сте од Охрид, а не знаете кои се луѓето од Групчин до Зајас, јас ви гарантирам дека со ова што кажувате само си направивте за себе една дамка си фрливте затоа што ги знаат и Стојко Пауновски и сите луѓе кои што и ден денеска се чесни сдсмовци. Сите нечесни сдсмовци се сега во редовите на ВМРО-ДПМНЕ.

Трајко Вељаноски: Благодарам. 

Има збор господинот Илија Димовски, повелете.

Илија Димовски: Благодарам претседателе. Таман за некој ќе помислевме дека нема никакви врски со приватизацијата како претходниот говорник, денеска на дебатата и него откривме всушност по кој клуч станал пратеник. Меѓутоа нејсе, тоа е очекувано нормално во една држава која што ја спроведе приватизацијата така како што ја спроведе. 

Почитувани колеги, денеска имаме на дневен ред една точка предложена од колегите од СДСМ која што во својата суштина не значи ништо. Меѓутоа за граѓаните на Република Македонија оваа тема за која што генерално  и општо  дискутираме има огромно значење. Зошто е тоа така?

За разлика од многу држави во Централна и во Источна Европа  во време на приватизацијата во Република Македонија многу семејни трагедии се случија, многу луѓе останаа без работа, многу фамилии се затворија. Многу луѓе избегаа надвор од Македонија. Кај во Република Македонија приватизацијата беше еднакво скандалозна, проблематична и гибелна за народот како што беше и национализацијата веднаш после Втората светска војна. Знаете што е слично?  Помеѓу национализацијата и приватизацијата? Таткото на човекот кој што го предложи законот за приватизацијата беше творец на национализацијата. Дали ви е тоа познато?  Истата фамилија, истите припадници на Сојузот на комунистите на Република Македонија. Тоа е трагедијата на македонскиот народ. Тие што 47-48 година им ги земаа на луѓето имотите, си се назначуваа себе за големи социјалистички директори ја спроведуваа национализацијата, е нивните деца и во буквална и во преносна смисла ја спроведуваа приватизацијата. Затоа во секој град почитувани колеги има по некој Стојко Пауновски. Вие кои што доаѓате од Скопје помалку можете да го осетите тоа. Меѓутоа ние кои  доаѓаме од помалите градови во Република Македонија многу јасно и прецизно знаеме кој се ја спровел приватизацијата и кои се ќарил од приватизацијата. Во секој град има по некој Стојко Пауновски. За да ја најдеме вистината приватизацијата. Ние може да мавтаме со илјадници документи, со илјадници страни хартија, со илјадници закони, позаконски акти и ќе докажеме можеби нешто. Еве вака ќе излезе по некоја вистина, па ќе видиме кој од пратениците на СДСМ кога јас почнав да зборувам од говорница затоа што лично учествувале во приватизацијата на одредени комбинати низ Македонија знаат дека знам, па си викаат ај  поарно да не бодиме очи. Ќе докажеме чиј дедо, татко итн. учествувал. Ама знаете ли најдобро како ќе докажеме која е вистината за приватизацијата? Ако  погледнеме денеска каде е концентриран имотот во Република Македонија, кои има имот. И кога зборам за имот не зборам за куќа, не зборам за стан, не зборам за кола. Тоа секој кој што работи трудољубиво може да го заработи во еден животен век. Зборувам за имот во огромни вредности, зборам за имот во десетици и дестици милиони евра, зборам за распарчување на огромни комбинати кои што имаат само како вредност во магацинскиот простор  тешки милиони на почетокот на деведесетите години. За таков имот почитувани колеги зборувам. Зборувам за имот на оние чии деца денеска од лудост не знаат што повеќе да направат, не знаат каде да отидат, не знаат по колку стотоци илјада евра да потрошат за своите автомобили. Не знаат од каде да почнат своит животни задоволства да ги задоволуваат и да ги затвараат. За такви имоти зборувам почитувани колеги. Е така ќе ја докажеме како беше приватизацијата. Затоа почитувани колеги денеска се случува човек кој што десетина години работи во политика да има стан од 200 м2. Ај најдете ми нормален човек кој што работи 10 години било што па и земал 1000 евра плата д може во центарот на Скопје да има стан од 200 м2. Ајдте најдете го тоа, ајде објаснете ми. Или ви се гледа намера, во се г леда желбата десетина од вас вчера рекоа ајде да ја затвориме оваа тема и да погледнеме  кон иднината. Ајде  да се израмниме па и ние па вие сте били криви, да се воедначиме.  Е не почитувани колеги, никогаш не можеме да се воедначиме. Поради тоа што ниту нашите идеолошки татковци учествувале во национализацијата, ниту нашите идеолошки татковци учествувале во приватизацијата. Оние неколку предавници на идеологијата на ВМРО ДПМНЕ предводени од пранешниот претседател на ВМРО ДПМНЕ, Љубчо Георгиевски, тие не се ВМРО ДПМНЕ. затоа што ВМРО ДПМНЕ не се станува но со одлука, ни со членска книшка, ни со гласање. ВМРО ДПМНЕ се станува само со почитување  на принципите на ВМРО ДПМНЕ. а тој што нема да ги почитува принципите на ВМРО ДПМНЕ ќе заврши на буништето  на историјата како што заврши Љубчо Георгиевски неговите соработници. Така ќе заврши. Ние имамве храброст да го расчитиме тоа и да  му ја покажеме вратат на тој човек. Вие немавте храброст на вашиот Бранко Црвенковски  да му го покажете тоа. Зошто? Заради тоа што тука во Парламентот сте бирани внимателно, братучеди, послушници, роднини, пријатели,  стечајни управници, внуци на стечајни управници. Кој ќе очекувате вие да побара оставка од Бранко Црвенковски како што ние побаравме од Георгиевски. Кој?  Ако си оди Бранко Црвенковски ќе биде Игор Ивановски тука? Никогаш. Вашето членство не го сака. Или господинот Јани Макрадули  ќе виде пратеник во Собранието. Никогаш, вашето членство не го сака. Има на рејтинг мерењето под нула, таму ќе биде. Помина времето кога некои луѓе околу Љубчо Георгиевски сакаат да личат на СДС. Тоа им беше филозофијата, така им беше речено. Така велеа, дај и ние како СДС да бидеме. Ама помина тоа врема најдете еден човек во оваа држава нормален човек што сака да биде како Јани Макрадули. Никој во оваа држава не сака да биде таков, најмалку ние сакаме да бидеме такви. Дали разбирате. Концептуални промени се случувија почитувани колеги од СДСМ. ВМРО ДПМНЕ најде место, начин, храброст,  лудост, луцидност, со ќотек ја чистевме партијата, бевме под закана. Јас не живеев дома две недели. Јас лично Илија Димовски бев под закана  кога ја чистевме партијата од тие  таквите. Не живеев дома две недели. И ова сум го кажувал на многу од вас во приватни разговори. Меѓутоа ние имавме храброст да го направиме тоа. И затоа денеска во ВМРО ДПМНЕ  има и млади, свежи и луќе кои што никогаш не биле на позиција. Кога бил Трајчо Димков на функција. Па Стојко Пауновски со цела фамилија по функции цели 20 години. Ајде да го споредиме во Трајчо Димков  од Штип. Човекот освен претседател на Борачкиот клуб во неговиот град не знае што е тоа функција. Или со Лилјана Кузмановска, или со доктор Пачков кој што цел живот се борел за работничките права во Куманово, или сакате за доктор Миле Пачемски да зборам, или за еден човек како Коџобашиев? За тие сакате да ви зборам или сакате за вашите да ви зборам. Тоа е разликата. Затоа во ВМРО ДПМНЕ министер може да стане секој,  па и еден Панче Кралев кој што никогаш немал партиска функција. Меѓутоа има капавитет, учел надвор  од Македонија, знаел работел, се надоградувал. Кај вас во раководството на СДС сега додека сте во опозиција никој не може да припари, никој не може да припари ако нема беграунд, ако нема препорака од неколку големци. Сакате да ви го нацртам раководството како се составувано и кои се коалиционите партнери во раковдството на СДС, кои се луѓе на Фрчко, кои се луѓе на Хари,  кои се луѓе на Радмила, кои се луѓе на Црвенковски, тоа сакате? Е затоа имате проблем и затоа не можете никогаш, никогаш не можете да се изденачите со ВМРО ДПМНЕ, се додека не расчитите со неколкуте први реда во СДСМ. Јас тоа искрено го посакувам. Колку и да мислите дека лажам, колку и да мислите дека лицемерно  го размислувам тоа  и го зборувам јас искрено го посакувам тоа, зошто во тој случај  ќе имаме нормална дебата и ќе дебатираме за проекти, ќе дебатираме за програми, ќе дебатираме за концепти, за идеи, ќе се натпреваруваме. Што правиме ние денеска. сте пуштиле ли некогаш од дома да гледате на што личи македонското Собрание. Сум бил два, три пати  настинат па сум гледал од дома да видам како денеска изгледа македонското Собрание, за разлика од она Собрание 90-тите години денешното Собрание е натпревар на навреди, на омаловажувања, на лаги. Ви се кажува Словенија не е таков моделот, вие упорно Словенија. Ви се кажува не можете ова, ако го изгласаме денеска Устав менувате, а кога менувате Устав, Уставен суд не може да решава за тоа. Вие пак упорно тука. Ви се кажува хартија е ова. не, вие викате камен е тоа. Зошто? За инает. Зошто не можете 6 пати по ред да победите на избори. Абе не сме ви ние криви. Ние си ја бркаме нашата работа. Вие сами сте си криви. Немојте да не рамните со тие неколку кај вас кои што се нечесни. Почитувани колеги, тргнете ги од кај вас тие нечесни, нека останат  чесните во СДСМ, има многу такви, многу обични луѓе кои што се противат на политиките, и по однос на економија, и по однос на внатрешна политика, и по однос на малцински прашања, и по однос на надворешна политика. Стотици луѓе од СДСМ никогаш нема да гласаат за вас затоа што имате таква политика за името, за знамете, за малцинствата, за едно за  друго. Дали го разбирате тоа? Ама не ви е ВМРО ДПМНЕ криво бе луѓе, не ви ВМРО ДПМНЕ, немојте и нас да не влечете во калта со вакви постапки. Сакате да се изедначите со нас, не можете. Нема  начин, нема сила додека не си го исчистите вие дворот. Сработете си ја дома работата, луѓе, затоа што не е убава работата, дебатава не чини. Дали разбирате дека тука на крв сме тука дојдени. Секој на секого гледа штета да направи, секој на секого гледа проблем да му направи. Сте си ставиле ли прст. Родители можете да ни  бидете сите. Јас имам 30 години, по 60 години имате вие. сте си ставиле ли прст дека овие неправди, овие навреди, овие омаловажувања, овие газења се памтат со генерации. Дали знаете што правите. Па македонскиот народ, фала му на Господ, со исклучок на периодот после 1945 година кога имало апсења и ликвидации, никогаш не влегол во братоубиство, никогаш не влегол во такви работи. немојте сега луѓе. немојте заради  5 луѓе кои што ви ја водат партијата да изедначувате секој, со секого. Ленче Софрониевска ќе ја изедначите со Миле Пачемски? Или Хари Костов ќе го изедначите со Хари Шакаровски од Охрид. Што ќе изедначувате, што е израмнувате, кој со кого?  Дај да видиме имото каде е?   Оваа држава по ваша проценка на вашата Влада 1993 општествениот имот вредеше 4 милијарди евра. каде се тие пари, каде завршија? Како може луѓе кои што возеа 101 пред 20 години сега да имаат шпедиции, сега да има компании, рудници, стада по илјадници овци имаат, градежни фирми, телевизии, бензиски пумпи. Тие ли сакате да ги израмните со Пачков. Со кого ќе ги рамните.  Со Лиле Затуровска од  Струга, или со Ромео Тренов од  Ново Село. Човекот за викенди работи земјоделие дома. Со кого ќе го рамните. Со овие што имаат десетици и дестици милиони и вие ќе се борите тука, ќе се тепате. Јас ве разбирам, си имате и вие некоја идеологија. За кого се тепате, за кого се борите, кој ви е концептот, сте се запрашале? Што, се надевате дека ќе ве стават директори и функционери. Прашајте ги вашите претходници од СДСМ пратеници кои што до денес денеска во Македонија пат работат како патари. Тие што гласаа за  закони за приватизација за да можат овие денеска да имаат такви милиони, пратеници на СДС, денеска патари во Македонија пат, оти имале концепт дека комунизамот е исправен, оти учеле во комунизмот, верувале во таа идеологија, мислиле дека е на исправен пат и јас ги почитувам таквите. Има и тука неколку пратеници од СДСМ почитувани од моја страна кои што уште си се заради идеологија во таа прикаска. Ама тие луѓе завршија како патари, дали разбирате. Ќе се вратам формално правно на темата. 

Кога збориме за конфискација на имотот ве боли. Сите викате, не дај, дај да ја отвориме темава. Ако мислите дека ќе ги заќутите ВМРО ДПМНЕ со ваква една иницијатива сте се излажеле. Не само што не ги заќутувате, туку допрва отварате тема, по име и презиме. Затоа што по име и презиме ги знам јас моите комшии кои што останаа без работа, затоа што по име и презиме ги знам  луѓето кои што секоја недела одат кај мене и бараат парче леб, како пратеник мислат дека сум семоќен, а не сум моќен, затоа што знам дека на врата ми одат комшиите. Живеам во зграда со 50 стана. Знаете какви им се изрезбани лицата, знаете какви маки имаат. Тие луѓе се со име и презиме. Ама и на другата страна се луѓето со име и со презиме. Ако мислевте дека ќе го заќутите ВМРО ДПМНЕ сте се излажале. Затоа што ВМРО ДПМНЕ е партија која што ја правеа и во 90-тите и ден денеска, луѓе кои беа потгрнувани од системот, луѓе кои што беа изолирани, кои беа унакажани, покажани, кои што беа проблематични за системот, а елитата, оние кои што беа на позиции, кои што беа вработувани, без проблем, по цели фамилии на најдобри позиции, јавни обвинители, судии, стечајни управници, директори, тие беа на другата страна. Понекои успеваше да ви се протне, како што викаше колегата Тито Петковски 16 луѓе со вмровска провиненција дозволивме да бидат судии. Ама 620 по партиска оценка, 1996 година. Знате како ги стававте сопруга на градоначалник  од СДС судика, родител на активисти во подмладокот на СДС, судика. Жена на бизнисмен близок до СДС судика. Е тие луѓе беа стечајни судии, тиа луѓе влегуваа во стечајнит судски совети, тие луѓе решаваат за фирмите во градовите во Македонија, секаде е исто. Луѓето знаат како беше. Ги памтат имињата ги знаат луѓето. Не можете вие со една блеф партија во  Собранието да мислите дека ќе се заборави сето тоа. Нема никогаш да се заборави, зошто приватизацијатае неправда нанесена на македонскиот народ. Уште еднаш ќе ви кажам. Ако мислите дека ќе го заќутите ВМРО ДПМНЕ на овој начин сте се зезнале. Зборувате за Фесл аранжманот почитувани колеги. 

Се потрудив на секој оној од вас кој што има желба, ќе ви го поделам списокот на фирми кои што влегле по Фесл 2 аранжманот, за кои што вие го обвинувате дека ВМРО ДПМНЕ е криво. Почитувани, тие фирми кога ВМРО ДПМНЕ дошло на власт макар доведено и од Љубчо Георгиевски,вашиот коалиционен партнер биле во тешки долгови. Е да беше тука колегата Стојко Пауновски ќе му кажев дека Југохром 1998 година само  спрема пензискиот фонд има 10 милиони тогашно денари долг, спрема државата по основ на даноци 24 милиони денари долг. 
Друг долг спрема државата 485 милиони денари знаете ли колку пари е тоа? Знаете ли колку пари е 485 милиони денари? Само Југохром за плати на работниците кога сте си оделе од власт првиот пат сте им должеле 46 милиони денари. Е тоа е Југохром што влезе во ФЕСЕЛ 2 аранжманот за кој што вие ВМРО го обвинувате. Ама сте го оставиле со такви долгови. Или, за САСА, не гледам тука никој од Источна Македонија од пратениците на СДСМ, излегоа, за САСА 58 милиони денари должела само на Фондот за пензиско осигурување. 6 милиони и 500 илјади денари должела за даноци. На државата по други основи и должела 93 милиони и 800 илјади денари. Во 1998 година. За плати на работниците должела 12 милиони денари, во 1998 година почитувани колеги. За ФАС 11 Октомври некој нас не спомна денеска слушнав. ФАС 11 Октомври кога сте си оделе од власт првиот пат на Фондот за пензиско осигурување мудолжел 240 милиони денари. ФАС 11 Октомври на Фондот за пензиско 240 милиони, на Фондот за здравствено 85 милиони, за даноци 117 милиони, на државата по други основи 126 милиони денари, а за плати на работниците 103 милиони. Вие ВМРО ДПМНЕ ќе го обвинувате за ФЕСЕЛ 2 аражманот, како не ви е срам? Милијарда денари ФАС 11 Октомври сте го оставиле во загуба 1998 година. Милијарда денари, знаете ли што е милијарда денари? Каде е отидена таа милијарда денари. Каде е отидена? Злетово Топилница сакате за Велес? Само на државата Тополницата во Велес должела 153 милиони денари, а 90-тите години се кажуваше на сметка 80 милиони марки дека има таа Топилница. Ама има некои луѓе од таму што сакаат да пропеат како ги плаќале кампањите на СДС и 94, и 96 година. И ќе дојде ден ќе огрее сонце и тоа ќе се открие, како еден таков комбинат кој што во резерви имаше злато и сребро, го доживеа тоа што го доживеа. И на крај доживеа да биде во сопственост на Фершпед, Макпетрол и Комерцијална банка. И тие три фирми блиски на СДСМ го продадоа на Минеко и на Метруд Хем и уште храбро стои тој од СДСМ вели: Ова за топилницава ВМРО е крива. За што е крива? Само на државата од Топилница сте и оставиле 150 милиони денари долгови 1998 година. Сакате да ви прочитам за Тораница? 30 милиони на Фондот за пензиско, 15 милиони за даноци, 23 милиони за други долгови. Сакате за Злетово рудници да ви прочитам. 156 милиони само на Фондот а пензиско, сакате за Македонка ткаенини или за Македонка предилници, сакате за Силика да ви прочитам, сакате за Астибо да ви прочитам 37 милиони само на Фондот за пензиско, сакате за Нокатекс Велес 152 милиони денари само на Фондот за пензиско, сакате за ЕМЗТ да ви прочитам, сакате за Карпош Ткаенина, за Микрон од Прилеп, за Кочанско Поле, не го гледам колегата Миле Андонов тука да влезе па да му кажам колку долгови оставиле. Еве, за Кочанско Поле. Колегата Миле Андонов го видов тука низ Собранието, веројатно по наредба излезе. Кочанско поле, 1998 година само на Фондот за пензиско должел 102 милиони денари. На Фондот за здравствено 38 милиони денари, за даноци 50  милиони денари, по други основи на држвата 224 милиони денари, дали знаете колку пари е тоа? И, за плата на работниците 15 милиони. Само Кочанско поле било во минус од вашите социјалистички директори поламилијарда денари. Знаете ли со пола милијарда денари што се прави? Две боници во Велес од темел ги прекопавме, сменивме и санитарија, сменивме и под, и таван и прозорци и внесовме опрема магнетни резонанси, компјутерски томографи, вакви апарати, такви апарати во Јасеново и во болницата во Велес. Вие само од една фирма Кочанско поле сте ги измкнале тие пари. Пола милијарда денари. Вие ли најдовте храброст да зборувате. Кој ви го дал тоа право. Неправди сте правеле, луѓе дали сте свесни за што правиме муабет. Сакате за ЗИК Куманово да ви зборувам, сакате за Винојуг оранжерии да ви зборувам, сакате за АТОМ од Кочани. Еве, уште една фирма за Кочани. Миле ми е пријател го почитувам, пиеме кафе после седница. Ама му ја кажувам вистината. АТОМ од Кочани, не знам денеска кој е сопственик и не ме интересира, ама АТОМ од Кочани 1998 година сте го оставиле со следниве долгови. Запишете, гледам Мисовски запишува, запиши и направи математика. 185 милиони само за Фондот за пензиско. 62 милиони на Фондот за здравствено, на Фондот за води, или не знам за што е ова ФЗВ, таква институција не постои сега, 7 милиони 696 илјади, за даноци 50 милиони денари и за плати за вработените 46 милиони денари. Тоа вкупно заедно е 400 милиони денари. Со 400  милиони денари во Кочани ние што имаме направено? Да ви набројувам патчиња што се асвалтирани, да ви набројувам апарти во болницата, да ви набројувам реконструкција на училишта, е тоа е разликата. Да не набројувам за другите фирми, ама проблемот е суштински. Оваа неправда е судбинска неправда која што некои скапо ја платиле. Во Битола колега Диневски, после ТАТ 50 луѓе си го одземаа својот живот.Ниту еден амандман на Уставот и ниту еден закон нема да ги врати тие луѓе. И нема да ги исправи трагедиите на тие семејства. Стотици други беа приморани да заминат во Австралија, Америка, да си го бараат чарето. Ама нивни родители останаа во Битола. Тие внуците не можат да си ги видат, не можат да растат заедно со бабите и со дедовците и тие неправди не се наплаќаат. Бадијала е што да нарпавиме, бадијала е, затворени се вратите на многу семејства. Многу луѓе настадале кој што не го доживеал на сопствената кожа, кој што не преживеал макар неколку години, кој што преживеел ниту еден во семесјтвото да не му работи, како јас што сум преживеал, не знаеш што значи та мака од трансфорамција на општесетвени претпријатија. 

Почитувани колеги, пред мене го имам стенограмот од 1-то продолжение на 61 седница на Собранието на Република Македонија, одржана на 27 мај, 1993 година. Таа седница со црни букви е запишана во македонската историја. 61 седница, на таа седница почитувани колеги господинот Јане Миљовски го држи своето експозе за Законот за трансформација на општесетвениот капитал. Ќе ми извините и ќе ми дозволите да ви прочитам неколку работи од неговото екзпозе. Така одвив малку. Слушајте внимателно. Радоста што конечно расправаме за овој закон е пометана со сознанието дека помноштвото амандмани кои ги гледам пред нас веќе не сум сигурен дека навистина ќе можеме оваа расправа да ја завршиме во едно радосно расположение. Му засметало на господинот Миљоски што имало пратеници што поднеле амандмани. Понатаму, господинот Јане Миљоски вели: анализата покажа дека сите приватизации кои се правени во другите земји и мале многу поограничени цели. Заислете приватизацииве во Словенија и во Унгарија катастрофа. Во Македонија правиме концепт досовршенство. Многу биле понејасни околу тоа како приватизацијата ќе се одрази врз развојот и врз стандардот и врз вработеноста. Бидејќи пак нашава приватизација Јане Миљоски што ја предлагаше и врз стандардот и врз вработеноста се одрази сјајно, рози цветаа. Тие програми сметаа дека е доволно, сега зборувам за Унгарија, за Словенија, за Чепшка, вели: тие програми сметаа дека е доволно стопнството да се приватизира, а се друго ќе си дошоло само по себе.  Ние имаме поинакво мислење вика Јане Миљоски како министер во Влада на Бранко Црвенковски, не на Никола Кљусев. Никола Кљусев во коалициски договор помеѓу Љубчо Георгиевски и БЦ, со гласовите и на едниот и на другиот веќе сменет од функција, веќе разрешен. Знаевме дека приватизацијата ќе предизвика позитивни промени и дека на крајот ќе донесе напредок. Тоа го вика Јане Миљовски. Понатаму, вели, се одлучилвме во програмата за приватизација да вградиме елементи кои ќе го скратат процесот на преструктуирање, елементи кои ќе ја смалат опасноста од безврботеноста, замислете, вградувале тие внимавале да не останат луѓето без работа. Елементи кои едноставно ќе овозможат оваа радикална промена да се одвива што е можно побезболно. Внимавале луѓето и Јане Миљоски и Бранко Цртвенковски како премиер и Стојан Андов тогаш како претседателна Собрание и Тито Петковски како пратеник во Собранието и ред други херои на тогшното време. Вика прво, појдовме од општата вистина, не може да се станува акционер со сила, со одлука на некој орган кој ќе реши колку пари луѓето ќе одвојуваат од својот доход, како да луѓето дотогаш не одвојувале за градење на фирмите. Зошто викаа неправедна била приватизацијата во Словенија бидејќи со сила им давале акции а луѓето, тие не сакале. Нашиве луѓе во Македонија не смеело да ги доведуваме во толку лоша состојба, па со сила да им дотуруваме акции како на Словенците што им направија штета. На словенците било лошо што им  дадоа поваучерски принцип акции. Во Македонија немало таква неправда да им правиме на граѓаните. И тоа тука од оваа говорница 1993 година 27 мај. И вика, токму за тоа еден релативно правичен принцип е на секој граѓанин да му овозможиме еднаков пристап до акциите. А заборава да кажува дека ако не работиш во фирмата немаш право да добиеш акции. Дали си работел во Макпетрол, или во Силика од Гостивар, нема разлика. Овој си добива акции од Макпетрол коиј што чинат денеска илјада евра, овој добива од Силика од Гостивар, која што е пропадната. Или овие што работат во образлование, во полиција кои што работеле во војска, кои што се тепале каде што требало да се тепаат, тие не добија ништо. Ама Јане Миљовски, вика, да не им правиме штета на луѓето, сега со сила ли да им даваме акции, како да ги доведуваме во таква ситуација. Бидејќи Словенците концептот што го направиле за приватизација тој бил штетен, тие не воделе сметка ниту за стандардот на граѓаните, ниту за  безвработеноста. Ама во Македонија концептот, бомбонче. Понатаму викам, ќе ви спомнам само еден пример како во светот ова се прави. Сите средства кои во Унгарија ба собрани од приватизацијата одеа за плаќање на надворешниот долг на земјата. Ние не мораме да бидеме токлу стрикни, зошто тој екстрем е опасен. Унгарската приватизација била опасна. А Унгарија денеска е во Европската унија, граѓаните таму земаат плата обични работници 2000 евра. Ама тоа било екстрем, тоа не чинело. Не требало така. Ова го вели министер од СДСМ од оваа говорница при носење на законот. Понатаму, дали нашиот тип на приватизација се разликува од другите и дали мора тоа да биде така? Ми се чини дека слободно можеме да говориме за макдонски тип на приватизација, барем според она што е предложено во овој закон. Е, за ова бил во право човекот. Македонски тип на приватизација. Не запаметена, побандитска и покриминални никаде во Европа. Македонски тип на приватизација предложен од Владата на Црвенковски, изгласан тука од сите пратеници на СДСМ и од мал дел од пратениците тогаш на Љубчо Георгиевски. Понатаму вели, Јане Миљовски за да ги избегнеме шоковите за кои говорев понапред, мораме да ја приспособиме постапката за приватизција на самите субјекти. Карктеристика на нашиот принцип е идентификација на доминантниот сопственик во секое претпријатие. Слушнете ве молам. Идентификација на доминантниот сопственик во секое претпријатие. Тоа може да биде едно, или повеќе лица кои ќе поседуваат најмалку 51% од уделите, или од акциите на претпријатието. На овој начин сакаме да созддеме услови за ефикасно управување со претпријатијата. Тоа го вели Јане Миљовски, да не посмисли некој дека јас го велам. Со ова решение се зголемува е фикасноста во донесување на стопанските одлуки. Но, со овој пристап се постигнува уште нешто. Јане Миљовски видете што вели: веќе на почетокот на трансфорамцијата се знае кој е идниот сопственик и со тоа се спречува разграбување на имотот на претпријатието. Значи, уште еднаш, веќе на почетокот на трансформацијата се знае кој е и дниот сопственик и со тоа се спречува разграбување на имотот. Значи, уште пред да почне трансформацијата на општесетвениот капитал се знае во секо е претпријатие бил идентификуван кој ќе е сопственик на тоа претпријатие. Сега да ви кажам еден детал. Во тој парламент имаше луѓе како тие пратениците од Прилеп што останаа во Македонијапат, колегата сугаревски знае за кого зборувам, ама повеќето знаете кои беа? Социјалистичките директори на фирмите. Дали разбирате што се случи. Тие беа веќе утврдени, беа евидентирани кои се тие кои што ќе ги добијат претпријатијата како што и кажал Јане Миљовски. Тој им предлага ним да си изгласаат закон со кој што си ги добија фирмите, или барем добија голем дел од акциите во фирмите, може не доминантен во сите случаи, ама добија голем дел од акциите во фирмите. Е, затоа ние ви филиме како сега јас да излезам, имам право да бидам предлагач на закон и велам, со овој закон што ви го предлагам, предлагам секој од вас по пет милиони евра да добие од државните резерви на Република Македонија, си гласаат пратениците, секој ќе добие по пет милиони законски спроведено сето тоа и завршена е постапката. Нема закон после што може да не шури, да не тужи, да ни прави нешто поради тоа што се е по закон направено. Министерот на Црвенковски им предложи на пратениците на Црвенковски кој што во 80% беа социјалистичките директори од тоа време и понекој таков имаше и околу Љубчо, ги памтите добро, нив им предложи да гласаат закон со кој што однапред беше идентификуван носителот кој што ќе ги добие акциите. Затоа таа е законска, ама криминална приватизција, политички криминал е направен, политичка неправда на граѓаните. со само една реченица Јане Миљовски кажува се. Одам понатаму. 

Во дискусиите што се водеа по претходниот текст на законот многу често беше споменувано дека тој не води сметка за тоа дека во Македонија нема доволно капитал за откуп на претпријатијата. Легитимно. Некој во Собранието му зборувал на Јане Миљовски, му викал нема доволно капитал за да се откупат претпријатијата. Еден таков, тогаш го избркаа од СКМ Петар Гошев. Го памтите него. Тој го велеше тоа, не во Собранието, туку надвор од Собранието. Тој им го велеше ова, нема капитал, нема пари во државата. Луѓето од социјализам излегоа. Единствени кои што имаа пари во Република Македонија беа дел од Албанците кои што раотеа во странство. Никој друг немаше готова пара во тој случај. И тој вика, притоа, многумина не забележаа дека водејќи сметка за проблемот на недостиг на капитал во Република Македонија, предвидуваме специфичен начин на откуп на средните и големи претпријатија. Кај средните претпријатија управувачките права може да се стекнат ако се откупи 20%. А кој големите претпријатија 10%. И сега подоле имам уште еден материјал каде што ќе ви објаснам како одел откупот. Тој откуп се правеше 7 години однапред, па после ќе плаќате. Не кога го добивате управувачкиот капитал од 10, или од 20%. Туку по 7 години од кога ќе го добиете. И затоа Стојко мавташе прееска со еден лист од касата на фирмите исплаќани на работниците за да им се земат акциите. Таа теза ние ја кажуваме. Тие кои што ги добија претпријатијата на овој начин со парите од фирмите им плаќаа на рботниците за да им ги земат акциите. И не им птребаше за управувачкиот пакет 51%, им требаше 10% на големите фирми. Тоа е играта во целата ситуација. Но, лицата кои на ваков начин ќе стекнат мнозински управувачки прав ќе мора да понудат соодветна програма за развој на претпријатието. Но лицата кои на ваков начин ќе стигнат мнозински управувачки права ќе мора да понудат соодветна програма за развој на претпријатието, меѓу Агенцијата и лицата кои го преземаат управувањето со процент понизок од 51 се склучува договор за продажба со кој меѓудругото се утврдува и рокот во кој мора да се откупи најмалку 51% од акциите. Тој рок треба да е 7 години“ - еве го тоа што ви го велам. 
Одиме понатаму, друг дел од говорот на Јане Миљовски: „Она што луѓето ги загрижува е прашањето дали се враќаме на капитализмот од почетокот на овој век. Легитимно, нормален човек со средно образование работи во некоја метална индустрија, си вика, а бе сега јас бев газда на фирмава, во социјализмот демек, а тој живеел кутриот во 40 квадрати стан, а директорот кој е рамноправен на него живеел во куќа од 400 крадрати, ама барем мислел дека е рамноправен со директорот и си вика, а бе сега ќе иде капитализам“. Одиме понатаму. Тоа значи дали ќе почне безобзирна експлоатација, потполна несигурност на работното место, дали влегуваме во период на општа мизерија за најголем број од вработените, дали сега се враќаме во време на безобзирни методи на малтретирање на работниците, дали се враќаме во времиња кои оваа цивилизација веќе ги смести во минатото, бидејќи неговиот татко учестуваше во национализацијата, правам само ретроспектива. Можам само решително да кажам не, ниту ќе се вратиме во тие времиња, ниту ќе се случи катастрофа во поглед на вработеноста - Јане Миљоски од оваа говорница 1993 година при предлагањето на Законот за трансформација на општествениот капитал.

Почитувани колеги да не беа телевизиите во сопственост на фирмите кои ги приватизираа, а тие во сопственост на социјалистичките директори кои го назначија Црвенковски, а го тргнаа Петар Гошев од СДСМ уште тогаш граѓаните за партал ќе ве фатеа и по Вардар ќе ве пуштеа. 200 илјади луѓе, имотот е првиот доказ кој бил криминалец и второ кога се случила најголемата невработеност 1994 година 18%, 1998 година 38%, а 1992 година 16%. Од 16% сте ја дотерале на 38%. Тие се докази, нема посилен доказ. Сега слушам палеле документација, дали на Стојко дедо му палел, дали некој од на Љубчо пријателите палел, дали во ЕМО се палело или во Брако во Велес ја палеле документацијата не ми е битно бре луѓе, нема документи, ама криминалот ќе го докажеме со тоа кај кого е имотот и кога се случила невработеноста во Република Македонија.

Одиме понатаму, еве, на крај, да не читам повеќе од него, вели: Се плашам меѓутоа од еден вид согласност, ако генерално концептот по трет пат се подржи, а со амандмани да се дадат такви предлози што фактички ќе го уништат предлогот. Знаете зошто? Имало неколку пратеници, пет, шест души, не зборувам за пратеничка група, но пет - шест души поднеле 300 амандмани на Законот за приватизација и повеќето од нив биле од ВМРО-ДПМНЕ. Не зборувам за ВМРО-ДПМНЕ, бидејќи Љубчо видовме во последниве 15 години каква улога изиграл. И тогаш, и 1994 година кога свесно ја изнесе опозицијата СДСМ да има само мнозинство тука, и 1998 година кога се зборуваше дека често се гледа со некои од тие социјалистички директори, и сега го гледаме, ви дава подршка за да ја срушите ВМРО од власт. Го видовме и со грците како соработува итн. Јане Миљовски се плаши да не случајно со амандманите му се сруши концептот за приватизацијата. 

Што на ова вика Томислав Стевковски? Тоа е еден возрасен човек, стасит човек, два метри височина, работник, го памтите? Координатор на пратеничката група на ВМРО-ДПМНЕ, тој беше еден од првите што му заврте грб на Љубчо Георгиевски заради несогласување на неговата политика. Томислав Стефковски од Автокоманда мислам или грешам, или од Бутел, но тој бара вака, пред да гласаат го бараат следното - стенограмче: објективна и сеопфатна информација за големината, користењето и трансформината општествена сопственост, извештај за трансформацијата на општествената сопственост според Законот на Анте Марковиќ, бара колку изнесува општествената сопственост, капиталот во Македонија со состојба на 31.12.1992 година, а уште поточно со состојба 31 март 1993 година, бидејќи сите корисници на тој капитал имаат направено завршна сметка за 1992 година и тромесечен извештај за 1993 година. 

Понатаму, бара колку изнесува општествениот капитал кој е трансформиран во приватен и кое е неговото учество во вкупниот капитал на Македонија со состојба на 31.12.1992 година . 

Трето, колку изнесува општествениот капитал кој е неправедно трансформиран односно украден и кај кои правни лица тоа е направено со состојба на 31 декември 1992 година. Координаторот на пратеничката група на ВМРО-ДПМНЕ Томислав Стефковски е еден од првите што му заврте грб на Љубчо Георгиевски и вика колку изнесува општествениот капитал што ќе биде предмет на трансформација и колку е неговото учество во однос на вкупниот општествен капитал на Македонија заклучно со 31.12.1992 година.

Понатаму, Томислав Стефковски вели кој е износот на општествениот капитал, ќе се пренесе номинално преку акции на Фондот за ПИОМ и на сметка на Агенцијата. Човекот го бара ова пред да почне да расправа за Законот, бара колкав износ на плати неправилно се исплатени во интерни акции и колку е оштетена државата со даноците и придонесите што не се платени по тој основ. Тогаш на луѓето им вика, а бе три плати ви доцниме, нема да ви ги платиме, ќе ви ги пресметаме како акции, тоа го барал човекот. Тоа е еден од првите што му заврте грб на Љубчо Георгивески. Постарите пратеници тука го памтат. Колку изнесува општествениот капитал кој е неправилно купен со интерни акции и бара мерки и решенија, пријави преземени од Владата и СОК и други контролни органи за дотогашните трансформации. Вели без таквите податоци и информации пратеничката група на ВМРО-ДПМНЕ смета дека овој закон е неприфатлив.

Знаете што се случува? Овие информации никој не ги дава, а поголем дел од пратеничката група на ВМРО-ДПМНЕ, предводена тогаш од Љубчо Георгиевски за жал дава подршка на Законот за трансформација на општествениот капитал заедно со сите до еден пратеници на СДСМ. Тоа е коалицијата за која многу кои беа во ВМРО од самиот почеток, како мене, од 1994 година, од мои 14 години, не гледа. Бев заблуден, слика дома чував од Љубчо Георгиевски. Како господинот Китаноски кој е оснивач на партијата и е столб во Кичево, и тој не гледаше. Како Силвана Бонева, како ред други тука основачи на партијата кои ги гледате, а се во редовите зад нас. Тогаш одевме со мислата дека се бориме за Македонија, се бориме за правда, за демократија итн. Ама имало еден господин Љубчо Георгиевски на кого 2003 година му покажавме каде е правецот и каде му е вратата, кој што цело време не водел за нос. Ние знаевме да собереме храброст, да се извиниме за тоа и да кажеме дека сме згрешиле.

Ви препорачувам, ве советувам, посебно на помладите луѓе овде, на Сугарески, на Тушева, на Марјанчо Николов, на Менде Динески, на Гордан Горгиев, на Голупло од Делчево и на другите помлади ви советувам, луѓе, соберете си храброст, соберете си сила, удрете им го стапот по СДСМ на тие кои не заслужуваат да ја водат СДСМ исто како што ние луди го направивме тоа во нашата партија. Ние никогаш не можеме да ви ја средиме работата, затоа што на крајот на краиштата, ако сакате искрено нам ни одговара тоа што е Бранко Црвенковски  претседател на СДСМ, нам ни одговара на тоа што Ивановски Игор е координатор на пратеничка група, нам ни одговара тоа што Јани Макрадули ви е предводник на опозицијата на Парламентот и што е потпретседател. Па најдете еден човек што има убаво мислење за нив, еден човек најдете. Нам ни одговара, ама вам не ви одговара господине Сугарески, вие сте 3-4 години постар од мене не сте учествувале во ниту една приватизација. Сте во СДСМ затоа што верувате во некоја идеологија. Госпоѓа Тушева, млада госпоѓица, едуцирана, паметна, прошетана, што таа има со приватизацијата. Голупчо од Делчево од просечна фамилија, од скромна фамилија, така Голупчо? Што имаш ти да ги штитиш овие. Или господинот Марјанчо Николов, колега, од Велес е, со мене е цело време, еднакво растеме во политиката, заедно станавме советници во 2000 година, заедно станавме пратеници во 2006 година. Колку што има имот тој, толку имам и јас. Имотот на Марјанчо е заработен со плата како пратеник, мојот имот сум го заработел со плата како пратеник, евидентирано, влезено на трансакциска сметка, излезено од трансакциска сметка. Што има Марјанчо Николов да ги штити тие бандити по Велес 90-тите години што хараа по градот. Зошто дозволувате во таква улога да бидете ставени и утре само да ви ги удрат клоците како што на многу пред вас им ги удирале клоците. Да, уште малку, гледам нестрпливи сте. 

Сега има уште една финта во процесот на приватизација. Тогаш, за да се утврди вредноста, она што велиме 2,4 милијарди или 400 милиони или 4 милијарди, колку вредел имотот. Велиме треба да е проценета вредност, така? господинот Китановски веројатно памти дека тогаш имаше методологоја за проценка на општествениот капитал, или госпоѓата Дулиќ е постара, Трајчо Димков, Пачков итн, ама памти и колешката ... се извинувам вака што ве двојам, ама со почит. Сега ги кажував помладите во СДСМ што треба реформи да прават. Таа методологија почитувани колеги знаете што подразбираше? Било која фирма што ќе се регистрира и само ќе напише во статутот дека е надлежна за спроведвуање на проценка, без разлика дали има еден вработен или нема, без разлика дали има претходно искуство или нема, да може да прави проценка било кој. Миле Пачемски, доктор гинеколог регистрира фирма и може да прави проценка на капиталот на фирмите. Толку. Еве ја таа методологија. Еве, почитувана колешке од Ресен и вас ве почитувам, и вие сте од скромно семејство, што имате вие врска со тоа што 1993 година методологијата на проценка на капиталот која е една од алатките за криминалот направен во Македонија е потпишана од претседателот на Владата Бранко Црвенковски на седница одржана на 29 и 30 ноември 1993 година. Еве ја методологијата, еве како е правена проценката на општествениот капитал. Кој ја нема видено нека ни се обрати, односно најдете ја, се има во архивите. Ако ми верувате дека сите овие документи вчера и денес ги обезбедив, жив да не сум, се има таму. Еве и една друга методологија за изменување и дополнување на претходната методологија и оваа потпишана од Бранко Црвенковски потпишана 1995 година кога го обнови мандатот, кога граѓаните му дадоа прав правец. Не знам дали е нешто поврзано со..., а не мислев дека е во октомври месец поврзано со атентатот на Киро Глиговор заедно, ама не е тоа. 

Законот за трансформација на претпријатијата со општествен капитал, нема да ви го читам, нема да бидам Спиро Мавровски, дебел е, голем е законот. Законо за трансформација на претпријатијата со општествен капитал потпис Стојан Андов и потпис покојниот Киро Глиговор. Е ова е една од причините зошто ние понекогаш си поќутуваме и подглтнуваме кога се дискутира за некои работи од минатото и кога велиме немојте да рчкате таму каде што боли. Е ова е, потпишан Законот за трансформација на претпријатијата со општествен капитал од Стојан Андов кој што фала му на Бога е до ден денска жив и потпишан од покојниот Киро Глиговор и тоа е законот  кој што ја  нанесе нејголемата неправда во Република Македонија. 

Е сега да се вратиме малку на правната проблематика. Нема да толкувам јас бидејќи ќе излезат мангупи кои што заради нивните презимиња добивале титули во животот, да го спорат мојот интелект и нема да им го дозволам тоа, ама ќе ви читам. Гледате дека ви читам, едноставно, Кривичен законик на Република Македонија. Во Кривичниот законик во член 3 вели, врз сторителот на кривичното дело се применува на законот што важел во времето на извршување на кривичното дело. Тоа значи дека ако денеска јас правам некое дело за кое што во Кривичниот законик нема пропишано дело или не е оквалификувано како противправно дејствие, никогаш не ќе можете да ме осудите. Е сега, не само што не биле напишани како кривични дела тогаш овие акти кои што ги правеле вашите партиски претходници, не викам фамилијарни, партиски претходници, туку нивните дела биле запишани во овој претходниот Закон за трансформација на претпријатијата со општествен капитал. Тука е легализиран криминалот, ама и во Кривичниот законик вика ако не било пропишано кривично дело за одредено дејствие или не дејствие во зависност од чини или не чини, е тогаш нема кривично дело.

Понатаму вели, ако по извршување на кривичното дело е изменет законот еднаш или повеќе пати ќе се примени законот што е поблаг за сторитело. Еве ние хипотетички велиме ви ја прифаќаме иницијативата и јас немам никаков проблем да гласам за, да ви кажам искрено, зради тоа што со мојот глас или со гласот на пратеничката група на ВМРО ништо нема да се смени, апсолутно, зошто нема никакво правно значени. Дури и после тоа треба да менуваме закони, така? Треба да менуваме закони, ама вие тоа не го предлагате затоа што не ви смета, ова ви е само го смислиле во  центарот на комуникации на СДСМ само треба да видиме дали Наташа Савова или Петар Арсовски, само тоа е дилема. Правно не е проверено. Тоа значи дека дури и сега да пропишеме дека одредени дејствија превземени тогаш се кривични дела, за нив ќе се применува поблагиот закон. Така е и според Устав, не според законот само. Тоа е едно од начелата на Уставот, тоа е начело демократско, верификувано со декларации на европските институции, тоа е едно од придобивките на оваа цивилизација. Не дека тоа секогаш правилно се употребува, во конкретниот случај има бандити кои што го злоупотребуваат тоа право, ама тоа е така. Тоа е правната сигурност. Во член 6 на овој закон вели одредбите од општиот дел на овој законик важат за сите кривични дела определени во законите во Република Македонија. Тоа значи дека овие одредби што ви ги читам од Кривичниот законик важат и за дела, ако биле пропишани во било кој друг материјален закон, значи имаат еднакво значење, за да нема некој мисла дека Кривичниот законик нема влијание врз материјалното право во Република Македонија, има. 

И уште еден член од Кривичниот законик ќе ви прочитам 107 за застареноста каде пишува, став 1, ако во овој законик не е поинаку определено, кривичното гонење не може да се превземе кога ќе поминат и вика десет години од извршување на кривично дело за кое според законот може да се изрече затвор над 5 години. Што значи тоа? Сите дела што ги правеле во текот на приватизацијата да имаме, хипотетички ги наоѓаме документите кој што некој ги горел претходно. Е сега викаме се е како што треба. Целата евиденција ја имаме, еден куп документи имаме, се е како што треба, приватизацијата се случуваше 1996, 1997, 1995, 1994, 1993 тогаш се направи трансформацијата на општествениот капитал. Ама кривичното гонење застарува дури и за дела над 5 години ако поминат 10 години. Од 1995 година колку години има поминато, 2005, значи дури и да ја внесеме сега нема право што некого ќе го гони, или што некого ќе го унакази или било што ќе му направи, а за дела помали од 5 години, вика, 5 години од извршување на кривичното дело за кое според законот може да се изрече затвор над 3 години. Е такви дела знаете кои се? Лажно книговодство, начин на кој што најголем дел од приватизациите беа спроведени на хартија со лажно сметководство, со лажното водење на книговодство, е тие се дела за кои што по 5 години настанува застареност. Ако во 1995 година се случило кривичното дело веќе во 2000 година застарело. Зошто Љубчо не ги гонел, прашајте го Љубчо во коалиција. Е тоа е, 2012 година сме не само што не можат документи да се најдат, туку и да се најдат документи никој не може да ги гони тие бандити. Затоа викам луѓе, не со промена на Уставот, не со промена на кривичното законодавство, туку дајте да тргнеме по трагата на имотот, дајте да видиме тоа. Дајте да видиме  кој колку има, како може со пратеничка плата некој да живее во 200 квадрати стан. Ајде објаснете ми. Како може со пратеничка плата некој да живее во 200 квадрати стан. Ајде тоа да го видиме. Или ќе продаваме социјална правда дека се грижиме за луѓето, а дедовци, татковци, чуда, врагови, учествувале во не знам што. Па немојте така. Сите имаме град од каде доаѓаме, сите ни ги знаат фамилиите, сите знаат се како. Нема лажење со луѓето.

Е сега ќе почнам неколку работи да ви објаснам прецизни. Приватизацијата, имам еден материјал кој што е на англиски, нема да ви го читам на англиски, меѓутоа има многу интересни податоци. Вика, ова е материјал употребуван од меѓународни институции да знаете, до 2001 година во Република Македонија биле приватизирани 1678 фирми,  а останале за доприватизација 89. Табелите погоре покажуваат дека имотот кој што е правен во приватизацијата бил проценет на 2.324.191.235 евра, ова е тазе документ правен, сега е правена анализата, значи 2,4 милијадри вредел општествениот имот. По моделот работниците да ја купат работниците биле приватизирани 398 фирми со 17 илјади вработени. Ама, анализата покажува дека е тоа само 3,42% од општествениот имот во Република Македонија. Дали разбирате, овие фирми по број се многу, меѓутоа вредност се само 3,40% работниците што ги купиле. Ама затоа овие што ги купиле менаџерите се 299 се помалку по број, со 71 илјади вработени и преставуваат 14% од општествениот капитал во општеството во Република Македонија. Дали ја правите разликата. Значи менаџерите 14%, итн. 

Вика, според анализите најдоминантен модел во Република Македонија бил откупот, овој за кој што Јане Миљовски преска ви читав или околу 708 милиони евра имот бил трансформиран на тој начин. Вториот е друг начин. 75% од претпријатијата биле приватизирани со внатрешна партиципација, значи менаџерите или директорите. Само 25% биле приватизирани со странична приватизација, влегол некој од страна со пари, докупил имот, во стечајна постапка, итн. значи 75% од фирмите во Република Македонија во вредност, не во број, биле приватизирани на начин на кој што работниците ги земале акциите, па на работниците директорите им ги земале акциите, па отплаќале други акции во рок од 7 години, колку што им давале рок, па отплаќале на сметките на претпријатијата, па станале газди некои на 10 некои на15 некој на 30, некој на 50, некој на 70% од капиталот и тие луѓе се тие носители на имотот во Република Македонија. И затоа велам ако сакате да ја провериме приватизацијата да тргнеме по имотот. 

Е сега ќе почнам да ви кажувам неколку интересни работи кои што веројатно не ги памтите. Имаше афера Надеж пред две години, во Словенија го гонат за криминал, главен лик во таа афера беше Дејан Верчич и ние мислевме дека Дејан Верчич во Република Македонија само со аферата Надеж бил присутен и давал интелектуални услуги. 

Почитувани колеги, Дејан Верчич прв пат во Република Македонија е ангажиран 1997 година да направи рекламна кампања за тогашната Агенција за приватизација за да објасни колку е добра приватизацијата во Република Македонија. Истиот тој за кој слушавме после дека е дел од аферата Надеж. Дали има поврзаност или не, вие си знаете.

Ќе ви прочитам неколку авторитети во Република Македонија кои што јасно се произнесле во однос на вашето прашање. Професорот на Правниот факултет Владо Поповски смета дека предлогот на лидерот на СДСМ Бранко Црвенковски за незастарување на делата поврзани со приватизацијата има маркетиншки карактер. Добро. И сигурно ќе кажете добро Владо Поповски е во ВМРО-ДПМНЕ и го елиминираме викаме не важи Владо Поповски, ама сега ќе ви читам од други луѓе. Џевдет Хајредини министер во многу влади на Бранко Црвенковски, возрасен господин човек итн. Вели, по однос на оваа иницијатива, ВМРО-ДПМНЕ постојано ја злоупотребува оваа тема за приватизацијата и Бранко Црвенковски беше принуден да излезе со ваков предлог. Со години целата вина за приватизација се фрла на  него. Законските решенија беа такви што овозможија менаџерските тимов да дојдат до една доминантна позиција. Во самиот закон беше предвиден т.н. менаџерскиот откуп. Затоа велам дека и во случај да се направи детална анализа на целата приватизација на крај ќе бидат принудени да констатираат дека се применети законските одредби. Е тоа не го вели човек од ВМРО-ДПМНЕ туку го вели Џевдет Хајредини. Или Ванчо Узунов, го знаете, тој што беше советник во кабинетот на Црвенковски додека овој ја вршеше функцијата претседател на Република Македонија,  а сега човекот е претседател на Економско социјалниот совет на СДСМ. Е тој за ова иницијатива Ванчо Узунов што вели. Дури и да почнат нема ништо да направат освен што жестоко ќе се напаѓаат. Идејата на Црвенковски беше Груевски да одбие, а ако одбие значи од нешто се плаши, ама и тој прифати. Ванчо Узунов претседател на Економско социјалниот совет на СДСМ го кажува ова, човекот е внатре, знае што била идејата на Црвенковски, не ви го кажува Илија Димовски или Влатко Ѓорчев или Нилолоски, ни го кажува Ванчо Узунов.

Понатаму, Сашо Ордановски друг еден лев експерт, вели ништо нема да биде од тоа, премногу луѓе се вмешани, премногу документи се преплавени, премногу интереси се преплетени тие  работи се решаваат со револуција, а не со правосудна еволуција. Јас се согласувам со Сашо Ордановски за прв пат и затоа ви велам ајде да тргнеме по трагата на имотот да видиме кој денес во Република Македонија го има општествениот имот, а не тука магија ќе правиме со некои глупави предлози кој буџош на Правен факултет не би се осмелил да ги држи во рака, а не да ги поднесе како амандмани и ќе се повикуваме на лажни тутули кои сме ги добиле само заради нашите презимиња, заради ништо друго.

Професорот на ФОН Осман Кадриу, татко на активист на паријата на Имер Селмани вели тоа е чиста политичка иницијатива без реална основа да се расветли темата состојба, криминалот, девијациите при процесот на трансформација на државниот капитал и нагласува дека ревизија на приватизацијата не може да се направи ниту со интервенција на Уставот, ниту со Кривичниот законик. И јас се согласувам со професорот Кадриу и затоа ви велам ајде да тргнеме по трагата на имото да видиме во оваа држава кој го има имотот. Инаку текстот е од Утрински весник од 12.04.

Имаме еден интересен документ, вели - одлуката за трансформација на АД Фершпед Скојпје број 880 од 24.10.1994 година. Фершпед денес е сопственик на неколку фирми кои се сопственици на една телевизија. Дали тоа има или нема влијание и дали заради тоа советникот на Црвенковски е поставен за уредник на таа телевизија, на тоа вие ќе одговорите. Меѓутоа, еве го документот од 1994 година. 

Има еден поранешен разузнувач, едно време и политичар, чие име нема да го злоупотребувам, меѓутоа човекот напишал текст за приватизацијата на Скопска Пивара. Јас овие денови додека барав по интернет дојдов до овој текст, им го пратив на практикантите, ми го испечатија. Вели - на менаџерите им се дозволи да ја откупат компанијата за 4 милиони марки. Скопска Пивара е откупена за 4 милиони марки. Вели - во тоа време кога се врши проценката на вредноста на Скопска Пивара која си ја проценија на багателни 4 милиони марки, во нејзините магацини таа држи залихи на хмељ, суровина за пиво во вредност од 10 милиони марки. Значи, ја купуваат фирмата, Скопска Пивара за 4 милиони марки, а само во хмељ имаат 10 милиони марки во Скопска Пивара, а фабриката колку вреди тоа не е битно. Сега вели, кога во 1998 година ВМРО-ДПМНЕ доаѓа на власт, не по школото на некои други кои побрзаа да се договорат со Љубчо Георгиевски, овие газди од Скопска Пивара побрзаа да ја продадат пиварница на странска фирма за да не може да има ретроградност во постапките и ревизиите. Фирмата на која ја продале се викала Балкан блу холдинг ЛТД, фирма од синџирот на Кока Кола и нејзе и продаваат пакет од 51% за 34 милиони долари. Значи, ја купуваат за 4 милиони марки, а 34 милиони долари добиваат само за 51%. Но, финалето вели, доаѓа подоцна кога на македонската берза, фирма од синџирот на Кока Кола ги докупува остатокот од 41,2% од акциите од Свето Јаневски и неговата дружина т.н. М-6 кои денес стопанисуваат со лозовите насади на поранешен Лозар од Велес. За тоа ви велам јас да тргнеме по трагата на имотот, шах му поклониле на Бранко Црвенковски. 41,2% од фирмата која ја купиле за 4 милиони марки, ја продале за 79,1 милион евра. Тоа значи дека, бивш разузнавач е човекот, што ви го читам ова, вели дека 44 милиони долари од 1998 година и подоцнежните 79,1 милион евра Свето Јаневски и неговата дружина заработија фантастични преку 100 милиони евра преку продажбата на акци на Скопска Пиварница, а ја откупија за нула денари. Сега, почитувани колеги, вие сакате да се рамните?  Со кого ќе се рамните, со Мики Додевски што дојде од Австралија на свои 32 години, или со Стевче Трпковски пратеникот од Сопиште кој има 26 години и е дипломиран геодет и кој со мака и труд успеал да се пробива во животот и кој е од сиромашна фамилија, со него ќе се рамните. Свето Јаневски ќе го рамните со Стевче Трпковски, или Свето Јаневски ќе го рамните со кого, со Наде Танчева Тулиева, со Аце Спасеноски кој доаѓа од сиромашна фамилија и кој со учење успеал да дојде до таму до каде што дошол. Не можете, не прифатливо е да го рамните Свето Јаневски со овие луѓе.

Во еден друг текст во Нова Македонија вели, ајде проверете ја приватизацијата на Трготексил, не знам која  е таа фирма, веројатно тие што се од Скопје ја знаат, но во текстот вели дека таа фирма ги има најдобрите локали во Скопје, ама види што ти било, во таа приватизација на Трготекстил двајца се офајдиле, Нова Македонија го вели тоа, едниот е Ленче Софрониевска, другиот Драган Далаверски. Значи коалицијата меѓу Бранко и Љубчо била од порано. Што, заборавија луѓето, ќе ги лажете. Свето со кого ќе го рамните со Васко Пашовски од Свети Николе, од сиромашна фамилија е човекот, него ќе го рамните со Трготекстил, со Ленче Софрониевска, немојте срамота е.

Денес во Република Македонија си имаме проблем со луѓе кои не знаат како да работат со својот капитал заради тоа што капиталот го добија на незаконски начин, едните ги создаде Љубчо, другите ги создаде Бранко. Тие сега се во коалиција против овие луѓе кои сакаат да воведат ред во државата. Тоа е целата игра. Вие сами си ја кажавте целта, вие немате цел да се направи ревизија на приватизацијата, немате цел да се врати имотот на вработените, немате цел да се исправат неправдите, вие имате цел да се заборави минатото, така вчера Јани Макрадули кажа и пу пу не важи, едниот има 100 милиони евра, дргиот нема леб да јаде, а уште и ги манипулирате, ги буцкате, штрајкуваат.

Порцеланка ја загубивте со тешки милиони, ја вртевте низ 300 правни лавиринти, не знам Трифун Костовски, оној, овој, ваква приватизација, поништување на приватизација, Порцеланка денес заврши како сопственост на Комерцијална банка. Тие жални мои сограѓани од Велес на кои им ја жалам судбината ги манипулирате, каде ви е достоинството и совеста и каде ви е честа. 

На господинот Марјанчо Николов можам да му простам и на господинот Диневски и на господинот Сугаревски, и на господинот Голупчо Ангелов можам да му простам само ако соберат храброст и расчистат во својата партија со тие што го направија злоделото врз работниците во Република Македонија, само во тој случај ќе ве ценам како доблесни и достоинствени мажи кои заслужуваат да бидат предводници на сопствениот народ. Се додека не соберете храброст и да им кажете на овие неколку луѓе од првите редови дека не треба да бидат таму, се дотогаш ќе сметам дека калкулирате со својата кариера, дека сакате само политички да напредувате, не ве интересира судбината на луѓето. Соберете храброст, степајте се ако треба, ние сме се тепале. Во Панорама ни дојдоа 200 луѓе наоружани до заби со палки и пиштоли, јас бев таму, Китаноски беше таму, Бонева, Васил Пишев, Миле Пачемски беше таму. Луѓе едноставни бевме ние, ние дома не си одевме две недели, ама расчистивме со тие таквите што сега не само што ви ја водат партијата, туку се и главни, а овие ние што ги избркавме од ВМРО-ДПМНЕ ви се коалиција. 

Ова е само битка за политичка амнестија на Бранко Црвенковски, за утре на митинг да каже еве ние им предложивме на ВМРО, они не прифатија и сега сме фита фит, сите сме криви. Извинете, ВМРО-ДПМНЕ не прифаќа вина за приватизацијата.

Не би сакал да навлегувам понатаму и да објаснувам како се бираа судиите во 1996 година, чии роднини беа, кој од судиите стануваа стечајни судии, како се наградуваа после тоа, како напраедуваа во апелациони судии, во врховни судии. Само стечајните судии напредуваа, никој друг не напредуваше. Не сакам да навлегувам како Јавното обвинителство спиеше сите овие години и кои се работеше во него,  се шетаа низ градовите со весник под рака, во десет часот одеа на работа, појадок со колегите, во 12 часот дома. Знаете во Прилеп кои работат во Јавно обвинителство, во Струмица, во Велес, во Битола? Што правеа тие во овие години додека се правеше криминалот, од чии пари плата зема? Си ќутеа така, и после напредуваа, нормално дека напредуваа, аминуваа. Среќа е што луѓето со свои очи ги гледаа овие работи и тој фиктивен свет во кој што вие живеете гледајќи го Собраниево само, за вас важи, не важи за луѓето. Сакате да ви зборувам како вештачки се задолжуваа фирмите во Фершпед, во Макпетрол, во Комерцијална банка, во Стопанска банка. Како фиктивно се правеа кредити. Како тие кредити прераснуваа во доверителски удели, како доверителските удели прераснуваа во одземање на имот.  Ајде да видиме Комерцијална банка со колку недвижен имот располагала  овие 20  години, може ли. Ајде тоа нека биде прв гест голем од ваша страна. Црвенковски или неговиот човек Ивановски нека предложи закон со кој што ќе побараме во овие 20 години целиот  имот кој што се проврчел низ Комрецијална банка како недвижен, не мора пари, недвижниот имот да го видиме и да видите како се расрчувало македонското стопанство. Па 80% фирмите во Велес имотот поминал низ сопственост на Комерцијална банка. Сега лозовите насади во Велес не ги има никој. ЕМ 6 ги има лозовите, Свето Јаневски. Затоа ви велам дајте да го провериме имотите. Управната зграда на Лозар во Велес знаете кој ја има, бивш кандидат за пратеник од СДС, не ја  има никој од ВМРО ДПМНЕ. Или сакате да ви кажувам како господинот Тито Петковски после голема победа на 15 септември дојде во Велес? Имаше состаноци со вработени од сите фирми за кои што тогаш обвинувавте дека ги приватизирал ВМРО ДПМНЕ, тогашното ВМРО ДПМНЕ тогашните луѓе на Љубчо Георгиевски. Знаете што им ветуваше Тито Петковски? Дека ќе се среди се, дека сите ќе бидат поапсени и дека фирмите ќе им бидат вратени на работниците. Знаете што се случи? Ниту една кривична пријава не окркаа овие претходните. Ние кога дојдовме на власт 2006 година добија кривични пријави, едниот 9 кривични пријави, што нас ни ги товарите. Не, ги штитевте, едниот да ти бил женина рода на Свето Јаневски, другиот да ти бил братучед на Бранко Бојчевски, третиот да ти бил не знам што. Е тоа беше приватизацијата. Затоа велам дека коалицијата помеѓу Љубчо Георгиевски и Бранко Црвенковски била  од многу поодамна, ама ние не сме ја гледале и затоа сме ние криви. Да, тие што бевме во ВМРО ДПМНЕ и таа одговорност си ја носиме и ќе си носиме до крај на животот. Ама вас ви кажуваме навреме, луѓе имате сила затоа што имате повеќе памет од нив. Тргнете ги од СДСМ. 
Сакате да ви кажувам за приватизацијата на Стопанска банка. Со закон на ова Собрание на Стопанска банка и беа простени 250 милиони марки, а таа Стопанска банка се изработи што се изработи. Е процесот на приватизацијата на Стопанска банка го почна Бранко, го заврши Љубчо. Именител знаете што е, Стопанска банка ја продадоа на Грците. Врзете си ги работите во еден пакет. Стопанска банка е синоним на македонската трагедија во овие 20 години, Љубчо и Бранко заедно ја продадоа на Грците. Тоа важи и за многу други работи. Да сте живи и здрави, да ви даде Господ сила како нас што ни даде Господ 2003 година и еден ден побрзо да направите реформи во СДС. Благодарам.

Светлана Јакимовска: Благодарам.

За реплика е пријавен господинот Ангелов Голупчо, повелете.

Голупчо Ангелов: Благодарам потпретседателке.

Колега Димовски, искрено ви го почитувам напорот  трудот што го вложивте се со цел  да ја измените перцепцијата кај граѓаните, вклучително и   кај нас пратениците, за вас и  за луѓето околу вас. Го почитувам тој  напор. И едно можам да ви кажам, од вечерва 100% сум убеден во тоа дека ако  нешто е погодено во ВМРО ДПМНЕ неприкосновено, да апсолутно само вие можете да одговорите на функцијата директорот на Центарот за лаги и манипулации на ВМРО ДПМНЕ. Поголем манипулатор тешко мајка раѓа. Со празна реторика, со манипулации, нема да ја измените стереотипната слика која штое формирана кај граѓаните и ако навистина се грижите за луѓето кои што настрадаа во процесот на приватизацијата прифатете ги предложените измени и да одиме до крај. само на тој начин ќе успеете да ја смените перцепцијата, со лаги и манипулации нема да успеете. 

И сосема на крајот, сево ова што го кажавте верувајте да го кажевте на детектор за лаги во првите 10 секунди ќе цркнеше. Благодарам.

Светлана Јакимовска: Благодарам.

Контра реплика има господинот Илија  Димовски, повелете.

Илија Димовски: Благодарам.

Колега Голупчо Ангелов, тебе ли те најдоа да ми реплицираш сам. Каде се овие јакиве говорници напред. Каде е Игор Ивановски, каде е Андреј Петров, каде  е Ана Павловска, каде Гордан Георгиев, каде е Јани Макрадули, каде е Наташа Савова, каде Марјанчо Николов, каде е Цветанка Иванова, каде е Минчев,кај се тие јаки мажи и госпоѓи да се спростиват на аргументи, кај се тие. Толку ви вреди муабетот господине Голупчо Ангелов. Ви пожелувам не со мене, внатре во СДС да си ја добиете битката. Така ќе бидете маж кој што ќе го почитуваат во Делчево.  Вака, Игор Ивановски ќе ве удри по рамо, ама кога ќе дојде редот и ќе удри клца ви газот. Вие вршете му ја работата.

Светлана Јакимовска: Благодарам.

Ќе ве молам колеги не дофрлајте од место.

Има збор господинот Горан Мисовски, повелете.

Горан Мисовски: Благодарам госпоѓо потпретседател, почитувани колеги пратеници, 

Светлана Јакимовска: Благодарам.

Ќе ве молам колеги да не се дискутира од место.

Горан Мисовски: Може ли? Благодарам госпоѓо потпретседател. Бидејќи имаше еден неред во салата, колегата Илија Димовски си излезе, тоа е негово легитимно право, очигледно немаше аргументација за да може да предизвика некакви полемики со опозицијата, ок. и тоа  исто така легитимно право на пратеници од опозицијата. Но ова што на почетокот сакам да го кажам. Значи пред само два часа претседателот на Собранието Трајко Вељаноски го замоли пратениците бидејќи има многу пријавено  дискутанти, прво да се обидат да говарат пократко, и второ да се сконцентрираат на темата која што е на дневен ред. Затоа што веќе интезивно неколку дена од Центарот на комуникации чиј што директор е Илија Димовски на нарачани текстови излегуваат вакви написи дека пратениците трошат 20 илјади евра за празни муабети. Еве ви жив пример. Празен муабет два час, но за  мене е најстрашно тоа знаеме сите пратеници од опозицијата ама знам дека го знаат и сите пратениците од опозицијата. Тоа е класично непочитување на функцијата претседател на Собрание. Инаку Илија Димовски е еден од предвониците на крилото кое што жестоко му се спротивставува на претседателот Трајко Вељаноски во ова Собрание. Покажување на моќ и сила од делегирана позиција на Никола Груевски преку Центарот за комуникации, директно насочено кон претседателот Трајко Вељаноски.  И не случајно на шестата минута претседателот Трајко Вељаноски излезе од салата. Јасно му беше дека ја изгубил моќтта процедурално да реагира на празните муабети кои што нарачани од Центарот за комуникации излегуваат во дневниот печат дека пратениците трошат по 20 илјади евра дневно за прасни муабети како што беше оваа дискусија на  колегата Илија Димовски. Крајно непримерно во отсуство на еден пратеник колега  Стојко Пауновски почитуван избран од средината од која  што доаѓа, еден од најугледните инспектори во регионот во Западна Македонија, да ги споредува без негово присуство со  други некои пратеници, да говори зе неговиот дедо....

Светлана Јакимовска: Колега Мисовски јас мислам немате реплика, имате право на збор.

Горан Мисовски: .... за нешто што веројатно во некаква судска разврска има шанси и колегата Стојко Пауновски и колегата Илија Димовски да го расчистат. Ама не знам зошто, навистина не ми е јасно, како во присуство на колешшката Бети Кузмановска не го спореди Стојко Пауновски.  Таму да ја направеше споредбата. На пример, угледниот почитуван Стојко Пауновски еден од најугледните инспектори во Тетово и  во целиот регион  на Западна Македонија, со сета почит на сите кои што ги споредуваше. Но на крајно лицемерен начин, во  негативна конотација. Очекував, зошто да не бидејќи одговорно и отворено говориме. Таква тема впрочем наметна, такво тепмо наметна колегата Илија Димовски да го спореди со колешката Бети Кузмановска, на пример. Тоа не го направи, веројатно има некаква причина.

Втората работа, на крајно  лицемерен начин во отсуство на исто така почитуваниот колега од Кочани Миле Андонов говореше за некаква приватизација за Атом Кочани која што претпоставувам дека нема појма ниту што произведувала и  каде се наоѓала. Ама тоа некако Атом ми асоцира и  на Детонатор. И навистина не знам зошто Атом не го спореди со Детонатор. Излезе Илија Димовски не сака да одговара на прашања, тоа е легитимно право. Во афера Кочани, таа Детонатор, во целата изборна единица 3, тука е Влатко Ѓорчев, барем маж остана. ВМРО ДПМНЕ не нелегитимен начин со по еден апарат во секое второ вмровско семејство купуваше гласови, со црно пари, 36 милиони евра....

Светлана Јакимовска: Господине, Горан Мисовки  зборувате за измена на Уставот.

Горан Мисовски: Ве молам госпоѓо потпретседател,   да се однесувате кон мене исто како со Илија Димовски.

Светлана Јакимовска: Апсолутно така е. 

Горан Мисовски: Јас знам дека и  можеби и вие немавте ингеренции да ги прекинувате колегата Илија Димовски, но еве говориме на една многу теми, ја почитувам фрлената ракавица од директорот на Центарот за комуникации многу екстензивно говореше. Немојте мене да ме спречувате. Зошто не ви се допаѓа...

Светлана Јакимовска: Не ве спречувам...

Горан Мисовски: Ви пречи компарацијата меѓу Детонатор и Атом. Госпоѓо  потпретседател треба и вие да се замислите. Црни пари кружеле во третата изборна единица, министерот за финансии, не знам дали му е тој идол на Илија Димовски не водел регистар на издадени плочи и лиценци, 

Светлана Јакимовска: Ама зборувајте за иницијативата потписник сте господине Мисовски. Иницијативата  не е за Детонар. 

Горан Мисовски: Илија Димовски премногу екстензивно говореше за тоа. Значи ќе дојдам, се е тоа врзано со приватизацијата. Значи кога говориме за приватизацијата и шансата со оваа уставна промена дајте да ги откриеме сите афери за се да продуксутираме. Зошто дозволувате два  часа автобиграфија на Илија Димовски за Љубчо Георгиевски. Не ме интересира неговите релации со  Љубчо Георгиевски. Јас  знам една работа. Тоа го гледав на телевизија. Љубчо Георгиевски  на телевизија даде изјава дека Илија Димовски кога се поздравувал со Љубчо Георгиевски се фалел насекаде и 10 дена не ги перел рацете. тоа е релацијата помеѓу Илија Димовски и Љубчо Георгиевски. И дека затоа што пукал со пиштол во штабот во Велес Љубчо Георгиевски го набркал од штабот. Значи исто тоа беше поливина од излагањето на Илија Димовски беше за Љубчо Георгиевски. Јас не ги знам тие фрустрации. Море леле колку болела оваа иницијатива. Еве иницијативата за промена на Уставот да ги откриеме сите можни приватизации, трансформации на општествениот капитал, кој се стекнал со на нелегален начин со фирмите, со имотот, со средствата,  со капиталот. Ама верувајте нема зошто да не говориме и за Детонатор, нема зошто да не говориме за имотот на функционерите на ВМРО ДПМНЕ. ако веќе  се посочува имот на едната страна., а не видов ниту еден аргумент, ниту еден документ не беше покажан, а мавтаат тука госпоѓо потпретседател со имотниот лист на Илија Димовски некои од пратениците. Гледам Стојко Пауновски го пратил, тука кружи меѓу пратениците. Многу е интересен за анализа. Јас се срамам на моите 47 години и преку 20 години стаж што успеал со 10 прсти да изработам толку колку што ни 10% што Илија Димовски го поседува. Но тоа не значи дека ние треба тука на некого да ги лечиме фрустрациите за Љупчо Георгиевски. Или многу било анкетата во Дневник која што излезе вчера. Толку многу ги здоболе пратениците од ВМРО ДПМНЕ и сега говориме за нешто што треба  на граѓаните да им го понудиме заеднички како консензус, без разлика во кој период бил на власт ВМРО ДПМНЕ и СДСМ да најдеме начин како да го вратиме процесот.  На овие напатени луѓе од таа долга транзиција повеќе од 15 години кои што трае заеднички со консензус да им укажаме да им докажеме дека имотот  кој што го стекнале тие за кои што се повукувате  бил на легален или на нелегален начин. Знаете што се случи сега во последните два часа во говорот на Илија Димовски. Јас тврдам сакајќи да ги излечи фрустрациите кон Љубчо Георгиевски и Ѕинго и Стојменов ги направи криминалци. Говореше за социјалистички  директори кои што имаат свои телевизии, ама апсолутно при тоа толку е фруструриран кон СДСМ што при тоа забораваше што говори. Па ви се молам еве ја изјавата на колешката Бонева. Вели вака: овие уставни измени ги предлагате, замислете, да го легализирате грабежот. Затоа, вели, по улиците има стечајци, за на крај да заклучи сакате да ги исперете злосторствата од вашите раце. Замислете и Ѕинго и Стојменов кои  што седат во вашите редови Силвана Бонева сакајќи или несакајќи, а Илија Димовски веројатно намерно ги направи злосторници. Замислете да сме ги испереле злосторствата од нашите раце, а луѓе што приватизирале во минатиот период, а јас сум убеден дека и Стојменов и Ѕинго тоа го направиле на легален начин согласно закон, затоа што во тој момент таков бил процесот на приватизација. Постои законско решение. Тоа законско решение го гласале сите пратеници  и од СДСМ и од ВМРО ДПМНЕ. Ама зошто го кочите процесот? И затоа денес почитувани колеги пратеници, особено оние граѓани кои што ја следат оваа седница треба да знаат дека по основ на оваа иницијатива со која што бараме промена во Уставот, да ги отвориме сите процеси за приватизација, да видиме кој тоа го направил на легален, кој на нелегален начин. Каде е капиталот, како што вели Илија Димовски. Е за ова иницијатива денес корнат нокти, грчевито се борат пратениците од ВМРО ДПМНЕ да  ова не се случи. Значи почитувани колеги пратеници, граѓани на Република Македонија  денес или утре кога ќе биде гласањето Трајко Вељаноски, Силвана Бонева, Илија Китановски, Влатко Ѓорчев, Илија Димовски и  сите други пратеници од ВМРО ДПМНЕ не сакаат од денот на гласањето кога ќе го одбијат овој наш предлог во Република Македонија да се проговори за периодот на транзицијата, за  криминалниот и нелегалниот начин на приватизација на луѓе кои веројатно во одреден временски период во овие 20 години можеби биле блиски и до СДСМ, но секако и до ВМРО ДПМНЕ. Ајде да ја отвориме постапката за приватизација. Ќе говориме и за тиа приватизации кои што биле и 1994, и 1995, и 1997, ама ќе говориме и за 1999, ќе говориме за продажбата на Окта. Ако  е Илија Димовски мажи сакаше овде граѓаните на Република Македонија  да ги убеди во чесните намери ќе дојдеше со аргумент од Анекс договорот на Окта да видиме зошто по налог на Окта денес граѓаните на Република Македонија плаќаат поскапа нафта и нафтени деривати. Ајде требаше машки да дојдете овде и да кажете, бидејќи Љубчо Георгиевски бил таков каков што бил, љубовта кон негоа страна на  Илија Димовски е прекината, сега е заљубен во премиерот, нему му дава поддршка, тоа е легитимно и тоа го почитувам, но ќе кажеше јас Илија Димовски од денес со Анекс на договорот кој што е на продажбата на ОКТА ќе дојдеме до вистината дас видиме зошто фирмата грчка која што алудираше на Стопанска банка колегата Илија Димовски, денес по нивни по нивни налог, кога сака во коверт преку Владата до регулаторната комисија од денес 100 денари ќе биде бензинот, и тоа ВМРО ДПМНЕ си го почитува и си молчи, затоа што имате партиски послушник во регулаторната комисија. И не е коректно онака да се говори за Стопанска банка, за таа инвестиција, па нека  е и грчка, па не знам колку и да е фрустрирано од Република Грција колегата Илија Димовски, го понижува министерот претходен за финансии, Трајко Славески. Па неговата сопруга, еден од главните раководители во менаџментот на Стопанска банка. Ама тогаш немаше храброст како што тоа сега му го прави на претседателот Трајко Вељаноски. Не го почитува, го понижува на јавна сцена, не моќеше тогш кога дебатиравме за буџетот, за инвестициите, за задолжувањата, за грчките инвестиции во Република Македонија да му каже ало, министре, Трајко Славески, тоа ти што го говориш нема врска, твојата сопруга треба затоа што инвстицијат доаѓа од Република Грција да ја напушти банката. Е тоа е некоректно, е тоа се двојни аршини. Тоа е неморал на јавна сцена господа пратеници. И говориме за приватизацијата. Точно е постои закон кој што е донесен во 1993 година. Тој закон го ранеше професор доктор Јане Миљовски. И тоа е точно. Се што читаше од стенограмите на Илија Димовски, мислам дека беше коректно, но во еден дел во изјаснувњето на пратениците од ВМРО ДПМНЕ точно, во стенограмите ги прескокнуваше оние реченици каде што јасно и гласно координаторот на ВМРО ДПМНЕ во тоа време, дала согласност. Законот да профункциионира. Законот да се изгласа и конечно, бидејќи се истроши тој модел на Анте Марковиќ од 1989 година, да Република Македонија изгласа нов законски проект и да продолжи приватизацијата така како што е согласно тоа законсмко решение. Па затоа на почитуваниот координатор Томислав Стефковски кој што во тоа време бил координатор на ВМРО ДПМНЕ, таа реченица каде што ВМРО ДПМНЕ дава согласност за ваквото законско решение ја прескока. И затоа почитувани колеги пратеници, заради аргумент Илија Димовски и контра аргументите, од истиот стенограм, значи од истиот стенограм како што вели министерот Ставрески, заради пенетрацијата на интернетот се ни е достапно на нас пратениците ќе го цитирам: Намерно Илија Димовски, намерно, повторно заради лични фрустрации со Љубчо Георгиевски ја прескокна оваа важна реченица за историјата, за граѓаните на Република Македонија да знаат дека во тој период во таа 1993 година Законот кој што е донсен, со кој што е извршена трансформација на општествениот  капитал, е направена во договор со ВМРО ДПМНЕ и СДСМ. Вели вака, ние како партија сме за една таква трансформација, односно донесувањето на овој закон е неопходен и потребен итн. итн. Намерно Илија Димовски ја скокна оваа реченица. Точно е тоа дека ВМРО ДПМНЕ во тој период дал согласност за едно вакво решение и тоа е добро што го направиле. 

Одиме понатаму, на истата таа седница Владимир Голубовски човек од извршниот комитет на ВМРО ДПМНЕ, значи човек од извршниот комитет, Илија Димовски сега на сите им лепи етикети. Како се движат рботите согласно анкетата во Дневник, веројатно пак ќе мора да одли кај Љубчо Георгиевски, не знам како таму ќе го примат тогаш. Се враќам на темат. 

Значи Владимир Голубовски, вели вака: Проектот на законот го предложи Владата на Кљусев, во која член и носител на тој проект беше професор Јане Миљовски, односно во својство во кое е и денес. Уште една ненамерна грешка, или можеби намерна. Не знам дали премиерот ќе му се налути на Илија Димовски, ама го понижи првиот почитуван ценет претседател на Владата Никола Кљусев, кој што беше предлог на Љубчо Геогиевски во договор со Киро Глигоров, за кој што постоеше општ консензус. И замислете, денес на овој човек, место да му се восхитуваме, да го почитуваме, директорот на Центарот на комуникации на знам како премиерот Груевски ќе се однесува после таа негова изјава, на јавна сцена го омаловажи и го понижи првиот претседастел на Владата кој што беше дефајкто во експертската Влада, човек поддржувач на ВМРО ДПМНЕ, предложен токму од Љубчо Георгиевски. Се говореше овде на оваа говорница за се и сешто. За многу работи. Многу материјали се изнесоа а оваа говорница. Се чита различни приватизции. Значи, хартијата трпи се. Се тоа што го говореше колегата Илија Димовски, можеби и да е така, можеби и да не е така. Но се обиде да го спинува делот дека е Љубчо Геогиевски, со кој што кога се поздрвувал е ги миел рацете, и се фалел на секаде дека е многу близок со него, сега тој е некаде на некаква друга страна, па целата таа приватизација во тој период која што ја правеле велам и ВМРО ДПМНЕ и СДСМ, луѓето кои што  сега се во раководството на ВМРО ДПМНЕ се чисти како солза. И жалам навистина што не е тука господинот Илија Димовски да го прашам јавно, ако е разочаран од Љубчо Георгиевски заради било какви матни криминални дејанија, коруптивни дејанија и заради тоа што бил заведен, машки би рекол јас со тебе веќе немам ништо, еве кога би прочитал некои официјални документи, не хартија која што си ја креирал сам Илија Димовски, туку на релевантни државни органи за работата на неговиот сегашен идол нели претседателот на ВМРО ДПМНЕ и премиер Никола Груевски. Ама он знае дека е така, знае дека имаме секакви документи, зато бега. Неќе да се соочи со аргументацијата, еве јас го ислушав, машки кон неговата аргументција, јас се спротивставувам со друга аргументација од релевантни државни институции. Еве ќе одам по ред. 

Пред малку во репликат говорев, значи национална платежна картица. Надвор од законските норми, спротивно на Законот за извршувње на буџет. Акционерско друштво формирано согласно законот за трговски друштва го финансирала Владата со потпис на Никола Груевски. Во еден период со одлука на Влада со потпис на Никола Груевски се префрлени милион евра. Милион евра спротивно на законот. Нели да се подигне портфолиото на националната платежна картица говорев спротивно на законот на Виста Процесинг за 22% бил зголемен договорот, тоа се некаде околу 20 милиони евра. Но, министерот тогашен за финансии Никола Груевски, спротиво на Законот за јавни набавки кој што предвидува и кривична одговорност надвор од договорот, авансно исплатил за набавка на банкоматите 25 милиони денари на Виста Процесинг кој нема да биде успешен бизнисмен од буџетот да добие авансно 400 илјади евра. Ме интересира дали во една ваква аругментација можеби Никола Груевски ќе добие исто така шут карта од Илија Димовски. Не знам, жалам, што не е тука, не може да ми одговори. 

Одам понатаму. Министерството за финансии, ќе читам јас документација како што читаше и Илија Димовски, но од релеванти државни органи. Министерството за финансии во своето работење не обезбедиле слобода на пазарот и претприемаштвото со што не овозможиле еднаква правна положба на субјектите во однос на пристапот на пазарот на капитал спротивно на член 55 од Уставот на Република Македонија. Зачи  министерот тогашен министер за финансии Никола Груевски го прекршил Уставот на Република Македонија и член 8 од Законот на Владата на Република Македонија кога се пласирани средства, замислете, во АД Балканска банка. Се сеќавате тоа е банката каде што беше вработен премиерот Никола Груевски. И замислете, на пример, многу ме интересираше реакцијата на Илија Димовски, таа релевантна инситуција констатирала дека во договорот изостанува еден од битните елементи, не е внесен износот на пласираните средства. замислете, во договорот кој што се префрлени огромни средства во Балканска банка, не е внесен износот. Не знам дали го знае ова Илија Димовски, дали сега ќе ја има истата процедура, истиот однос како кон Љубчо Георгиевски. Врз основа на податоците добиени од Балканска банка се констатирало дека се одобрувани комисиони кредити на повеќе правни лица директно по налог на Владата на Република Македонија. и министерот за финансии со повластена камата од 6,5%. Замислете во тоа време. Директно по  налог на Владата и на министерот за финансии, со повластена стапка од 6,5%. Без притоа да се води доволо грижа за солвентноста на самите правни лица и начинот на обезбедување на гаранција, односно на обезбедување на соодветна гаранција. Како резултат на целокупната состојба придонесено е да не можат да се повратат пласираните средства во износ од 327 милиони и 800 илјади денари и да се отпишат средства во износ од 53 милиони денари. Ме интересира сега ставот на Илија Димовски, ќе биде ист како кон Љубчо Георгиевски. 

Одам понатаму. Министерството за финансии во своето работење ја оневозможиле исто така уставната надлежност на Собранието на Република Македонија, да одлучува за дел од буџетот и завршната сметка со што бил повреден членот 68 од Уставот на Република Македонија. Значи, уште една уставна пвореда. Во Бирото за стокови резерви, тоа е добро, треба да го знаат колегите пратеници од прилепскиот регион, прилепско-битолскиот регион кои што доаѓаат. Во Бирото за стокови резерви за откуп на тутун од реколатата 2001 година во износ од 120 милиони денари на сметката на сопствени приходи во Бирото за стокови резерви не е презентирана документација како надоместок на користени средства. Тоа господине Сугаревски треба да го знаете, претпоставувам го знаете. И затоа денес почитувани колеги пратеници, особено граѓаните кои што не гледаат, паднаа маскитеза силните милиони евра, који што ВМРО ДПМНЕ ги инвестираше во оние две телевизии чии што сопственици денес Илија Димовски ги направи криминалци. За да им прикажат на граѓаните на Република Македонија една поинаква реалност. Да ги убедат во нешто друго, некој друг е виновен за приватизацијата, ние сме чисти и затоа пред малку ги повикав и двајцата оние наши граѓани тн., транзициски пријатели на ВМРО ДПМНЕ кои што снимија спот против Бранко Црвековски и СДСМ. Треба а се свестат. Претпоставувам денес ја гледале оваа пленарна седница и денес и претходниот ден и Комисијата за уставни прашања. Маските паднаа, ВМРО ДПМНЕ пратениците не дозволуваат да се прифати иницијативата на опозицијата, да видиме дали на едниот и на другиот кој што вели, транзицијата ми ги уништи семејствата се тие кои што седат овде во средниот ред, или можеби некои други. Има тука и една друга нелогичност. Во 2000 година кога Никола Груевски како министер за финансии го потпиша ФЕСЕЛ 2 аранжманот останаа на улица точно 36 илјади луѓе. Има една нелогичност за која што во контекст на она за кое што говорев пред малку, тогашниот претседател на Синдикатот на ФАС 11 Октомври Новко Трајанов.Замислете, огорчено пред сите медиуми вели, Никола Греувски министер за финансии не сака да ме прими со Ставрески како тогашен потсекретар и шеф на тимот за структурни реформи кои што го предложија ФЕСЕЛ 2 аранжманот, го ставија потписот на ФЕСЕЛ 2 аранжманот и оставија 36 илјади луѓе не улица. Вели, тој затоа што не сака да ме прими, не сака да ги сослуша маките на работниците, на овие луѓе кои што со неговиот потпис ќе останат на улица, јас вели, ќе организирам митинзи, трибини и ќе вршам притисок на Владта во цела Македонија и замислете која иронија.За колку малку пари се продаваат луѓето. И истиот тој ВМРО ДПМНЕ го носи пред седиштето на СДСМ. Па тоа е лицемерие. Затоа велам, дека треба да дадеме шанса на оваа иницијатива, бидејќи 16 пати беше споменат од страна на Илија Димовски Љубчо Геогриевски. Ама мене не ме интереисра за никого. Јас сакам да знам. Еве шанса, еве уставна можност да го промениме Уставот, да најдеме начин заднички како ќе дојдеме до процесот каде што на сите граѓани и на сите овие жртви за кои што велите дека се на транзицијата, ќе им докажеме преку една судска постапка, ќе ги отвориме сите постапки и ќе видиме кој на легален, кој на нелегален, кој не легитимен, кој на нелегитимен начин дошол до средствата. Ама исто така, почитувани колеги пратеници и сите оние средства кои што преку продажбата на македонски телеком и тие проекти 10 кои што се финансираа да ги ставиме на маса. Јас не знам зошто документацијата некој ја таи и ја крие? Сакам да знам од денешен аспект. Тие 200 и кусур, 300 и кусур милиони евра кои што влегоа во буџетот за продажбата на македонски телекомуникации и сите тие проекти кои што се финансирале од тие средства и времето кога Никола Греувски бил министер за финансии кога ги одобрувал проектите во името на Владата секако, тогаш бил премиер Љубчо Георгиевски, ајде да видиме како се потрошени, дали се потрошени на легитимен, на легален начин. Еве ја шансата. Затоа денес пратениците сите од опозицијата Горан Суаревски во Прилеп точно откри кој што приватизирал, кој за што е виновен. Цветанка Иванова за Струмица, Голубчо за Делчево, сите пратеници од опозицијата излегоа со аргументи и со документи. Само треба добра волја. Зошто од петни жили се обидувате три дена овде да не поддржите една ваква иницијатива. Што тоа криете во редовите на раководството на ВМРО ДПМНЕ, па не е важно нека е и Никола Груевски, нека е и било кој сака од раководството и Љубчо Георгивски. Шанса даваат пратениците од Социјалдемократскиот сојуз да се преиспита и работата на Бранко Црвенковски, многу легитимно. Значи човекот бара, инсистира со оваа иницијатива, дајте да ги отвориме сите карти, да ги отвориме сите документи и да видиме дали во Република Македонија приватизацијата е направена согласно Законот или не.  Јас знам каде е болката ВМРО ДПМНЕ направи долг најмногу кон медиумите од 3,5 милиони евра. За кој што државниот ревизор констатирал дека нема од каде да ги покрие. Дел од тие средства лежат и во рекламите коиј што се снимаа против СДСМ и Бранко Црвенковски.Токму на темата приватизација, ама замислете силни милиони сега треба да пропаднат во вода. Се било лага во рекламите. Пратениците од ВМРО ДПМНЕ, Трајко Вељаноски, Светлана Јакимовска, Илија Димовски, Влатко Ѓорчев, не дозволуваат во Република Македонија машки во договор помеѓу позицијата и опозицијата да ги отвориме сите предмети. Затоа уште еднаш еве госпоѓо потпретседател, ајде ќе ве испочитувам, не ќе ве испочитувам, затоа што колегата Илија Димовски не го почитува претседателот. Еве јас ќе ве испочитувам ќе завршам овде, а вие ве покувам повелете, кажете им на граѓаните на Република Македонија потпретседател сте на Собранието, зошто го криете криминалот во редовите на ВМРО ДПМНЕ. Зошто не дозолувате оваа уставна инцијатива за промена на Уставот да помине. Вие тоа треба да го направите. Ви дале мандат. Значи мнозинствоот пратеници од ВМРО-ДПМНЕ ви дале мандат да го менувате претседателот. Вие сте должни, доаѓате од Кисела Вода, не чуствувате дека нешто за ОХИС треба да проговорите, не чуствувате дека нешто за ОХИС треба да проговорите. Не, навистина мислам, треба да дадеме шанса, значи ќе завршам, ќе ве испочитувам, треба да дадеме шанса, оваа уставна промена која што ја предлага опозицијата да се изгласа во Собранието на Република Македонија, таа се носи во три фази, имаме шанси амандманот да го усогласиме, имаме шанси да им укажеме на граѓаните на Република Македонија дека има политичка желба конечно да го затвориме тој процес и тие препукувања помеѓу левицата и десницата околу жртвите т.н. на транзицијата. И се надевам дека можеби во некое друго време бидејќи Илија Димовски дојде во салата ќе ми каже дали заради оваа аргументација која што ја изнесов овде, а не заради она што беше напишано на неговата хартија можеби ќе постапи кон неговиот сегашен идол Никола Груевски исто така како што постапи кон Љубчо Горгиевски кој што за него вели дека секогаш кога ќе се поздравел со него десет дена не ги миел рацете. Благодарам. 
Трајко Вељаноски: Благодарам. 

Господине Владимир Ѓорчев има реплика, повелете.

Владимир Ѓорчев:  Благодарам. 

Почитувани колеги пратеници, колега Мисовски,

Цел ден ја дискутираме оваа тема, цел ден ја дебатираме оваа тема и всушност оваа тема ја дебатираме веќе 25 години во Република Македонија. 

Прво, во врска со вашата реплика, вие имавте тука едно полачасовна реплика на Илија Димовски. Значи, 48 минути еве ме поправа колешката Јакимовска, значи вие 48 минути зборувавте од тие 40 минути зборувавте за Илија Димовски и го спомнавте барем 40 пати. Значи, ако имавте реплика кон него, повелете реплицирајте му, кажете му што имате и соочете ги аргументите. Тоа е еден сегмент.

Втор сегмент се однесува на она што е ваша иницијатива во моментов, а што се однесува на приватизацијата во Република Македонија. Знаеме и граѓаните на Република Македонија знаат и тоа како добро знаат што е намерата на СДСМ во врска со ова. А тоа е најголемото црно петно, најголемото промашување, најголемиот грев на СДСМ кој што го има во изминатите 20 години, а е поврзан со приватизацијата. Тоа е процесот во кој што 200 илјади граѓани на Република Македонија останаа без работа. Тоа е процесот во кој што невработеноста се зголеми од 16 на 38% и граѓаните на Република Македонија и тоа како, и тоа како добро знаат кој ја планираше, кој ја спроведе и кој профитираше од таа приватизација во Македонија. 90% од општествениот капитал во Република Македонија беше приватизиран од страна на СДСМ и тоа е една од причините поради кои СДСМ и ден денес поради тој грев не може глава да крене на политичката сцена во Република Македонија затоа што 200 илјади луѓе останаа без работа, оние луѓе кои денес имаат 50, 55, 60, 70 години затоа што нивните деца кои денес имаат 20, 25 или 30 години многу добро се сеќаваат каква била семејната состојба кога тие луѓе останале без работа, нивните мајки и татковци, а нивните деца тогаш имале 5 или 10 или 15 години како било и што било. И најголемата иронија што тоа злосторство, перфектно злосторство во ракавици се направи преку легализирање на приватизација. Преку закони господине Мисовски, затоа што СДСМ беше тој кој што со уредба на Влада овозможи да главните фирми во Македонија вклучувајќи го и Скопски пазар за 23 илјади евра да го земе Зеленото пазарче во центарот на Скопје. Бит Пазар со големина на три фудбалски игралишта беше земено за 45 илјади евра. Законски, врз основа на закон, но легализиран грабеж. Благодарам. 

Трајко Вељаноски: Господинот Мисовски Горан има контра реплика, повелете.

Горан Мисовски: Благодарам. 

Колега Ѓорчев, некој се повикуваше од податоците на Светска банка, ајде еднаш да ги расчистиме бројките. Еве вака, како загубари во 1994 година биле 25 претпријатија. Значи тоа е официјален податок на Светска банка. Во 1999 година 12 и во 2001 уште 40. Ајде сега можеме соодносот да го направиме. 25 со 52. Значи ФЕСАЛ 2 аранжманот господине Ѓорчев тие 35 илјади луѓе, оној синдикалецот од ФАС 11 Октомври кој што ви организираше митинзи во Македонија остави работници на улица. Од Југохром, од Кожара Годел, од Астибо, од Македонка ткаенини, можеби некој од пратениците ќе се сети што беше Македонка ткаенина. Од ФАС 11 Октомври итн, итн. Вкупно господине Ѓорчев 36 илјади луѓе оставени на улица на маргинити на општеството без денар.

Трајко Вељаноски: Благодарам. 

Господинот Ибраимовски Самка има реплика, повелете.

Самка Ибраимовски:  Благодарам. 

Почитуван колега Мисовски,   еве внимателно ве слушав со цифри, со бројки и колегата Димовски и вие, огромна сума на пари, префрлање, земање, давање, а моите Роми во Шуто Оризари 350 куќи седат 15 дена без струја. Огромна сума на пари слушнавме тука, а 350 куќи 4 илјади жители во Шуто Оризари седат без струја во 21 век. Има ли смисла ова. И сега овде кажувама некои работи што треба да ги кажеме реално каква е состојбата и реално треба да ги прикажеме тие фирми како што вие рековте да ги кажеме неколку пратеници и јас кажав една фирма од Тетово кога се приватизира на еден некриминален, туку надкриминален начин. Благодарение на судии што донеле погрешни одлуки, што треба и судии да имаат одговорност. Не бев тука кога зборуваше колешката Благородна Дулиќ, ќе и реплицирав да кажам како судиите носат одлуки, како судиите упропастуваат фирми, како се упропастува фирма. Примери има многу. Стечаен управник сум била на фирма, точно е сум бил колешке Карапетрова, ви ги исплатив платите, ви ги донесов на нула салдо резултатите, ви ја предадов фирмата, вие ја продадовте и ја издадовте фирмата. Интермегет фирмата, бев стечаен управник, донесов салда, постигнав присилно порамнување, завршена работа, почна фирмата да работи, ја земавте фирмата ја дадовте на вашиот директор од Попова Шапка. На криминален начин ја зеде фирмата. Осуден, обвинителен акт покренат, осуден, со обвинителен акт, тука е почитуваната Благородна Дулиќ, како нема врска, има врска со обвинителен акт осуден за фалсификат му ја даваат фирмата повторно нему. Каде го има тоа. Тоа треба да се врати назад. Тоа треба да се врати колешке Карапетрова, а не овој и оној треба, има многу грешници тука и проценители, и судии, и менаџери, и триста работи. Но тоа е тоа, ние мораме да правиме некоја анализа. И овде слушаме пари и пари се даваат, а ние 350 куќи во Шуто Оризари седат во темница во 21 век. Греота и срамота е. Благодарам. 

Трајко Вељаноски: Благодарам. 

Колеги пратеници, тука ја прекинувам седницата, продолжуваме утре во 11,00 часот со истава оваа седница со надеж дека ако треба и да работиме и после 18,00 часот да завршиме со сите пријавени за збор. Да покушаме колеги пратеници сепак утре ќе биде третиот ден, мислам ќе биде доволно да се произнесеме. 

Значи утре продолжуваме во 11,00 часот со истава оваа седница.

Благодарам. 
(Седницата прекина со работа во 20,56 часот)

